
Godinu za nama obilježilo je rad u korist Starog Grada. Od prvog dana mandata nismo davali
velika obećanja, već samo jedno: da ćemo vrijedno raditi i uspostaviti red u Starom Gradu
nakon haosa i nestabilnosti koju smo naslijedili. To obećanje i dalje vodimo kao osnovu
svakog dana našeg rada.

Tokom 2025. godine fokusirali smo se na ostvarivanje tri strateška cilja Općine Stari Grad –
unapređenje konkurentnosti privrede i povećanja zaposlenosti, kreiranje prosperitetnog i
inkluzivnog društvenog razvoja te odgovorno upravljanje infrastrukturom, prostorom i
okolišem. 

Zahvaljujući stabilizaciji finansija i vraćanju milionskih dugova bez ijedne nove marke
kredita, stvorili smo temelje za nastavak velikih kapitalnih projekata u godinama pred nama.
Imamo strateški plan do 2027. godine, jasne ciljeve i spremne projekte – i, što je najvažnije,
imamo vašu podršku.

Ulagali smo u privredu, turizam i projekte koji otvaraju nove razvojne mogućnosti; jačali smo
socijalne programe, obrazovanje, sport i kulturu; i realizovali najveći ciklus infrastrukturnih i
ekoloških projekata u posljednjim godinama. Time smo pokazali da strateški ciljevi nisu samo
dokument, već plan koji svakodnevno provodimo na terenu.

Danas, nakon još jedne godine zajedničkog rada, mogu reći da smo obećanje ispunili. To
potvrđuje i Istinomjer, koji je ocijenio da smo ispunili ili radimo na ispunjenju preko 90% datih
obećanja. Naravno, Istinomjer nije u potpunosti mogao obuhvatiti stotine obećanja koje smo
davali vama – na ulici, u mjesnim zajednicama, na sastancima i u svakodnevnoj komunikaciji.
U ovoj publikaciji nalazi se pregled tih ispunjenih obećanja, i velikih i malih, jer svaki projekat,
bez obzira na veličinu, bio je važan za ljude koji ga čekaju.

U V O D N O  O B R A Ć A N J E
Drage sugrađanke i sugrađani Starog Grada,



Pokrenuli smo i velike milionske projekte koji čuvaju našu tradiciju, ali moderniziraju
zajednicu: od vrtića, muzeja i javnih prostora, do biciklističke staze, energetskih obnova i
revitalizacije historijskih lokacija. Godinama se govorilo da se to ne može uraditi; danas se to
gradi pred našim očima.

Posebno sam ponosan na naš rad u oblastima koje se direktno tiču ljudi. Socijalna politika je
ojačala podršku porodicama, penzionerima, osobama s invaliditetom i onima kojima je
liječenje ili obrazovanje najveći teret. Mladi su dobili bolje uslove, stipendije, program obnove
naših škola veći od 7 miliona KM, sportske terene i programe koji vraćaju život u naselja.
Ekološke i energetske politike donijele su solarne panele, obnovljene fasade i odgovornije
upravljanje prostorom, dok su turizam i kultura doživjeli još jednu rekordnu godinu.
Privrednicima smo obezbijedili milionsku podršku, a nevladin sektor dobio je najjaču
institucionalnu saradnju do sad i podršku za njihove projekte. U isto vrijeme, uložili smo
značajna sredstva u sigurnost građana i jačanje civilne zaštite, suočavajući se sa svim
izazovima.

Nismo zaboravili ni naše borce. Povećali smo podršku boračkim organizacijama i nakon više
od 30 godina izgradili centralno spomen-obilježje, kao dug dugovanja prema onima koji su
najviše dali za našu slobodu. Istovremeno, imali smo izuzetno dobru saradnju sa vjerskim
zajednicama i zajedno realizovali niz važnih projekata koji čuvaju našu tradiciju i zajedništvo.
Pokazali smo i da Stari Grad nije samo simbol Sarajeva i Bosne i Hercegovine, već i općina sa
snažnim međunarodnim partnerstvima — kroz koja smo osigurali više od 5 miliona KM
vrijednih projekata od naših prijatelja iz svijeta.

Stari Grad danas ponovo postaje mjesto ulaganja, razvoja i jednakih šansi. Mjesto gdje se
čuva tradicija, ali i hrabro gradi budućnost.

Hvala vam na povjerenju, podršci i energiji koju nam svakodnevno dajete. Nastavljamo raditi
svaki dan, za svaki dio naše općine, za svakog čovjeka.

Bez obzira na sve pokušaje destrukcije i zaustavljanja razvoja, Stari Grad će ostati izrazito
razvijena općina, prema zvaničnim pokazateljima indeksa razvijenosti.

U 2026. godini donosimo završetak započetih projekata te nova milionska ulaganja u nove
projekte. Kroz naše izvještaje za 2024. i 2025. godinu smo pokazali da nam možete vjerovati i
da polažemo račun građanima za naš rad.

U 2025. godini završili smo preko 60 građevinskih projekata, a desetine smo započeli.
Obnovili smo više od 40 ulica i stepeništa, uredili nova igrališta i školska dvorišta, sanirali
potporne zidove i klizišta, postavili solarne elektrane. 

U skladu s razvojnim prioritetima i strateškim ciljevima, Izvještaj je
strukturiran kroz nekoliko ključnih oblasti djelovanja u skladu sa
Strategijom razvoja Općine Stari Grad Sarajevo za period 2024 - 2027.
godine. Prvo, posebna pažnja posvećena je konkurentnosti privrede i
povećanju zaposlenosti, kroz mjere podrške lokalnim poduzetnicima,
poticajne programe i projekte usmjerene na jačanje ekonomskog
ambijenta. Drugo, dio izvještaja posvećen je prosperitetnom i inkluzivnom
društvenom razvoju, koji obuhvata unapređenje obrazovanja, kulture,
sporta, socijalne zaštite i ukupnog društvenog blagostanja građana.

Godišnji izvještaj o radu Općine Stari Grad Sarajevo predstavlja
sveobuhvatan pregled aktivnosti, postignuća i izazova s kojima se Općina
suočila tokom protekle godine. Kao jedna od najstarijih i historijski
najznačajnijih administrativnih jedinica u Bosni i Hercegovini, Općina Stari
Grad Sarajevo nastavlja svoju misiju unapređenja kvaliteta života građana,
jačanja lokalne ekonomije, očuvanja kulturno-historijskog naslijeđa i
osiguranja efikasne, transparentne i odgovorne lokalne uprave.

UVOD

Treći segment odnosi se na odgovorno upravljanje infrastrukturom,
prostorom i okolišem, s naglaskom na modernizaciju komunalne
infrastrukture, održivo planiranje prostora i aktivnosti usmjerene na zaštitu
okoliša. Četvrti dio izvještaja razmatra napore Općine u unapređenju
transparentnosti rada i administrativnih procesa, kroz jačanje
institucionalne odgovornosti, digitalizaciju i otvorenost prema građanima. 
Konačno, poseban dio posvećen je protokolarnim posjetama i
međunarodnoj saradnji, koje imaju važnu ulogu u jačanju partnerskih
odnosa, razmjeni iskustava i promovisanju Općine Stari Grad Sarajevo na
domaćem i međunarodnom nivou.

Ovaj izvještaj pruža jasan, objektivan i pregledan uvid u rad Općine tokom
2025. godine, te predstavlja osnovu za daljnje planiranje, unapređenje
usluga i nastavak razvoja lokalne zajednice u skladu s potrebama i
očekivanjima građana. 

O poslovnom okruženju u Općini Stari Grad Sarajevo svjedoči podatak da je
prosječna plata radnika u Starom Gradu u 2024. godini iznosila 1.778 KM,
čime je treća najviša u cijeloj Bosni i Hercegovini, čak 25% viša od državnog
prosjeka. Ovaj uspjeh je rezultat vrijednog rada naših radnika i uspješnog
poslovanja starogradskih privrednika. 

Stanovnici Starog Grada imaju treću najveću kupovnu moć u državi, ali
PDV – porez na potrošnju koji građani svakodnevno plaćaju – gotovo da se
ne vraća našoj općini. Razlog za to su nepravedni kriteriji raspodjele poput
teritorijalne veličine, pondera unutar Kantona Sarajevo i sličnih
mehanizama koji ne prepoznaju ni trud ni stvarni doprinos naših ljudi.

Međutim, ono na šta Općina ne može utjecati je raspodjela poreza. Porezi i i
doprinosi na plate najvećim dijelom se slijevaju u budžet Federacije BiH, a
manjim dijelom u budžet Kantona Sarajevo. Porez na dobit, koji stvaraju
naši privrednici također ide istim putem – u više instance vlasti, dok lokalna
zajednica ostaje uskraćena za sredstva koja su stvorena upravo ovdje.

Uprkos svemu, radnici, privrednici i lokalna vlast Starog Grada ostvaruju
dobre rezultate poslovanja, a Općina Stari Grad ulaže značajne napore na
unapređenje uvjeta poslovanja, a što pokazuju i mnogobrojne aktivnosti
prikazane u ovom Izvještaju, a što će se nastaviti i u budućnosti.

EKONOMSKA SNAGA STAROG GRADA



Općina Stari Grad Sarajevo kontinuirano ulaže značajne napore u cilju
unapređenja efikasnosti administrativnih procedura, stoga je pristupila
postupku javne nabavke u svrhu pribavljanja certifikata BFC SEE -
Certifikacija općina sa povoljnim poslovnim okruženjem u Jugoistočnoj
Evropi BFC SEE. Program certifikacije općina sa povoljnim poslovnim
okruženjem je instrument koji omogućava ocjenu kvaliteta lokalnih
zajednica u pogledu investicionih potencijala, infrastrukture, usluga i
informacija koje nude potencijalnim investitorima i postojećoj
privredi/gospodarstvu. Certifikat o povoljnom poslovnom okruženju
predstavlja svojevrsnu garanciju investitorima da određena lokalna
samouprava pruža visok nivo usluga kompanijama u sve tri faze značajne
za razvoj biznisa: 
(a) predinvesticiona, 
(b) investiciona i 
(c) post-investiciona 

Lokalna samouprava, odnosno lokalna administracija mora u svim
navedenim fazama da bude pouzdan partner privatnom biznisu, tako što
će svojim aktivnostima obezbjeđivati najviši standard usluga, što ulagači i
očekuju. Samo na taj način gradovi i općine biće prepoznati kako od
strane postojećih privrednika koji već posluju na teritoriji općine, tako i od
strane investitora kao atraktivne destinacije za nove projekte. Nova
ulaganja pretpostavka su za nova zapošljavanja, a nova radna mjesta
osnovni i najvažniji preduslov za unapređenje životnog standarda građana.
BFC SEE je osmišljen kao putokaz ka aktivnostima koje će omogućiti
lokalnoj samoupravi potpunu organizovanost i efikasnost u pružanju
informacija ka privredi/gospodarstvu, kao i u korištenju istih za određi‐
vanje konkurentskih prednosti. 



ULAGANJE U PRIVREDU
KROZ ZAKUPNINU

Jedan od strateških ciljeva Općine Stari Grad Sarajevo je unaprijediti
konkurentnost privrede i povećati zaposlenost, a što se postiže kroz
kreiranje povoljnog poslovnog okruženja, jačanje konkurentnosti poslovnih
subjekata i sistema zapošljavanja te unapređenja razvoja i promocije
turizma. Uzimajući u obzir činjenicu da Općina upravlja i raspolaže sa preko
900 poslovnih prostora, od kojih se oko 774 ili 85,7 % poslovnih prostora
izdaje u zakup po minimalnoj cijeni ili cijeni nižoj od iste, a koja minimalna
cijena je znatno niža od tržišne cijene zakupa i cijena zakupa u susjednim
općinama, stručnom analizom izrađenom od strane Ekonomskog instituta
Sarajevo, utvrđeno je da Općina Stari Grad Sarajevo, na ovaj način, već dugi
niz godina, pruža indirektnu podršku privrednicima, kao i brojnim
nevladinim organizacijama i ustanovama na svom području, u iznosu od
oko 4,3 miliona KM na godišnjem nivou. Zahvaljujući kreiranju takvog
povoljnog poslovnog okruženja, primijećen je i porast potražnje poslovnih
prostora na području Općine Stari Grad Sarajevo, a što bitno utiče i na
jačanje konkurentnosti poslovnih subjekata i sistema zapošljavanja, kao i
razvoj i promociju privrede i turizma na području ove Općine.



KVALITETNO UPRAVLJANJE
PROSTORNIM RESURSIMA I
IMOVINOM OPĆINE 

Uvažavajući značaj imovine kojom Općina Stari Grad Sarajevo raspolaže i
na kojoj ima pravo vlasništva za ostvarivanje sredstava u Budžetu Općine
Stari Grad Sarajevo, a iz kojih se potom finansiraju infrastrukturni projekti,
socijalna davanja, unapređenje uvjeta za rad privrednika i drugih
segmenata društva, u toku 2025. godine pristupilo se detaljnoj analizi
normativnih akata, u svrhu uređenja materije upravljanja imovinom te
povećanja stepena transparentnosti upravljanja istom.



ODLUKA O DODJELI U ZAKUP
POSLOVNIH ZGRADA I POSLOVNIH
PROSTORA OPĆINE STARI GRAD
SARAJEVO I RASPOREDU POSLOVNIH
DJELATNOSTI NA PODRUČJU OPĆINE
STARI GRAD SARAJEVO 

Poslovni prostori predstavljaju najznačajniji dio imovine Općine Stari Grad
Sarajevo te je do sad zakup poslovnih zgrada, prostora i garaža na kojima Općina
Stari Grad Sarajevo ima pravo raspolaganja te raspored poslovnih djelatnosti na
području Općine bio regulisan Odlukom o dodjeli u zakup poslovnih zgrada i
poslovnih prostora Općine Stari Grad Sarajevo i rasporedu poslovnih djelatnosti
na području Općine Stari Grad Sarajevo („Službene novine Kantona Sarajevo“,
broj: 2/20 – prečišćeni tekst, 7/23, 21/23, 19/24, 32/24 i 2/25). Cijeneći
neophodnost za tematskim pristupom za uređenje ove oblasti, a imajući u vidu
niz okolnosti koje su dovele do potrebe za normativnim redefinisanjem važećih
rješenja, kao i da je važeća Odluka pretrpjela više izmjena i dopuna, usljed čega je
narušena njena preglednost i funkcionalnost u praktičnoj primjeni te
učinkovitijeg upravljanja poslovnim prostorima, ukazala se potreba za
donošenjem nove, cjelovite i normativno usklađene odluke.



Shodno naprijed navedenom te po provedenom postupku javne rasprave,
izrađenom Elaboratu opravdanosti utvrđivanja novih cijena, Općinsko
vijeće Stari Gard Sarajevo je donijelo novu Odluku o dodjeli u zakup
poslovnih zgrada i poslovnih prostora Općine Stari Grad Sarajevo i
rasporedu poslovnih djelatnosti na području Općine Stari Grad Sarajevo
(„Službene novine Kantona Sarajevo“, broj: 41/25). Novom Odlukom su
određene izmjene postojećih rješenja u pogledu načina i postupka dodjele
u zakup poslovnih prostora i garaža Općine, a radi lakše primjene Odluke u
praksi te usklađivanja iste sa odredbama Zakona o principima lokalne
samouprave u Federaciji Bosne i Hercegovine ("Službene novine Federacije
BiH", broj 49/06 i 51/09), vezanim za upravljanje imovinom jedinice lokalne
samouprave. U tom pravcu, propisano je da u slučajevima neposredne
dodjele u zakup poslovnog prostora po osnovu preuzimanja obaveze
izmirenja duga prethodnog zakupoprimca, odluku o dodjeli u zakup donosi
Općinski načelnik, uz prethodnu saglasnost Općinskog vijeća te je jasno
propisana i procedura za postupanje u navedenom slučaju, za razliku od
postojećih odredbi prema kojima Općinskom načelniku nije potrebna
saglasnost Općinskog vijeća za neposrednu dodjelu u zakup poslovnih
prostora po naprijed navedenom osnovu niti isto učestvuje u postupku
dodjele takvih poslovnih prostora. Također je normirano i uvođenje
postupka licitacije u toku provođenja postupka dodjele u zakup poslovnih
prostora i garaža putem javnog oglasa, a sve kako bi se postigla što veća
ponuđena cijena zakupa u korist Općine, olakšao rad Komisije za poslovne
prostore u slučajevima kada dva ili više učesnika Javnog oglasa ponude
iste najviše cijene zakupa te doprinijelo jačanju transparentnosti,
objektivnosti i efikasnosti upravljanja općinskom imovinom. Pored
naprijed navedenih, značajnijih novih rješenja, Odlukom je detaljnije
razrađen i definisan postupak obnove/produženja ugovora o zakupu,
postupanje u slučajevima neblagovremenog produženja zakupodavnog
odnosa i sl., a sve radi kvalitetnijeg i efikasnijeg upravljanja općinskom
imovinom. Prilikom formiranja cijena, uzete su u obzir tržišne cijene, kao i
cijene zakupa na području Općine Centar, te su promjenje cijene i uređene
zone, a sve u skladu sa zaključcima Elaborata koji je izradio Ekonomski
institut u Sarajevu. U cilju povećanja transperentnosti u radu kada je riječ o
upravljanju poslovnim prostorima postojeći Registar poslovnih prosotora je
dopunjen podacima kao što su iznos dugovanja za svaki prostor
pojedinačno i podaci o poslovnim prostorima koji su bili oglašavani više od
dva puta kojom prilikom nije bilo ponuda za zakup isti. 



Analizom je utvrđeno da Općina ima pravo vlasništva ili raspolaganja na
mnogobrojnim parcelama, koje su po kulturi upisane kao dvorišta, kao i da
se ista bespravno koriste od strane fizičkih i pravnih lica, stoga je donesena
Odluka o uslovima i postupku dodjele na korištenje dvorišta na kojima
Općina Stari Grad Sarajevo ima pravo raspolaganja ili pravo vlasništva   te
je shodno Odluci o uspostavi i vođenju registra dvorišta Općine Stari Grad
Sarajevo (“Službene novine Kantona Sarajevo” broj: 42/25) formiran
Registar dvorišta na kojima Općina Stari Grad Sarajevo ima pravo
raspolaganja ili vlasništva.  

ODLUKA O USLOVIMA I POSTUPKU
DODJELE NA KORIŠTENJE DVORIŠTA
NA KOJIMA OPĆINA STARI GRAD
SARAJEVO IMA PRAVO
RASPOLAGANJA ILI PRAVO
VLASNIŠTVA



Općina Stari Grad Sarajevo je nosilac prava raspolaganja, vlasništva kao i
posjednik nekretnina koje su Odlukom o građevinskom zemljištu
("Službene novine Grada Sarajeva", broj 22/85) ili odlukama Općinskog
vijeća Stari Grad Sarajevo određene kao gradsko građevinsko zemljište,
stoga se nametnula potreba za uspostavljanjem sveobuhvatnog Registra
ove kategorije nekretnina, a koji će sadržavati sve pojedinosti o istima, a
sve u cilju efikasnijeg i transparentnijeg upravljanja imovinom Općine, s
obzirom da se na ovaj način ostvaruje efikasnije, ekonomičnije i
transparentnije upravljanje imovinom Općine Stari Grad Sarajevo budući
da će Registar, nakon upostave i objedinjavanja podataka, biti dostupan na
web stranici Općine i gdje će sva zainteresovana lica moći izvršiti uvid. 

ODLUKA O USPOSTAVI I VOĐENJU
REGISTRA GRADSKOG - GRAĐEVINSKOG

ZEMLJIŠTA OPĆINE STARI GRAD
SARAJEVO



ODLUKA O USLOVIMA I NAČINU
KORIŠTENJA OBJEKATA SA PRAVOM

VLASNIŠTVA ILI RASPOLAGANJA
OPĆINE STARI GRAD SARAJEVO U

SVRHU ODGOJNO-OBRAZOVNIH
PROCESA 

Općinski načelnik i nadležne općinske službe su obavezne da se staraju o
imovini Općine u saradnji sa Pravobranilaštvom Općine Stari Grad Sarajevo,
koje zastupa imovinsko-pravne interese Općine, te je započet proces
evidentiranja i analiziranja imovine Općine Stari Grad Sarajevo. Jedan od
zaključaka navedenog procesa je bio da su osnovne škole, kao i većina
srednjih škola smještene u objektima na kojima pravo vlasništva ili
raspolaganja ima Općina Stari Grad Sarajevo te da nije na snazi normativni
akt kojim je uređeno to pitanje. Uvažavajući relevantne zakonske i
podzakonske akte, kao i činjenicu da Općina Stari Grad Sarajevo ulaže i
pomaže osnovnim školama u unaprjeđenju uvjeta boravka učenika u
školama, ali i uređenju školskih dvorišta, usvojena je Odluka o uslovima i
načinu korištenja objekata sa pravom vlasništva ili raspolaganja Općine
Stari Grad Sarajevo u svrhu odgojno-obrazovnih procesa, kako bi se utvrdio
pravni osnov korištenja objekata od strane osnovnih škola bez naknade, te
predvidjele mogućnosti da se i drugi objekti u vlasništvu Općine Stari Grad
Sarajevo mogu dodjeliti na korištenje bez naknade za potrebe odvijanja
odgojno-obrazovnih procesa javnih ustanova osnovnih i srednjih škola. 



Općina Stari Grad Sarajevo je objavila Javni poziv za finansiranje i
sufinansiranje najboljih poslovnih planova sredstvima Budžeta Općine Stari
Grad Sarajevo namijenjenih razvoju preduzetništva i zapošljavanju ranjivih
kategorija stanovništva, među kojima su mladi, nezaposlene osobe, žene,
osobe s invaliditetom za 2025. godinu. Osnovni cilj javnog poziva je bio
poticaj preduzetništvu i samozapošljavanju ranjivih kategorija
stanovništva, među kojima su mladi, nezaposlene osobe, žene, osobe s
invaliditetom sa područja Općine Stari Grad Sarajevo, kroz sufinansiranje
troškova pokretanja i razvoja vlastitog biznisa. Na osnovu Javnog poziva
odabrani su najbolji poslovni planovi ranjivih kategorija stanovništva, među
kojima su mladi, nezaposlene osobe, žene, osobe s invaliditetom i novčano
nagraditi. Dodjeljena novčana naknada namijenjena su sufinansiranju
troškova pokretanja biznisa kroz finansiranje troškova registracije biznisa,
troškova sredstava za rad, zakupa poslovnih prostorija, obrtnih sredstava,
naknade za doprinose i ostalih troškova.

PODRŠKA RAZVOJU PODUZETNIČKE
INFRASTRUKTURE

PODRŠKA PROJEKTU “BUDI
PODUZETNA – PODRŠKA
ŽENAMA U STAROM
GRADU”
Općina Stari Grad Sarajevo je u saradnji sa
Udruženjem „Žene za Žene International“
realizovala projekat “Budi poduzetna – podrška
ženama u Starom Gradu”, koji ima za cilj
osnaživanje žena kroz edukaciju i podršku za
pokretanje vlastitog biznisa.



Općina Stari Grad Sarajevo je objavila Javni poziv za finansiranje i
sufinansiranje najboljih poslovnih planova sredstvima Budžeta Općine
Stari Grad Sarajevo namijenjenih razvoju preduzetništva i zapošljavanju
ranjivih kategorija stanovništva, među kojima su mladi, nezaposlene
osobe, žene, osobe s invaliditetom za 2025. godinu.

PODRŠKA PROJEKTU „LUMEA IMPACT –
INKUBATOR PRIVREDNOG RAZVOJA
STARI GRAD“

Osnovni cilj javnog poziva je bio poticaj preduzetništvu i
samozapošljavanju ranjivih kategorija stanovništva, među kojima su mladi,
nezaposlene osobe, žene, osobe s invaliditetom sa područja Općine Stari
Grad Sarajevo, kroz sufinansiranje troškova pokretanja i razvoja vlastitog
biznisa. Na osnovu Javnog poziva odabrani su najbolji poslovni planovi
ranjivih kategorija stanovništva, među kojima su mladi, nezaposlene osobe,
žene, osobe s invaliditetom i novčano nagraditi. Dodjeljena novčana
naknada namijenjena su sufinansiranju troškova pokretanja biznisa kroz
finansiranje troškova registracije biznisa, troškova sredstava za rad, zakupa
poslovnih prostorija, obrtnih sredstava, naknade za doprinose i ostalih
troškova.



Općina Stari Grad Sarajevo
uvažavajući relevantne zakonske i
podzakonske akte ne može  
direktno uticati na povećanje
zaposlenosti, ali može indirektno
kroz poboljšanje uslova za
unaprjeđenje privrede turizma i
slično, ali i kroz program kojima  
mladim osobama koje su završile
redovno školovanje u formi
stručnog osposobljavanja bez
zasnivanja radnog odnosa, a što
mladim ljudima omogućava da
budu konkurentni na tržištu rada
po sticanju godine radnog iskustva
na poslovima za koje se traži
visoka stručna sprema. Tokom
2025. godine, 10 osoba je uspješno
okončalo stručno osposobljavanje
bez zasnivanja radnog odnosa.

PODRŠKA ZAPOŠLJAVANJU 



POTICAJ RAZVOJU POLJOPRIVREDE 



Poljoprivreda predstavlja temelj
privrede i jedan od ključnih faktora
za održivi razvoj ruralnih područja,
pa i urbanih područja ukoliko
značajan dio teritorije se može
tretirati kao ruralni, kao što je slučaj
sa Općinom Stari Grad Sarajevo. S
obzirom na važnost poljoprivredne
proizvodnje za građane Starog
Grada potrebno je osigurati stabilne
i pravovremene poticaje
poljoprivrednicima, posebno jer
navedeno predstavlja važan korak u
jačanju lokalne samouprave,
povećanju samoodrživosti ruralnih
zajednica i stvaranju uvjeta za
konkurentnu i održivu
poljoprivrednu proizvodnju. 

S obzirom na navedeno u toku 2025. godine osigurano je ukupno 185.197,96 KM
za poticaje u poljoprivredi, i to za: 

Plasteničku proizvodnju (rasad za plastenike-paprika, paradajz i sl.); 
Povrtlarsku proizvodnju (rasad za sjetvu na otvorenom prostoru-krompir,
luk i sl.); 
Voćarsku proizvodnju (sadnice voća); 
Ratarsku proizvodnju (kukuruz, pšenica i sl.); 
Pčelarsku proizvodnju (košnice i pčelinja društva); 
Stočarsku proizvodnju (nabavka stočne hrane, životinja i sl.); 
Poljoprivrednu mehanizaciju; 
Rekonstrukciju plastenika. 

Također, tokom 2025. godine izdvojena su sredstva za nabavku plastenika za
korisnike te je podijeljeno ukupno 37 (tridesetsedam) plastenika, a u koju su
svrhu izdvojena sredstva u iznosu od 87.842,10 KM. 



Općina Stari Grad Sarajevo ima izuzetno važnu ulogu u razvoju turizma u
glavnom gradu Bosne i Hercegovine i cijeloj zemlji, kao  najstariji dio
Sarajeva, ona predstavlja kulturno, historijsko i duhovno središte koje
privlači najveći broj domaćih i stranih posjetilaca. Prevashodno sa aspekta
historijskog i kulturnog naslijeđa, s obzirom da je Stari Grad srce
historijskog Sarajeva, s jedinstvenom arhitekturom i urbanom strukturom
koja svjedoči o višestoljetnom suživotu različitih kultura i religija. U ovom
dijelu grada nalaze se brojni nacionalni spomenici i znamenitosti poput
Baščaršije, Gazi Husrev-begove džamije, Sebilja, Katedrale Srca Isusova,
Sinagoge i Stare pravoslavne crkve. 

UNAPREĐENJE,
RAZVOJ I PROMOCIJA
TURIZMA

Ova koncentracija kulturno-historijskog bogatstva čini Stari Grad jednim
od najposjećenijih turističkih područja u zemlji. S druge strane je centar
tradicionalne zanatske i ugostiteljske ponude, s obzirom da Baščaršija i
okolne ulice nude autentičan doživljaj bosansko-hercegovačke kulture
kroz zanate, suvenire, tradicionalnu kuhinju i gostoprimstvo. Turisti u
Starom Gradu imaju priliku doživjeti spoj orijentalnog, osmanskog i
austrougarskog naslijeđa na jednom mjestu, što predstavlja jedinstveno
iskustvo u regiji. U cilju unaprijeđena turističke ponude Općina ulaže
značajne napore u očuvanju naprijed navedenih kulturnih znamenitosti, u
održavanje čistoće, ali i organizaciji ili suorganizaciji brojnih manifestacija,
sajmova, izložbi i festivala koji doprinose promociji Sarajeva kao turističke
destinacije — među njima su Dani Baščaršije, SFF događanja u
starogradskoj jezgri, te različiti vjerski i kulturni programi koji okupljaju
posjetioce iz cijelog svijeta, muzičke manifestacije i slično.



Uz čuveni 31. Sarajevo Film Festival, naša općina bila je domaćin kulturno-
umjetničkih i muzičkih festivala i događaja poput, Summertime Madness
Fest, Garden of Dreams x Kultura na ulice, IV Internacionalni festival
folklora, Evropsko prvenstvo mažoretkinja. Tokom trajanja manifestacije
Summertime Madness Fest, održani su koncerti izvođača Jelene Rozge,
Peđe Jovanovića i Saše Kovačevića. 
 

KONCERTI TOKOM
SARAJEVO FILM

FESTIVALA



Svoj nastup u Starom Gradu, na Trgu Prve brigade policije, imao je i
legendarni Alen Islamović. Koncert je održan povodom Dana državnosti
Crne Gore i saradnje sa pobratimskim općinama Ulcinj i Budva. Islamović je
oduševio mnogobrojnu publiku koji je publici priredio spektakl pod
otvorenim nebom, izvodeći neke od najpoznatijih hitova iz svoje bogate
karijere poput „Ružica si bila“, „Lipe cvatu“, „Đurđevdan“, „Zaklet ću se“ i
mnoge druge koje su obilježile zlatno doba ex-YU rock scene. Energičan
nastup i snažna interakcija s publikom još jednom su potvrdili status Alena
Islamovića kao jednog od najomiljenijih izvođača s ovih prostora. 
  

KONCERT
ALENA
ISLAMOVIĆA

Uporedo sa održavanjem 31. SFF-a, u Starom Gradu je održan Sarajevo
Sevdah Soirée fest na Žutoj tabiji. Festival je otvorila regionalna zvijezda
Hari Mata Hari. Pod vedrim nebom, pred brojnom publikom, Hari je
poklonio svoju prepoznatljivu interpretaciju najpoznatijih sevdalinki, ali i
nekoliko pjesama iz vlastitog repertoara.  

KONCERTI NA
ŽUTOJ TABIJI 



U okviru obilježavanja Dana Općine Stari Grad Sarajevo, u ulici Zelenih
beretki održan je koncert popularne sarajevske grupe Helem Nejse.
Događaj je organizovala Općina Stari Grad Sarajevo u saradnji sa
Turističkom zajednicom – Visit Sarajevo, a okupio je veliki broj posjetilaca
koji su uživali u odličnoj atmosferi i dobroj muzici. Predrupa je bila grupa
Shizif.  

KONCERT GRUPE
HELEM NEJSE  



VELIKI KONCERT
DOAJENA SEVDAHA
NA BAŠČARŠIJI  
U sklopu manifestacije “Dani Općine Stari Grad Sarajevo”, povodom 17
godina Art kuće sevdaha, na Baščaršijskom trgu održan je veliki koncert
doajena sevdaha, koji je okupio brojne zaljubljenike tradicionalne
bosansko-hercegovačke muzike. Koncert je upriličen u čast očuvanja i
promocije sevdalinke kao neizostavnog dijela kulturne baštine Bosne i
Hercegovine. 

KONCERT U ORGANIZACIJI
KUD-A BAŠČARŠIJA

Održan je uspješan koncert u organizaciji
KUD-a Baščaršija, kojim je potvrđen
kontinuitet jedinstvenog projekta koji se
realizuje kroz cijelu turističku sezonu, a
završen je krajem augusta. Ovaj projekat, s
precizno utvrđenim kalendarom događaja,
predstavlja pionirski i jedinstveni poduhvat
u okviru kulturno-umjetničkih društava u
Bosni i Hercegovini u postratnom periodu.



 ZAJEDNIČKI KONCERT BRITANSKIH I BH.
VOJNIH MUZIČARA ODRŽAN ISPRED

KATEDRALE 
Na trgu ispred Katedrale Srca Isusova u Starom Gradu,  održan je zajednički koncert

Puhačkog kvinteta iz Orkestra Kraljevske regimente Ujedinjenog Kraljevstva,
gajdaša poručnika Mitchella iz Prvog bataljona Škotske garde, te pripadnika vojnog

orkestra Oružanih snaga Bosne i Hercegovine. Pored muzičkog programa, publika
je imala priliku da izbliza pogleda i novi model vozila Land Rover Defender 110,

primjer britanske izvrsnosti i inovativnosti u automobilskoj industriji.

Važnost ovog projekta ogleda se u njegovoj kontinuiranosti i sistematičnosti, što
predstavlja značajan doprinos promociji i očuvanju autentične kulturne baštine
Sarajeva i Bosne i Hercegovine, ali i u jačanju kapaciteta i institucionalne stabilnosti
KUD-a Baščaršija kao vodeće kulturne institucije ovog tipa u Sarajevu i Bosni i
Hercegovini. Ovaj projekat predstavlja veliki iskorak u turističkoj ponudi Sarajeva,
stavljajući grad rame uz rame sa svjetskim metropolama koje njeguju i promoviraju
svoje kulturno naslijeđe kroz ovakve vrste živih i interaktivnih programa. 



U organizaciji Medžlisa Islamske zajednice
Sarajevo i Općine Stari Grad Sarajevo, na
Baščaršijskom trgu održan je bajramski
koncert pod nazivom Dani bajramske
radosti.

U prepoznatljivom ambijentu starogradske
jezgre, brojni posjetitelji imali su priliku
uživati u nastupu Eldina Huseinbegovića,
koji je svojim izvedbama prenio poruke
mira, zajedništva i radosti Kurban-bajrama.

KONCERT ELDINA
HUSEINBEGOVIĆA 



U sklopu manifestacije “Bajram dođe,
mirišu avlije”, u organizaciji Medžlisa
Islamske zajednice Sarajevo, u saradnji
sa Općinom Stari Grad i Visit Sarajevo,
održan je koncert Enesa Begovića. Brojni
građani okupili su se kako bi uživali u
tradicionalnim i duhovnim pjesmama.
Program je započeo nastupom Hora
Medžlisa Islamske zajednice Sarajevo,
nakon čega je Enes Begović svojim
repertoarom dodatno uljepšao noć.  

KONCERT ENESA BEGOVIĆA NA
BAŠČARŠIJI 



HUMANITARNI KONCERT ZA POMOĆ
UGROŽENIMA U POPLAVAMA I
KLIZIŠTIMA

Institut Yunus Emre Sarajevo, uz podršku
Općine Stari Grad Sarajevo, organizovao je
humanitarni koncert pod nazivom “Latif
Moćević i Mravko Travko”. Ovaj događaj,
posvećen najmlađima, okupio je učenike
trećih i četvrtih razreda osnovnih škola s
područja općine Stari Grad Sarajevo. Sav
prihod prikupljen tokom ovog koncerta
doniran je gradovima i mjestima u Bosni i
Hercegovini pogođenim katastrofalnim
poplavama i klizištima. 



GASTRO DOGAĐAJ
“OKUSI STAROG GRADA” 
Povodom Dana Općine Stari Grad Sarajevo, ispred Katedrale održan je
gastro događaj pod nazivom “Okusi Starog Grada”, koji je okupio veliki
broj građana i turista. Manifestaciju je organizovala Općina Stari Grad
Sarajevo, a učešće su uzeli i brojni sponzori, uključujući Buregdžinicu
Bosna, DM, Mrvicu Cafe i Bakery, Klas dd, Sprind dd, Vispak, Pekaru
“Poričanin”, Amko komerc i brojni drugi.  

Posjetitelji su imali priliku uživati u besplatnim
porcijama hrane, kafi, slatkišima, a posebnu
pažnju privukao je štand s cvijećem kao poklon od
Općine Stari Grad Sarajevo. Ovaj događaj ponudio
je i mnoštvo prigodnih poklona, slatkiša i cvijeća
koji su podijeljeni građanima i turistima. 



PREDSTAVA „LUDA KUĆA“

U sklopu Dana Općine Stari Grad, a u saradnji s Turističkom zajednicom –
Visit Sarajevo, u punoj sali Centra za kulturu i mlade u Jelićevoj ulici
odigrana je društveno-satirična komedija “Luda kuća”, autora Edina
Drljevića, u režiji Saše Petrovića. Predstava, koja kroz humorističan prikaz
svakodnevnih situacija autentično oslikava stvarnost bosansko-
hercegovačkog društva, oduševila je prisutnu publiku. Kroz dinamične
dijaloge i upečatljive scenske momente, gledaoci su imali priliku
prepoznati priče o penzionerima, mladima koji sanjaju odlazak iz zemlje,
demobilisanim borcima, izbjeglicama i običnim ljudima koji se bore sa
birokratijom, korupcijom i ekonomskom nesigurnošću. 
  



U sklopu obilježavanja Dana Općine Stari Grad
Sarajevo, u prepunoj sali Centra za kulturu i
mlade u ulici Jelića, održana je stand-up
komedija “Macaglu”. Događaj je realiziran u
saradnji s Turističkom zajednicom Kantona
Sarajevo – Visit Sarajevo. Jedan od najpoznatijih
stand-up komičara s naših prostora, Dragan
Marinković – Maca, još jednom je opravdao
očekivanja publike, donoseći večer ispunjenu
smijehom, energijom i britkim humorom. Njegov
prepoznatljivi stil, u kojem kroz duhovite opaske
prikazuje svakodnevne životne situacije, naišao
je na veliki aplauz i pozitivne reakcije prisutnih. 

STAND-UP KOMEDIJA “MACAGLU”



MAPIRANJE KLJUČNIH KULTURNO-
HISTORIJSKIH LOKACIJA 

Općina Stari Grad Sarajevo je podržala projekat kroz koji su uređene
info table sa svim značajnijim kulturno-historijskim znamenitostima
te postavljene nove table na lokacijama na kojima iste nisu bile, čime
se u velikome olakšalo svim turistima, dok se istovremeno ovim
projektom doprinijelo jačanju turističke infrastrukture. 



REALIZACIJA PROJEKTA “SIGURNOST
HISTORIJSKIH GRADOVA” 

Regionalni klub IPA Sarajevo organizovao je, uz podršku Općine Stari Grad
Sarajevo, međunarodne konferencije sa uglednim predavačima svjetskog
renomea koja ima za cilj promociju Sarajeva kao najbolje destinacije u
2025. godini. 

REALIZACIJA PROJEKTA “BERI SE
AKADEMIJA”  

Općina Stari Grad Sarajevo je podržala projekat koji ima za cilj približiti
kulturno-historijske vrijednosti i potencijale Kantona Sarajevo svim
uzrastima kroz promociju i razvoj tradicionalnih umjetnosti, zanata,
rukotvorina i proizvoda koji predstavljaju značajan dio kulturno-
historijskog naslijeđa ovog područja. Aktivnostima projekta nastoji se
potaknuti očuvanje i prenošenje tradicionalnih znanja i vještina, povećati
svijest o važnosti nematerijalne kulturne baštine te ojačati lokalni identitet
i turističku ponudu Kantona Sarajevo. 



REALIZACIJA PROJEKTA STARI GRAD
AUTO SHOW – „SIGURNOST NA
CESTAMA“

Općina Stari Grad Sarajevo je podržala projekat Udruženje „Auto 4x4
Club“, koji je imao za cilj organizaciju edukativne manifestacije koja je
održana u okviru Dana Općine Stari Grad Sarajevo u cilju podizanja svijesti
o sigurnosti u saobraćaju mladih vozača i najmlađih učesnika u
saobraćaju. Uz edukativnu manifestaciju je organizovana i izložba
automobila, koja je imala značajan uticaj i za turizam Općine. 
 



REALIZACIJA PROJEKTA “PUT OKO
SVIJETA POČINJE U STAROM GRADU”

– S KRISTIJANOM ILIČIĆEM



Udruženje za razvoj i afirmaciju društva Building New Lives, BNLU u cilju
promocije turizma Općine Stari Grad Sarajevo, Općina Stari Grad Sarajevo
je podržala projekat “Put oko svijeta počinje u Starom Gradu” – s
Kristijanom Iličićem, koji je kroz savremene digitalne kanale i saradnju sa
poznatim influenserima težio ka jačanju prepoznatljivosti Općine kao
autentične i atraktivne turističke destinacije na mapi Europe.  





PROSPERITETNI I
INKLUZIVNI
DRUŠTVENI RAZVOJ



Prosperitativan i inkluzivan društveni razvoj predstavlja jedan od ključnih
preduslova za održivo funkcionisanje i napredak svake lokalne zajednice.
Općina, kao osnovna jedinica društvene i teritorijalne organizacije, ima
neposredan uticaj na život građana, te upravo na njenom nivou postaju
vidljivi rezultati i ograničenja društvenih politika. Zbog toga je neophodno
da razvojne strategije lokalnih zajednica budu istovremeno i
prosperitativne — usmjerene ka ekonomskom rastu i unapređenju
kvaliteta života — i inkluzivne — zasnovane na socijalnoj pravdi, jednakosti
i ravnopravnom učešću svih građana. Prosperitativan razvoj općine
podrazumijeva kreiranje ekonomskih i institucionalnih uslova koji
omogućavaju stabilan rast, diversifikaciju lokalne privrede, razvoj
preduzetništva i jačanje tržišta rada.



Takav razvoj ne ogleda se isključivo u povećanju bruto društvenog
proizvoda, već i u poboljšanju kvaliteta života stanovništva kroz efikasniju
javnu upravu, modernizaciju infrastrukture, kvalitetnije obrazovanje i
zdravstvenu zaštitu. Prosperitet lokalne zajednice jača njenu otpornost na
ekonomske krize, smanjuje migracione pritiske i stvara uslove za
dugoročni demografski i socijalni balans. Međutim, ekonomski rast sam po
sebi nije dovoljan ukoliko ne obuhvata sve članove zajednice. Inkluzivan
razvoj obezbjeđuje da koristi razvoja budu ravnomjerno raspoređene i da
nijedna društvena grupa ne bude marginalizovana. To znači da lokalne
politike moraju aktivno uključivati žene, mlade, starije osobe, lica sa
invaliditetom, pripadnike nacionalnih manjina i socijalno ugrožene slojeve
stanovništva.

Inkluzivnost nije samo moralni ili humanitarni imperativ, već i ekonomski
racionalan pristup: povećava ukupni ljudski kapital, doprinosi društvenoj
koheziji i smanjuje troškove koji nastaju zbog socijalne isključenosti. Na
nivou općine, prosperitativan i inkluzivan razvoj stvara sinergijski efekat:
ekonomski napredak podstiče društvenu stabilnost, dok socijalna
uključenost i povjerenje građana povećavaju efikasnost lokalne uprave i
atraktivnost općine za investicije. Ovakav model razvoja zasniva se na
principima participativne demokratije, gdje građani aktivno učestvuju u
planiranju, odlučivanju i kontroli javnih politika. Time se ne gradi samo
ekonomski prosperitet, već i institucionalno povjerenje, socijalna
solidarnost i osjećaj zajedničke odgovornosti za napredak zajednice. 

U konačnici, prosperitativan i inkluzivan društveni razvoj na lokalnom
nivou predstavlja temelj održivog društva. On povezuje ekonomske,
socijalne i etičke dimenzije razvoja, čineći općinu ne samo mjestom
efikasne administracije, nego i zajednicom koja omogućava dostojanstven
i kvalitetan život svakom svom građaninu. 



UNAPREĐENJE SPORTSKO-REKREATIVNE
INFRASTRUKTURE 

Općina Stari Grad Sarajevo finansirala je potpunu obnovu vanjskog
sportskog igrališta u dvorištu Osnovne škole „Hamdija Kreševljaković“ na
Vratniku, a posebna pažnja posvećena je postavljanju nove
multifunkcionalne sportske podloge, koja je prilagođena za košarku,
fudbal, odbojku i druge sportove.

OBNOVLJENO MULTIFUNKCIONALNO
SPORTSKO IGRALIŠTE OŠ „HAMDIJA

KREŠEVLJAKOVIĆ“



Ovo je prvo igralište na području Starog Grada sa ovakvom vrstom
savremene podloge, čime se stvaraju kvalitetniji i sigurniji uslovi za
boravak djece na otvorenom. U okviru radova izvršena je potpuna sanacija
ograde, postavljena su nova košarkaška tabla i obruč, novi golovi za mali
fudbal, mobilna mreža za odbojku, kao i nova rasvjeta i reflektori s ciljem
poboljšanja sigurnosti u večernjim satima. 





Općina Stari Grad Sarajevo, u saradnji s KJKP “Park”, uspješno je realizovala
obnovu i proširenje dječijeg igrališta na Trgu Prve brigade policije. Igralište
je bilo potpuno zapušteno, što je rezultat dugogodišnjeg izostanka
sistemskog održavanja i odgovornog upravljanja.  
 

UREĐENO JE I PROŠIRENO  IGRALIŠTE NA
TRGU PRVE BRIGADE POLICIJE STARI GRAD





Općina Stari Grad Sarajevo je finansirala obnovu sportskog igrališta „Bijela
bašča“ na Mihrivodama. Uređenje ovog igrališta je, prema kantonalnoj
uredbi, u nadležnosti KJKP “Park”, ali je Općina izdvojila sredstva za
njegovo uređenje. Riječ je o multifunkcionalnom terenu u Mjesnoj zajednici
Medresa, koji se koristi za mali nogomet, rukomet i košarku. Lokacija
igrališta je iznad Tekstilne škole, u ulici Mihrivode. Ovo je jedno od igrališta
koje predstavlja važno mjesto okupljanja djece i mladih iz ovog dijela
Starog Grada.  

SANIRANO IGRALIŠTE „BIJELA BAŠČA“  





Općina Stari Grad Sarajevo sanirala je igralište u Mjesnoj zajednici
Mjedenica, a koje koriste štićenici Javne ustanove Zavod za specijalno
obrazovanje i odgoj djece “Mjedenica”. Ovo igralište je, prema iskazanim
prioritetima građana na zborovima, označeno kao jedno od najvažnijih, a
na kojem se po potrebi na ovom igralištu mogu realizirati i okupaciona
terapija.  

SANIRANO IGRALIŠTE I PODRŠKA ZA
JU “MJEDENICA” 





Općina Stari Grad Sarajevo je realizovala projekat proširenja dječijeg
igrališta na lokalitetu Dariva, koji je u obuhvatu zaštićenog područja
“Bentbaša”, uz prethodnu saglasnost Kantonalne ustanove za zaštićena
područja. Proširenje je obuhvatalo sprave za vježbanje na otvorenom, a što
je bio jedan od zahtjeva građana kroz djelovanje savjeta mjesnih zajednica. 

PROŠIRENO IGRALIŠTE NA
LOKALITETU DARIVA 



Općina Stari Grad Sarajevo je
finansirala projekat sanacije igrališta u
dvorištu Osnovne škole “Edhem
Mulabdić” posebna pažnja posvećena
je postavljanju nove multifunkcionalne
sportske podloge, koja je prilagođena
za košarku, fudbal, odbojku i druge
sportove. U okviru radova izvršena je
potpuna sanacija ograde, postavljena
su nova košarkaška tabla i obruč, novi
golovi za mali fudbal te su sanirani
potporni zidovi u svrhu preventivnog
djelovanja. 

SANIRANO IGRALIŠTE U 
OŠ “EDHEM MULABDIĆ” 



Analizirajući potrebe građana i građanki Općine Stari Grad Sarajevo,
Strategiju razvoja Općine Stari Grad Sarajevo za period od 2024. do 2027.
godine, kao i činjenicu da na području Općine Stari Grad Sarajevo nema
sportske sale sa tribinama, odlučeno je da se započne projekat izgradnje
prve zatvorene sportske dvorane sa tribinama uz područnu OŠ „Edhem
Mulabdić“. Uvažavajući potrebu za ulaganjem u sport, prevashodno kroz
unaprjeđenje uvjeta za obavljanje različitih sportskih aktivnosti, planirano
je da po izgradnji sportske sale, istu koriste svi sportski klubovi sa područja
Općine Stari Grad Sarajevo. Pribavljena je urbanistička saglasnost kojom je
predviđena izgradnja sportske dvorane sa pratećim sadržajima, Suteren +
dio Prizemlje, tlocrtnog gabarita cca. 28.50 m + 12.00 m + 7.50 m + 8.00 m +
13.20 m + 15.80 m + 12.80 m + 1.40 m + 1.90 m + 2.30 m + 2.20 m + 6.70 m +
41.40 m. Nova sportska dvorana bit će funkcionalno i estetski povezana s
postojećom školskom zgradom. Proveden je postupak javne nabavke te je
izabran najpovoljniji ponuđač za izradu projektno-tehničke dokumentacije
u svrhu pribavljanja odobrenja za građanje, kao i za pokretanje postupka
javne nabavke za izbor najpovoljnijeg izvođača radova izgradnje sportske
dvorane OŠ „Edhem Mulabdić“. 

IZGRADNJA SPORTSKE
DVORANE U OKVIRU OŠ “EDHEM
MULABDIĆ”



REVITALIZACIJA 
BAZENA NA BENTBAŠI 



Područje Bentbaše predstavlja unikatan i
neponovljiv dio biološke, hidrološke i
geomorfološke raznolikosti, kojeg
odlikuje pejzaž visoke estetske
vrijednosti. Ovo područje zajedno sa
kulturno-historijskim naslijeđem,
vjerskim i tradicijskim vrijednostima
pruža osnovu za ostvarivanje edukativnih
i eko-turističkih posjeta, kao i posjeta s
ciljem sportsko-rekreativnog turizma i
uživanja posjetioca i razvoja pratećih
ekonomskih aktivnosti. Postojeći
kompleks gradskog bazena Bentbaša,
trenutno nije u funkciji iako predstavlja
atraktivan lokalitet za razvoj sportsko-
rekreativnog sadržaja u ovom dijelu
Općine Stari Grad Sarajevo.  

Kupalište “Da Rive” na ovom dijelu
izgrađeno je 1884. godine tokom
austro‑ugarske uprave, te je 1902. godine
odlukom austro‑ugarske vlasti uređeno
korito rijeke i napravljen prvi bazen na
Bentbaši kako bi se građanima
omogućilo sigurnije kupanje. Tokom
Drugog svjetskog rata, bazen je uništen,
stoga je novi bazen sagrađen krajem
1950. - te godine, te je potom, prije
zimskih olimpijskih igara 1984. godine u
Sarajevu renoviran. Bazen je bio u
funkciji do 2009. godine. Čitav kompleks
je zapušten neodržavan i zarastao
divljom vegetacijom. 



S obzirom na veliki značaj i memoriju
koja sve građane i građanke vezuje za
ovo mjesto, Općina Stari Grad Sarajevo
je izradila novo Idejno rješenje shodno
prethodno pribavljenom mišljenju
Komisije za očuvanje nacionalnih
spoemnika Bosne i Hercegovine, te je u
toku postupka pribavljanja potrebnih
odobrenja u svrhu realizacije projekta
revitalizacija bazena na Bentbaši, uz
prethodno pribavljanje mišljenja
Komisije za očuvanje nacionalnih
spomenika na novi Idejni projekat.  



PROJEKTI U SVRHU UNAPRJEĐENJA
SPORTSKO-REKREATIVNE
INFRASTRUKTURE, A KOJI SU U TOKU 

U toku je izrada projektno-tehničke dokumentacije za izgradnju dva dječija
igrališta na području Mjesne zajednice Sedrenik. 

Izdato je odobrenje za rekonstrukciju sportskog igrališta u sklopu Osnovne
škole “Vrhbosna” te je proveden postupak javne nabavke i izabran
najpovoljniji izvođač i radovi su trenutno u toku. 

Izdata je urbanistička saglasnost za radove rekonstrukcije sportskog
igrališta u okviru Osnovne škole “Šejh Muhamed efendija Hadžijamaković”
i u toku je izrada Glavnog projekta. 
 

U pripremi je i objava tenderske dokumentacije za radove sanacije
sportskog i dječijeg igrališta u okviru Osnovne škole “Saburina”. 



PODRŠKA BAVLJENJU TAKMIČARSKIM I
REKREATIVNIM SPORTOM 

Općina Stari Grad Sarajevo je tokom 2025. godine uložila značajne
napore u svrhu pružanja podrške bavljenja takmičarskim i

rekreativnim sportom. 



FINALE LIGE ZA OSNOVCE U STAROM
GRADU 
Na završnoj ceremoniji Lige za osnovce u Starom Gradu Sarajevo
uručene su nagrade i pehari najistaknutijim ekipama i pojedincima. Ova
inicijativa, koju je pokrenuo načelnik Općine Stari Grad, Irfan Čengić,
ponovo je okupila učenike osnovnih škola s ovog područja. Tako je,
nakon pet godina pauze, Stari Grad ponovo dobio priliku za sportska
nadmetanja u odbojci, nogometu i košarci. 



FUDBAL
U nogometu, prvo mjesto pripalo je ekipi OŠ „Šejh Muhamed ef.
Hadžijamaković“, koja je pružila izuzetnu igru tokom cijelog takmičenja.
Drugo mjesto osvojila je ekipa OŠ „Edhem Mulabdić“, dok je treće mjesto
zauzela OŠ „Hamdija Kreševljaković“. Specijalne nagrade za najbolje igrače
također su uručene, pa je tako najbolji igrač bio Herak Arman iz OŠ „Šejh
Muhamed ef. Hadžijamaković“, a najbolji strijelac bio je Abdullah Kurudžija
sa 13 postignutih golova, iz OŠ „Edhem Mulabdić“. Nagrada za najboljeg
golmana otišla je u ruke Ajtana Turkovića, također iz ekipe OŠ „Šejh
Muhamed ef. Hadžijamaković“.



ODBOJKA 

U odbojci, ekipa OŠ „Hamdija Kreševljaković“ zasluženo je zauzela prvo
mjesto, dok je OŠ „Mula Mustafa Bašeskija“ bila na drugom, a OŠ
„Saburina“ na trećem. Nagrada za najbolju igračicu otišla je u ruke Tajri
Kajaniji iz OŠ „Hamdija Kreševljaković“, koja je briljirala tokom cijelog
takmičenja. 



KOŠARKA

OŠ „Edhem Mulabdić“ zasluženo je osvojila prvo mjesto. Drugi su bili iz
ekipe OŠ „Saburina“, a treće mjesto podijelili su OŠ „Mula Mustafa
Bašeskija“ i OŠ „Vrhbosna“. Nagrada za najbolju košarkašicu otišla je u
ruke Farah Jerlagić iz OŠ „Edhem Mulabdić“, dok je najbolji košarkaš bio
Arman Softić iz OŠ „Mula Mustafa Bašeskija“. 



SREDSTVA DODJELJENA PO OSNOVU 
JAVNOG POZIV ZA
FINANSIRANJE/SUFINANSIRANJE 
ODLASKA NA TAKMIČENJA ZASLUŽNIH,
VRHUNSKIH I PERSPEKTIVNIH SPORTISTA
OPĆINE STARI GRAD SARAJEVO

Javnim pozivom predviđeno je finansiranje/sufinansiranje
učešća na takmičenjima u Bosni i Hercegovini i inostranstvu
zaslužnih/vrhunskih/perspektivnih sportista sa područja Općine
Stari Grad Sarajevo. Shodno navedenom, sufinanirani su odlasci
u različitim oblicima na sljedeća takmičenja: 

Evropsko prvenstvo u Armeniji – Karate 
Svjetska liga mladih u Španiji – Karate 
Paraolimpijske igre u Parizu – Sjedeća odbojka 
Razna takmičenja – Judo (više odobrenih odlazaka) 
Leda Cup Zagreb – Ritmička gimnastika 
Evropsko prvenstvo u Sloveniji – Vaterpolo 
Balkansko prvenstvo u Crnoj Gori – Judo 
Balkansko prvenstvo u Srbiji – Taekwondo 
Međunarodna takmičenja – Stoni tenis 
Evropsko prvenstvo u Austriji – Umjetničko klizanje 
Svjetsko prvenstvo u Sloveniji – Sportski ples 
Svjetsko prvenstvo u Ljubljani (Slovenija) 



SREDSTVA DODJELJENA PO OSNOVU
JAVNOG POZIVA ZA
FINANSIRANJE/SUFINANSIRANJE
TROŠKOVA TAKMIČENJA SPORTISTA
POJEDINACA I SPORTSKIH KLUBOVA

Predmet ovog Javnog poziva bilo je finansiranje/sufinansiranje troškova
takmičenja sportista pojedinaca i sportskih klubova sa područja Općine
Stari Grad Sarajevo, te su sufinansirani sljedeći  programi i odlasci: 

Troškovi takmičenja za paraplivača (100% invalid) 
Svjetsko prvenstvo u Sloveniji – Sportski ples 
Paraolimpijske igre – Skijanje 
Kotizacija za utrku u Francuskoj – Ultramaratonac 
Takmičenje u Hrvatskoj – Plivanje 
Nabavka sportske opreme – Stoni tenis 
Takmičenje u Sloveniji – Skijanje 
Radionica za voditeljice takmičenja u Turskoj – Stoni tenis 
Takmičenje u Zenici – Taekwondo 
Balkansko prvenstvo u Rumuniji 
Balkansko prvenstvo u Grčkoj 
Sportske igre gluhih u Njemačkoj 
Međunarodno takmičenje u Crnoj Gori 
Svjetsko prvenstvo u Ljubljani (Slovenija) 



ŠKOLA PLIVANJA ZA UČENIKE ČETVRTIH
RAZREDA

Općina Stari Grad Sarajevo i ove godine realizirala je projekat škole plivanja
za učenike četvrtih razreda osnovnih škola sa svog područja. Formalizacija
saradnje između Općine i Olimpijskog bazena Otoka potvrđena je
potpisivanjem ugovora, uz prisustvo dopredsjedavajućeg Općinskog vijeća
Vedada Deljkovića i direktora Olimpijskog bazena Avdije Hasanovića. Škola
plivanja usklađena je sa nastavnim planom i zakonodavnim okvirima iz
oblasti fizičkog i zdravstvenog odgoja, a cilj joj je da djeci omogući sticanje
osnovnih plivačkih vještina, važnih za njihov fizički razvoj i sigurnost u vodi.
Ovim projektom Općina potvrđuje da brine o cjelovitom razvoju djece, kroz
obrazovne, ali i praktične životne vještine. 



PROJEKTI IZ OBLASTI SPORTA



LUKAČ JUDO CLUB 

Projekat čiji je cilj bilo razvijanje ideje, promovisanje zdravog i sportskog
načina života kroz aktivno uključivanje učenika u sportske aktivnosti. 

„VIŠE OD FUDBALA“ 

Opremanje djece/polaznika škole fudbala opremom za trening, te
obezbjeđenje terena za redovno treniranje je jedanod projekata koj ije
dobio podršku Općine u 2025. godini. 

“SFK 2000 SARAJEVO U UEFA
TAKMIČENJIMA: CHAMPIONS LEAGUE I
EUROPA CUP 2025“ 

Uspješno je realizovan projekat organizacije utakmica u okviru UEFA
takmičenja koji zahtijeva visok nivo profesionalnosti, stručnosti i
organizacionih kapaciteta. Svaki segment – od sigurnosti i logistike do
tehničke pripreme terena i medijske podrške – morao je biti usklađen sa
strogim standardima koje propisuje UEFA, čime se obezbjeđuje kvalitet i
regularnost takmičenja na međunarodnom nivou. 

“MASOVNO OKUPLJANJE DJECE I
OMLADINE RADI SPORTSKE EDUKACIJE,
TAKMIČENJA, DRUŽENJA I PEDAGOŠKO-
VASPITNOG DJELOVANJA“ 

Udruženje “Mošćanica” je realizovalo projekat koji je imao za cilj masovno
okupljanje djece i omladine radi sportske edukacije, takmičenja, druženja i
pedagoško-vaspitnog djelovanja, koji je podržan od strane Općine kao i
prethodne godine. 



„KARATE SPORT U STAROM GRADU“
Projekat „Karate sport u Starom Gradu“ ima za cilj da uključi što veći broj
djece i omladine u jedan zdrav program života, te da educira mlade da kroz
karate sport očuvaju i unaprijede svoje zdravlje.

“FINANSIJSKA PODRŠKA ZA OBRAZOVNE I
TRENAŽNE AKTIVNOSTI”
Održavanje aktivnosti poput teorijskih edukacija, video analiza i fizičkih
treninga u svrhu osiguravanja sveobuhvatnog razvoja sudija i instruktora,
kao i cjelokupnog unapređenja kvaliteta nogometa u KS smatramo
iznimno bitnim stoga je podržan ovaj projekat.

“UČEŠĆE NAŠIH SELEKCIJA U
KANTONALNOJ FUDBALSKOJ LIGI”

Udruženje Fudbalski klub „Vratnik“ uspješno je realizovalo projekat
okupljanja pionira i omladine i njihovo bavljenje sportom kao zdravim
načinom življenja kao i njihovo udaljavanje od današnjih poroka, u cilju
poboljšanja fizičke spremnosti i mentalnog zdravlja.

„MOSTOVI PRIJATELJSTVA“
Tokom aprila 2025. godine, 25-oro djece FK Vratnik, zajedno sa svojim
trenerima, boravilo je u Makarskoj, gdje su učestvovali na međunarodnom
fudbalskom turniru „Mali zmaj“, dok je u julu realizovana razmjena sa
Općinom Osmangazi iz Burse, u okviru koje je 30 učenika iz Starog Grada
boravilo u studijskoj posjeti Bursi. Kao dio uzvratne posjete, u septembru je
Općina Stari Grad ugostila 20 djece iz ove općine, čime je nastavljena
uspješna saradnja i prijateljski odnosi između dvije zajednice.

„NASTUPI REPREZENTATIVNIH SELEKCIJA U
2025. GODINI“
Nastupi reprezentativnih selekcija u 2025. godini je projekat koji jača razvoj
i unapređenje košarkaškog sporta u BiH, međunarodna saradnja i
edukacija kadrova po FIBA standardima.



“BENTBAŠA CLIFF DIVING” 
“BENTBAŠA CLIFF DIVING” je sportsko – turistički spektakl na jednoj od
najljepših prirodno–urbanih lokacija Sarajeva, koji se kontinuirano održava
11. godina zaredom.



“KOŠARKA ZA BUDUĆNOST DJECE I MLADIH
STAROG GRADA”

Kroz ovaj projekat obezbjeđen je besplatan ulaz za učenike osnovnih škola
utakmicama prvog tima KK Bosna, te posjete časovima tjelesnog odgoja
po školama, kao i organizacija sportskih radionica za djecu od 7 do 14
godina.

“E-BAJK ZA ZDRAVLJE, REHABILITACIJU I
TURIZAM II FAZA“

Projektom je realizirana promocija zdravlja, zaštite životne okoline i
rehabilitacija osoba kroz vožnju električnog bicikla.



PODRŠKA I
UNAPREĐENJE

POLOŽAJA MLADIH 

Općina Stari Grad Sarajevo nastavlja važne korake u podršci mladima kroz
niz događaja i inicijativa. Svečani defile maturanata osnovnih škola bio je
centralni događaj, a upotpunjen je uručenjem nagrada najboljim
učenicima. Uz to, nastavljeni su programi refundacije troškova za vozački
ispit, potpisani ugovori o stipendiranju čak 381 učenika i studenta,
nagrađeni najuspješniji studenti UNSA-e, te formalizirana saradnja na
realizaciji škole plivanja za četvrte razrede. Sve aktivnosti šalju jasnu
poruku – mladi su prioritet Starog Grada. 

U okviru strateške opredijeljenosti Općine Stari Grad Sarajevo da unaprijedi
kvalitet života mladih, podrži njihov obrazovni, kulturni i sportski razvoj te
osigura jednake mogućnosti za sve mlade osobe, tokom 2025. godine
realizovan je širok spektar programa, javnih poziva i finansijskih podrški.
Fokus je bio na povećanju mobilnosti mladih, jačanju sportskog aktivizma,
poticanju obrazovnih postignuća, podršci talentima i perspektivnim
sportistima, kao i unapređenju socijalne inkluzije djece i učenika iz
osjetljivih kategorija. 

Kroz različite javne pozive obezbijeđena su sredstva za međunarodne
razmjene učenika, organizaciju školskih liga, finansiranje i sufinansiranje
učešća mladih sportista na domaćim i međunarodnim takmičenjima, te
pružanje pomoći u vidu subvencioniranja prijevoza i novčanih potpora
učenicima iz socijalno ugroženih porodica. Dodatno, posebna pažnja
usmjerena je na unapređenje izdavačke djelatnosti i podršku projektima
koji doprinose očuvanju kulturnog naslijeđa. 

Sve realizirane aktivnosti doprinijele su jačanju društvene uključenosti
mladih, afirmaciji njihovih potencijala i kreiranju ambijenta u kojem se
mladi ljudi mogu razvijati, učiti i aktivno doprinositi zajednici. Ovaj izvještaj
sistematski prikazuje sve sprovedene programe i rezultate ostvarene u
okviru oblasti „Podrška mladima“ za 2025. godinu. 



DEFILE MATURANATA I
PRIZNANJA ZA

NAJUSPJEŠNIJE
UČENIKE

U organizaciji Općine Stari Grad Sarajevo, maturanti završnih razreda
osnovnih škola svečano su obilježili završetak svog osnovnog obrazovanja.
Okupljanje je započelo na Trgu Prve brigade policije, odakle su učenici,
zajedno s načelnikom Irfanom Čengićem i predstavnicima Općine, prošetali
do Sebilja i sarajevske Katedrale, simbolično povezujući važne tačke
starogradske historije i identiteta. 



Šetnja je završena prijemom u Gazi Husrev-begovoj biblioteci, gdje su
uručene Plakete „Ponos škola Općine Stari Grad Sarajevo“ učenicima koji
su tokom osnovnog obrazovanja ostvarili odličan uspjeh i uzorno vladanje.



POČETAK ŠKOLSKE
2025/2026. GODINE:

POKLONI I PRIREDBE ZA
215 STAROGRADSKIH

PRVAČIĆA

Svečanim priredbama u svih šest osnovnih škola na području Općine Stari
Grad Sarajevo, kao i u JU Zavod za specijalno obrazovanje i odgoj djece
„Mjedenica“, obilježen je početak nove školske 2025/2026. godine. 
 
Ove godine u školske klupe u Starom Gradu sjelo je 215 prvačića. Tim
povodom Općina Stari Grad obezbijedila je za sve učenike prvih razreda
ruksake, osnovni školski pribor i majice za časove tjelesnog odgoja – kao
znak podrške na početku njihovog obrazovnog puta. 
 



STIPENDIJE ZA 381 UČENIKA I STUDENTA –
ULAGANJE U BUDUĆNOST
U Općini Stari Grad potpisani su ugovori sa 381 učenikom i studentom koji
su ostvarili pravo na stipendije za školsku i akademsku 2024/2025. godinu.
Vrijednost ovog programa iznosi oko 700.000 KM.
Stipendije su dodijeljene u više kategorija – za nadarene učenike i
studente, mlade iz deficitarnih i tradicionalnih zanata, osobe bez
roditeljskog staranja, te učenike i studente iz boračkih porodica. Načelnik
Čengić je istakao važnost ovog ulaganja, naglasivši da stipendije nisu samo
finansijska pomoć, već i priznanje mladima koji pokazuju trud,
posvećenost i potencijal.
Ova podrška omogućava mladima da nastave obrazovanje, razvijaju svoje
talente i aktivno doprinesu razvoju lokalne zajednice.



PRIJEM ZA STUDENTE DOBITNIKE
ZLATNE I SREBRENE ZNAČKE UNSA 

Predstavnici Općine Stari Grad Sarajevo upriličili su prijem za osam
studenata koji su dobitnici najviših priznanja Univerziteta u Sarajevu –
Zlatne i Srebrene značke. Ova svečanost je još jedan pokazatelj
opredijeljenosti Općine da nagrađuje i prepoznaje akademsku izvrsnost i
trud mladih. Među dobitnicima su studenti različitih fakulteta – političkih
nauka, ekonomije, muzike, matematike, filozofije i stomatologije, što
svjedoči o raznovrsnosti talenata koje Stari Grad ponosno podržava.



SUBVENCIONIRANJE TROŠKOVA
PRIJEVOZA UČENIKA OSNOVNIH ŠKOLA

Općina Stari Grad Sarajevo je osigurala finansijska sredstva za prevoz
učenika, u dijelovima općine gdje ne postoji redovan linijski saobraćaj. 



NOVČANE POMOĆI UČENICIMA OSNOVNIH
I SREDNJIH ŠKOLA U STANJU SOCIJALNE
POTREBE

Općina Stari Grad Sarajevo je osigurala novčanu pomoć za redovne
učenike osnovnih i srednjih škola koji su u stanju socijalne potrebe, i to u
svrhu:

finansiranje/sufinansiranje užina; 
finansiranje/sufinansiranje ekskurzija; 
finansiranje/sufinansiranje udžbenika; 
finansiranje/sufinansiranje školovanja. 

 
Shodno navedenom finansijska sredstva su osigurana za 59 (pedesetdevet)
korisnika. 
 



DODJELA SREDSTAVA PO JAVNOM POZIVU
IZ FONDA ZA MOBILNOST MLADIH 
Pravo na dodijelu finansijskih sredstava iz Fonda za mobilnost mladih
putem Javnog poziva mogli su ostvariti učenici i studenti koji se nalaze na
redovnom školovanju u osnovnim, srednjim i visokoškolskim ustanovama i
nezaposlene mlade osobe koji su članovi, aktivisti ili volonteri omladinskih i
drugih udruženja sa područja Općine Stari Grad Sarajevo. Finansijska
sredstva namjenjena iz Fonda za mobilnost mladih dodjeljivana su za
finansiranje/sufinansiranje sljedećih troškova:

Putovanje (troškovi goriva, autobuske, avionske ili druge putne karte); 
Kotizacije (troškovi učešća na edukacijama, radionicama, seminarima,
konferencijama i sl.); 
Boravak (smještaj i hrana); 
Vize; 
Druge poslove vezane za aktivnosti. 

Shodno navedenom dodjeljena su sredstva za učešće u projektu
međunarodne razmjene učenika između JU Prva gimnazija Sarajevo i
Gimnazije Kadikoy Anadolu Lisesi iz Istanbula. 



REFUNDACIJA
TROŠKOVA ZA

VOZAČKI ISPIT –
PODRŠKA MLADIMA

Općina Stari Grad Sarajevo nastavila je sa realizacijom programa
refundacije dijela troškova za polaganje vozačkog ispita „B“ kategorije.
Ove godine ovu vrstu podrške dobilo više od 220 mladih, čime se dodatno
olakšava njihova mobilnost i pristup tržištu rada.



UKLJUČIVANJE PREDŠKOLSKE I ŠKOLSKE
DJECE U FOLKLORNU IGRU I DRUGE

TRADICIJSKE VRIJEDNOSTI KULTURNE
BAŠTINE U BIH

Općina Stari Grad Sarajevo je podržala projekat obuhvata organizaciju
redovnih sedmičnih proba za početnu i naprednu izvođačku grupu (dva
termina u sedmici), organizacija javnih nastupa i manifestacija, edukacija i
radionice, te mentorstvo i podrška mladim talentima kroz individualni rad
sa voditeljima sekcija.



PODRŽAN PROJEKAT
“VOLIMO DOMAĆE”
Općina Stari Grad Sarajevo je podržala projekat Udruženja kupujmo i
koristimo domaće-kvalitetno proizvedeno u BiH “Volimo domaće”, koji je
imao za cilj a omogući 400 učenika osnovnih škola sa područja OSGS
direktan obilazak domaćih kompanija, kako bi se upoznali s procesima
proizvodnje, organizacijom rada i djelovanjem privrednih subjekata u
realnom sektoru. 



PODRŽAN PROJEKAT „OBRAZOVANJE BEZ
PREPREKA: JEDNAK PRISTUP ZA DJECU IZ

RURALNIH KRAJEVA“

Općina Stari Grad Sarajevo je podržala projekat „Obrazovanje bez prepreka:
jednak pristup za djecu iz ruralnih krajeva“, koji je obuhvatao smještaj i
boravak djece u Internatu, organizacija edukativnih radionica za razvoj
slocijalnih vještina, prevenciju nasilja, te promociju interakcije i
povezivanja sa djecom iz drugih zajednica. 



ZGRADA ZA MLADE U ČADORDŽINOJ ULICI

U mjesnoj zajednici Logavina, u ulici Čadordžina, 23. maja 2025. godine
svečano je otvorena stambena zgrada namijenjena mladima iz SOS Dječijih
sela BiH koji ulaze u fazu polusamostalnog stanovanja. Ovaj projekt
predstavlja primjer sinergije i saradnje između privatnog investitora i
dobrotvora Hajriza Brčvaka, Općine, ministrice Ende Pavić Pečenković i
nevladinog sektora, odnosno SOS Dječijih sela, koji će realizovati program i
omogućiti mladima bez roditeljskog staranja normalan život nakon
punoljetstva. U Strategiji razvoja Općine Stari Grad Sarajevo jasno je
zacrtano da želimo biti inkluzivna zajednica za sve šo je jedan od ciljeva
globalnog razvoja Agende 2030. 

Riječ je o objektu koji je humanitarac i privrednik Hajriz Brčvak, osnivač
Fondacije Hemiias, donirao Općini Stari Grad Sarajevo. Na 34. sjednici
Općinskog vijeća Stari Grad Sarajevo, zgrada je dodijeljena organizaciji SOS
Dječija sela BiH na korištenje. Objekat se sastoji od suterena, prizemlja,
sprata i potkrovlja, a ukupno sadrži sedam potpuno opremljenih dvosobnih
stanova. Načelnik Općine Stari Grad Irfan Čengić je prošle godine potpisao
ugovor kojim se cijela zgrada daje na korištenje SOS Dječijim selima, bez
plaćanja zakupnine, primjenjujući principe socijalnog stanovanja. 



POBOLJŠANJE USLOVA
PROSTORNIH I MATERIJALNIH

USLOVA OBRAZOVNIH UTANOVA

Tokom 2025. godine u objekte u
kojima se organizuje odgojno-
obrazovni  proces uloženo je
približno 6.000.000 KM. 



SANIRANA FASADA NA OBJEKTU JU
SREDNJA ŠKOLA POLJOPRIVREDE,

PREHRANE, VETERINE I USLUŽNIH
DJELATNOSTI SARAJEVO 

U saradnji sa Gradom Sarajevo i Vladom Kantona Sarajevo,
završeni su radovi na obnovi fasade i zamjene vanjske
stolarije na JU Srednja škola poljoprivrede, prehrane,
veterine i uslužnih djelatnosti Sarajevo. Osim estetske i
sigurnosne važnosti, važno je naglasiti da su učenici JU
Srednja škola poljoprivrede, prehrane, veterine i uslužnih
djelatnosti godinama bili izloženi niskim temperaturama
zbog dotrajale stolarije. Ovim projektom izvršena je
potpuna zamjena stolarije i značajno je poboljšana
energetska efikasnost objekta, čime su stvoreni bolji
uslovi za nastavu i boravak učenika i nastavnika. 



Sanirana je fasada na objektu OŠ “Šejh Muhamed ef. Hadžijamaković” na
Hridu, gdje su završeni radovi u sklopu projekta Akcionog plana EBRD-a
“Zeleni gradovi”, koji je finansiran sa tri miliona eura bespovratnih
sredstava od Evropske unije i osam miliona eura povoljnih kredita od
EBRD-a. Projekat je implementirala Vlada Kantona Sarajevo od 2022.
godine kroz koji je planirano poboljšanje energetske efikasnosti na 40
javnih objekata u Kantonu Sarajevo. Od tog broja, 17 ustanova su škole,
među kojima i starogradska OŠ „Šejh Muhamed ef. Hadžijamaković“. Kao
rezultat ovih investicija, očekuje se da će potrošnja energije u objektima i
emisije karbondioksida biti prepolovljene. Ovo uključuje i viši kvalitet
grijanja i hlađenja, a samim tim i bolju udobnost za korisnike ovih javnih
zgrada, kao i značajne uštede u budžetu Kantona Sarajevo. Uložena
sredstva u ovaj projekat po procjenama stručnjaka mogu se isplatiti za 10
godina. 

SANIRANA FASADA NA OBJEKTU OŠ “ŠEJH
MUHAMED EF. HADŽIJAMAKOVIĆ”



SANIRANI TOALETI OSNOVNE ŠKOLE
„HAMDIJA KREŠEVLJAKOVIĆ“ NA

VRATNIKU

Općina Stari Grad Sarajevo je finansirala projekat saniranja toaleta u
Osnovnoj školi “Hamdija Kreševljaković”, a što je bio zahtjev ove škole
tokom prethodne godine. 



PROJEKAT SANACIJE FASADE NA OBJEKTU
EKONOMSKOG FAKULTETA U SARAJEVU 

Na zgradi Ekonomskog fakulteta u Sarajevu završeni su radovi sanacije
fasade na objektu objektu Ekonomskog fakulteta u Sarajevu, koji su
uključivali termoizolaciju vanjskih zidova, stropova i krovova, zamjenu
vanjske stolarije, ugradnju termostatskih ventila i zamjenu sijalica.
Također, dio zgrade iz 1889. godine restauriran je uključujući vanjske
zidove i stolariju. Ove mjere značajno su  poboljšali uslove za više od 3.000
korisnika ovog objekta, uključujući zaposlenike i studente. Ovaj projekt,
podržan je sredstvima Vlade Kantona Sarajevo i Federalnog ministarstva
prostornog uređenja, a značajno će unaprijediti energetsku održivost
Fakulteta i smanjiti potrošnju energije. 



SANACIJA FISKULTURNE SALE U JU
SREDNJOJ ŠKOLI ZA TEKSTIL, KOŽU I DIZAJN

SARAJEVO
 
Okončan je projekat sanacije fiskulturne sale u JU Srednjoj školi za tekstil,
kožu i dizajn Sarajevo. Radovi su podrazumjevali zamjenu podne podloge,
nabavku novog mobilijara kao i opreme. Projekat je realiziran uz podršku
Vlade Kantona Sarajevo. 



REKONSTRUKCIJA VRTIĆA AGAN
BOSTANDŽIĆ 

 
Realizovan je projekat rekonstrukcije vrtića Agan Bostandžić u MZ
Širokača, koji predstavlja najveće ulaganje u predškolsku ustanovu u
posljednjim godinama u iznosu od 1.800.000,00 KM. Projekat je zajednički
realiziran s Gradom Sarajevo i Vladom Kantona Sarajevo, te je osiguran
moderan i funkcionalan prostor za obrazovanje naših najmlađih. Ovo je
druga zgrada javnog vrtića na lijevoj obali Miljacke u Starom Gradu u
posljednje četiri godine. Prije toga, 25 godina na lijevoj obali nije bilo
javnog vrtića, niti je bilo bilo kakvih rekonstrukcija ili novih objekata.
Rekonstrukcija vrtića „Agan Bostandžić“ važan je korak u obnovi
obrazovnih objekata na području Starog Grada, ali i cijelog Sarajeva.
Ulaganje u obrazovnu infrastrukturu predstavlja temelj za bolji život djece i
svih građana. Također, osigurana su sredstva u Budžetu Općine za
opremanje novog vrtića. 



RAZVOJ KULTURNIH SADRŽAJA

Izgradnja Muzeja "Mersada Berbera" predstavlja jedan od ključnih
kulturnih projekata na području Općine Stari Grad, a realizuje se u saradnji
Općine, Kantona Sarajevo i Vlade Federacije BiH. Ministarstvo kulture i
sporta Kantona Sarajevo u 2023. godini izdvojilo je 300.000 KM za projekat,
dok je u 2024. godini obezbijeđeno dodatnih 600.000 KM. Općina Stari
Grad je paralelno aplicirala prema Vladi FBiH, čime su obezbijeđena sva
sredstva potrebna za realizaciju i druge faze projekta. Ranije je potpisan
Okvirni sporazum za izvođenje radova na izgradnji poslovnog objekta
Muzeja "Mersada Berbera", a radovi su započeli 2024. godine.

IZGRADNJA MUZEJA "MERSADA BERBERA"
U STAROM GRADU SARAJEVO



PONUDA SADRŽAJA ZA GRAĐANE OPĆINE
STARI GRAD I TURISTE

Projekat je direktno doprinio promociji kulturne baštine i lokalnih
vrijednosti, kreiranju sadržaja za sve generacije, kao i unapređenju
turističke ponude u OSGS kroz Family Day (namjenjen djeci i porodicama),
„Okusi Starog Grada“ (gastronomska prezentacija tradicionalnih jela) i
„Mirisi Staroga Grada“ (kulturno - ambijentalni doživljaj). 

„3. MEĐUNARODNI FESTIVAL DJEČIJE
MUZIKE SARAJEVO „KIDS STAR“

Međunarodni festival dječije muzike Sarajevo „Kids Star“ 2025 održan je od
12.12. - 14.12.2025. godine u Domu mladih Skenderija. Festival je okupio
talentovanu djecu iz različitih zemalja pružajući im priliku da se kroz
muziku, ples i glumu predstave široj publici. 

„XXIII MEĐUNARODNI OLDTIMER SUSRETI
SARAJEVO 2025“

Međunarodna manifestacija koja je omogućila tradicionalno okupljanje
ljubitelja Oldtimera iz zemlje i regiona, kao i turističku promociju OSGS. 

„11. FESTIVAL DJEČIJE UMJETNOSTI FEDU
2025“

Festival dječije umjetnosti FEDU je jedini umjetnički, takmičarski,
kreativno-edukativni festival koji promoviše dječije stvaralaštvo i
stvaralaštvo za djecu kroz različite umjetničke oblasti i multimediju. 



„KLINČ“- PREDSTAVA ZA MLADE
Predstava Klinč je inspirisana temom vršnjačkog nasilja, te je preventivnog
karaktera. Cilj predstave je da utiče na promjenu načina mišljenja i
ponašanja mladih o ovom problemu. 

„KREATIVNO IZRAŽAVANJE OSOBA SA
INTELEKTUALNIM TEŠKOĆAMA KROZ

SLIKARSTVO I MUZIKU“

Projektom se postiže sinergija između kulture i terapije kroz umjetnost, s
ciljem unapređenja mentalnog zdravlja, emocionalnog izražavanja i
socijalne inkluzije učesnika. Organizuju se Art radionice kao oblik terapije
kroz likovni izraz, te Muzikoterapija uz Orffov instrumentari i slobodno
interpretiranje zvučnih doživljaja kroz slikanje. 

„CELLISSIMO 2025: OTKRIVAJMO I UČIMO
KLASIČNU MUZIKU“

Općina Stari Grad Sarajevo je kao i prethodnih godina podržala realizaciju
Sarajevo Film Festivala, te su organizovane projekcije na otvorenom na
Trgu Prve brigade policije. 

„KULTURNA MANIFESTACIJA - 31.
SARAJEVO FILM FESTIVAL – FILMSKI

FESTIVAL MEĐUNARODNOG I
TAKMIČARSKOG KARAKTERA“

Uvođenje mladih u svijet klasične muzike kroz profesionalnu edukaciju i
javne nastupe. Projekat je realizovan kroz radionice, koncerte, promotivni i
edukativni video materijal. 



“SEVDAH DAMIRA IMAMOVIĆA U SVRZINOJ
KUĆI TOKOM LJETA 2025. GODINE”

Općina Stari Grad Sarajevo je podržala realizaciju serije koncerata Damir
Imamović u Svrzinoj kući. 

“SARAJEVO MATINEE 2025”
Događaj na Bijeloj tabiji predstavlja jedinstvenu kulturnu manifestaciju
koja spaja savremenu elektronsku muziku, vizuelnu umjetnost i
performans u prostoru od izuzetnog historijskog značaja za Općinu Stari
Grad Sarajevo.

“IZRADA 200 NATUKNICA ZA
“ENCIKLOPEDIJU BOSNIAKA” –

BOSNIAKA.BA

Teatar 071” je inovativan i jedinstven pristup teatru, nudeći intimno
pozorišno iskustvo u ambijentu stana. Održavaju se 4 premijere godišnje
(što je standard za jedno pozorište). 

“TEATAR 071”

Izrada edukacijskih sadržaja iz oblasti historije, književnosti, jezika i kulture
općenito, te njihovo prilagođavanje širem krugu korisnika. 

„MUZIKOM KROZ ŠTROSMAJEROVU –
MULTIMEDIJALNA IZLOŽBA I KULTURNO –

MUZIČKA MANIFESTACIJA“

Projekat „Muzikom kroz Štrosmajerovu“ se uspješno i kontinuirano
realizuje već 7. godina, te ima izuzetnu vrijednost za očuvanje i
promovisanje kulturne baštine. 



POTPISAN UGOVOR O SUFINANSIRANJU
31. SARAJEVO FILM FESTIVALA 

Načelnik Općine Stari Grad Sarajevo Irfan Čengić i direktor Sarajevo Film
Festivala Jovan Marjanović potpisali su 15.07.2025. godine Ugovor o
sufinansiranju 31. izdanja najvećeg filmskog festivala u regiji. Ovim
partnerstvom potvrđena je kontinuirana podrška Općine Stari Grad ovom
prestižnom kulturnom događaju, koji ima izuzetan značaj za kulturni,
društveni i turistički život glavnog grada Bosne i Hercegovine. Posebna
važnost ovog partnerstva ogleda se i u činjenici da se najveći dio
festivalskih aktivnosti odvija upravo na području Starog Grada. 

Sarajevo Film Festival, osnovan 1995. godine, tokom tri decenije postojanja
izrastao je u jedan od najutjecajnijih filmskih festivala u Jugoistočnoj
Evropi. Festival svake godine u Sarajevo dovodi hiljade gostiju iz cijelog
svijeta – filmskih profesionalaca, umjetnika, novinara i turista – a kroz
bogat program koji uključuje filmske premijere, radionice, predavanja i
zabavne događaje, značajno doprinosi pozicioniranju Sarajeva kao
regionalnog kulturnog centra. 



PODRŠKA VJERSKIM ZAJEDNICAMA

Podrška vjerskim zajednicama jedna je od ključnih pretpostavki za
očuvanje kulturnog, historijskog i društvenog identiteta Općine Stari Grad
Sarajevo. Ovaj prostor stoljećima je prepoznatljiv po bogatom
multikulturalnom duhu i suživotu različitih religijskih tradicija. Zbog toga je
saradnja lokalne vlasti i vjerskih zajednica od velikog značaja.

Prvo, vjerske zajednice imaju važnu ulogu u očuvanju kulturno–historijskog
naslijeđa. Mnoge bogomolje u Starom Gradu predstavljaju spomenike od
neprocjenjive vrijednosti i dio su identiteta Sarajeva. Podrška općine
doprinosi njihovom očuvanju, obnovi i održavanju. Drugo, vjerske zajednice
doprinose jačanju društvene kohezije. Kroz humanitarne aktivnosti,
obrazovne programe, kulturološke sadržaje i rad s mladima, one djeluju
kao važan faktor povezivanja građana i promocije zajedničkih vrijednosti

Dobra saradnja stvara okruženje međusobnog poštovanja i razumijevanja.
Stari Grad je simbol višestoljetnog suživota, i institucionalna podrška tom
naslijeđu pomaže u jačanju međureligijskog dijaloga i prevenciji društvenih
podjela. Na kraju, vjerske zajednice često pružaju konkretne usluge od
javnog značaja — od socijalne pomoći najugroženijima do rada s ranjivim
skupinama. Partnerstvo Općine i vjerskih zajednica tako jača cjelokupnu
društvenu strukturu i doprinosi kvalitetnijem životu svih stanovnika.



U Općini Stari Grad Sarajevo 06.11.2025. godine je održan sastanak na kojem
je Reisu-l-ulemi Huseinu ef. Kavazoviću predstavljeno idejno rješenje
prezentacije arheloškog lokaliteta nekadašnje tekije Isa-begove zavije koja
je bila smještena na istočnom ulazu u grad Sarajevo na Bentbaši. Općina
Stari Grad Sarajevo, u saradnji s Islamskom zajednicom u Bosni i
Hercegovini, planira očuvati i prezentirati ostatke zida koji je pripadao
kompleksu Isa-begove zavije te uspostaviti muzej posvećen Isa-begu
Ishakoviću — osnivaču Sarajeva i utemeljitelju njegove bogate vakufske
tradicije.

PREDSTAVLJENO IDEJNO RJEŠENJE
UREĐENJA ARHELOŠKOG LOKALITETA ISA-

BEGOVE ZAVIJE



Isa-begova zavija, podignuta prije 1462. godine, bila je jedno od najstarijih
duhovnih i humanitarnih središta Sarajeva, koje je kroz stoljeća pružalo
utočište putnicima, siromašnima i učenjacima, te imalo važnu ulogu u
razvoju grada i njegove kulturne baštine. Ovo idejno rješenje je samo
početak procedura i ideje uređenja ovog lokaliteta, a sada predstoji
uključivanje svih relevatnih subjekata kako bi došli do najboljeg mogućeg
rješenja. 



PODRŠKA UREĐENJU HAREMA DŽAMIJE
JEDILERI – 7 BRAĆE

Dopredsjedavajući Općinskog vijeća Stari Grad Sarajevo, Vedad Deljković,
posjetio je 03.07.2025. godine Medžlis Islamske zajednice Sarajevo kako bi
dao podršku projektu uređenja harema džamije Jedileri – 7 braće, jednog
od važnih kulturno-historijskih i vjerskih lokaliteta u Starom Gradu. Ova
posjeta uslijedila je nakon što je načelnik Općine Stari Grad Sarajevo, Irfan
Čengić, ranije potpisao ugovor o dodjeli finansijskih sredstava sa
Islamskom zajednicom u Bosni i Hercegovini. Ovim ugovorom zvanično je
osigurana podrška Općine za realizaciju projekta uređenja harema džamije,
čime se nastavlja kontinuitet ulaganja u očuvanje i obnovu vjerskih i
kulturnih objekata u ovoj općini. Džamija Jedileri – 7 braće, smještena u
srcu Starog Grada, nosi posebnu simboliku i povezanost s višestoljetnom
tradicijom Sarajeva. 



JAVNI POZIV ZA DODJELU FINANSIJSKIH
SREDSTAVA VJERSKIM ZAJEDNICAMA U

BOSNI I HERCEGOVINI

Općina Stari Grad Sarajevo je objavila javni poziv za dodjelu finansijskih
sredstava vjerskim zajednicama u Bosni i Hercegovini te na taj način
kontinuirano pruža podrišku vjerskim zajednicama. 



PODRŠKA IZDAVAŠTVU

Općina Stari Grad Sarajevo je objavila Javni poziv za unapređenje i
promociju izdavaštva te je tokom 2025. godine kontinuirano pružala
podršku izdavaštvu. Finansijska podrška izdavaštvu od strane Općine Stari
Grad Sarajevo ima ključnu ulogu u očuvanju kulturne, obrazovne i
historijske vrijednosti ovog područja. Kao najstariji dio Sarajeva, Stari Grad
nosi bogato naslijeđe koje se često najbolje dokumentira, čuva i prenosi
upravo kroz knjige, monografije, zbornike i druga izdavačka djela. Podrška
izdavaštvu omogućava očuvanje i promociju lokalne historije, tradicije i
kulturnog identiteta. Mnogi projekti, posebno oni koji se bave
istraživanjem i dokumentiranjem prošlosti, teško pronalaze komercijalno
finansiranje, pa institucije lokalne vlasti imaju ključnu ulogu u njihovoj
realizaciji. Također, izdavačka djelatnost doprinosi razvoju obrazovanja i
širenju znanja. Kvalitetna izdanja iz oblasti nauke, umjetnosti, kulture i
društvenih tema postaju vrijedan resurs za učenike, studente, istraživače i
sve građane. Na kraju, ulaganje u izdavaštvo predstavlja ulaganje u
budućnost — jer se kroz pisanu riječ čuva ono što je najvažnije: identitet,
znanje i vrijednosti koje se prenose novim generacijama. 

Po osnovu navedenog javnog poziva, finansijska pomoć za izdavaštvo je
dodjeljena za sljedeća djela: 

Knjiga „Moj put u Potočare“ – štampanje i izdavaštvo; 
Knjiga „Organizacije civilnog društva i lokalni razvoj“; 
„Organ uprave – formalno i pragmatično“; 
„Pasija i pasjaluk u Sarajevu“; 
„Jedno smo“; 
Izrada XII toma enciklopedijskog višetomnog Rječnika bosanskog
jezika. 



UNAPRJEĐENJE SOCIJALNE ZAŠTITE I
SOCIJALNE UKLJUČENOSTI

Od početka ove godine, Općina Stari Grad Sarajevo u saradnji sa drugim
nivoima vlasti je kroz različite programe pružila značajnu podršku socijalno
ugroženim građanima. Za razne vidove pomoći izdvojeno je približno 14
miliona konvertibilnih maraka, kako iz budžeta Kantona Sarajevo i
Federacije Bosne i Hercegovine, tako i iz Budžeta Općine Stari Grad
Sarajevo. Općina je uz poštivanje relevantnih zakonskih i podzakonskih
akata donijela pravilnike kojima je utvrđeno pravo na jednokratnu pomoć
za socijalno ugrožene kategorije, pomoć u liječenju celijakije, novčana
pomoć djeci sa hroničnim oboljenjima i slično, a što nije predviđeno kroz
programe pomoći Kantona i Federacije. 



Dječiji dodatakDječiji dodatak 2.269.109,20 KM2.269.109,20 KM

Dodatak za djecuDodatak za djecu 1.035.087,00 KM1.035.087,00 KM

Jednokratna pomoć za opremu
novorođenog djeteta
Jednokratna pomoć za opremu
novorođenog djeteta

14.800,00 KM14.800,00 KM

Dodatna novčana pomoć na ime
prehrane djeteta do 6 mjeseci i
dodatna ishrana za majku  

Dodatna novčana pomoć na ime
prehrane djeteta do 6 mjeseci i
dodatna ishrana za majku  

13.888,00 KM13.888,00 KM

Dodatna pomoć na ime brige i
njege djeteta (nezaposlena
porodilja)

Dodatna pomoć na ime brige i
njege djeteta (nezaposlena
porodilja)

879.715,01 KM879.715,01 KM

Novčana pomoć nezaposlenoj
porodilji
Novčana pomoć nezaposlenoj
porodilji

582.772,00 KM582.772,00 KM

Naknada umjesto plaće ženi - majci u
radnom odnosu za vrijeme dok
odsustvuje sa posla radi trudnoće,
porođaja i njege djeteta

Naknada umjesto plaće ženi - majci u
radnom odnosu za vrijeme dok
odsustvuje sa posla radi trudnoće,
porođaja i njege djeteta

1.083.379,97 KM1.083.379,97 KM

Dodatna pomoć na ime brige i njege
djeteta (zaposlena porodilja)
Dodatna pomoć na ime brige i njege
djeteta (zaposlena porodilja)

606.568,96 KM606.568,96 KM

Porez od nesreće (zaposlene
porodilje)
Porez od nesreće (zaposlene
porodilje) 5.416,90 KM5.416,90 KM

Doprinosi (Zaposlene porodilje)Doprinosi (Zaposlene porodilje) 617.426,51 KM617.426,51 KM

Civilne žrtve rata (korisnici prava na
porodičnu i ličnu invalidninu, te
mjesečno lično novčano primanje)

Civilne žrtve rata (korisnici prava na
porodičnu i ličnu invalidninu, te
mjesečno lično novčano primanje)

918.114,69 KM918.114,69 KM

Zdravstvena zaštita za korisnike
dodatka na djecu/dječijeg dodatka    
Zdravstvena zaštita za korisnike
dodatka na djecu/dječijeg dodatka    420,00 KM420,00 KM



Zdravstvena zaštita za
civilne žrtve rata
Zdravstvena zaštita za
civilne žrtve rata 1.600,00 KM1.600,00 KM

Zdravstvena zaštita
raseljenim licima i
povratnicima u Kantonu
Sarajevo

Zdravstvena zaštita
raseljenim licima i
povratnicima u Kantonu
Sarajevo

600,00 KM600,00 KM

Zdravstvena zaštita za korisnike
od 0-18 godina
Zdravstvena zaštita za korisnike
od 0-18 godina

27.120,00 KM27.120,00 KM

Zdravstvena zaštita za lica preko
65 godina
Zdravstvena zaštita za lica preko
65 godina 56.400,00 KM56.400,00 KM

Zdravstvena zaštita za socijalno
ugrožena lica
Zdravstvena zaštita za socijalno
ugrožena lica 40.760,00 KM40.760,00 KM

Jednokratna novčana pomoć kao
socijalna pomoć licima u socijalne
potrebe

Jednokratna novčana pomoć kao
socijalna pomoć licima u socijalne
potrebe

395.900,00 KM395.900,00 KM

Jednokratna novčana pomoć za
plaćanje troškova liječenja u Bosni
i Hercegovini

Jednokratna novčana pomoć za
plaćanje troškova liječenja u Bosni
i Hercegovini

91.000,00 KM91.000,00 KM

Obezbjeđenje ogrjeva licima u
stanju socijalne potrebe za 2025.
godinu

Obezbjeđenje ogrjeva licima u
stanju socijalne potrebe za 2025.
godinu

98.940,00 KM98.940,00 KM

Jednokratna novčana pomoć
oboljelim od celijakije
Jednokratna novčana pomoć
oboljelim od celijakije 15.400,00 KM15.400,00 KM

Novčana pomoć djeci sa
hroničnim oboljenjima i djeci sa
poteškoćama u razvoju

Novčana pomoć djeci sa
hroničnim oboljenjima i djeci sa
poteškoćama u razvoju

172.500,00 KM172.500,00 KM

Novčana sredstva za
sufinansiranje troškova
medicinski potpomognute
oplodnje

Novčana sredstva za
sufinansiranje troškova
medicinski potpomognute
oplodnje

22.500,00 KM22.500,00 KM

Jednokratna novčana naknada
porodiljama
Jednokratna novčana naknada
porodiljama

134.750,00 KM134.750,00 KM



Jednokratna novčana
naknada ratnim vojnim
invalidima - paraplegičarima

Jednokratna novčana
naknada ratnim vojnim
invalidima - paraplegičarima

7.200,00 KM7.200,00 KM

Jednokratna novčana pomoć za
porodice šehida i poginulih
boraca, ratne vojne invalide i
demobilisane borce

Jednokratna novčana pomoć za
porodice šehida i poginulih
boraca, ratne vojne invalide i
demobilisane borce

20.000,00 KM20.000,00 KM

Porodična i lična invalidninaPorodična i lična invalidnina 3.437.883,00 KM3.437.883,00 KM

Egzistencijalna novčana naknada
za osobe preko 57 godina
Egzistencijalna novčana naknada
za osobe preko 57 godina 610.189,00 KM610.189,00 KM

Egzistencijalna novčana naknada
za osobe do 57 godina
Egzistencijalna novčana naknada
za osobe do 57 godina

520.596,00 KM520.596,00 KM

Dječiji dodatak za djecu RVI od
20% do 80%
Dječiji dodatak za djecu RVI od
20% do 80%

93.068,00 KM93.068,00 KM

Najveća ratna priznanja i tuđa njega i
pomoć
Najveća ratna priznanja i tuđa njega i
pomoć

68.600,00 KM68.600,00 KM

Obezbjeđenje ogrjeva licima u stanju
socijalne potrebe za 2024. godinu
Obezbjeđenje ogrjeva licima u stanju
socijalne potrebe za 2024. godinu

98.940,00 KM98.940,00 KM

Personalna asistencijaPersonalna asistencija 45.690,00 KM45.690,00 KM



DODJELA FINANSIJSKIH SREDSTAVA ZA
NABAVKU OGRJEVA U 2025. GODINI

Općina Stari Grad Sarajevo osigurala je, putem javnog poziva, finansijska
sredstva za 291 domaćinstvo, u kojima živi ukupno 523 lica u stanju
socijalne potrebe za nabavku ogrjeva. Ova mjera utvrđena je s ciljem
pružanja podrške građanima koji se nalaze u stanju socijalne potrebe,
posebno tokom zimskog perioda kada su troškovi grijanja među najvećim
izazovima za mnoge porodice. Pomoć je dodijeljena isključivo onima koji
su ispunili jasne kriterije Javnog poziva, onako kako i treba biti,
transparentno i jednako za sve. Ovo je treća godina gdje Općina
transparentno relizuje ovaj program za razliku od prethodnih godina kada
se pomoć dodjeljivala bez kriterija.  
Općina Stari Grad Sarajevo kontinuirano provodi veliki broj mjera socijalne
podrške, a koji su prethodno prikazani kroz tabelu

PODRŠKA PROJEKTU “SOCIJALNIM
USLUGAMA KA KVALITETNIJEM ŽIVOTU I

INKLUZIJI”

Općina Stari Grad Sarajevo je pružila podršku u saradnji sa Udruženjem
stanovnika Medrese i okolnih naselja, “Socijalnim uslugama ka
kvalitetnijem životu i inkluziji”, koji ima za cilj podizanje nivoa kvaliteta
uslova života i socijalne uključenosti te smanjenja broja socijalno ugroženih
osoba sa područja MZ Medrese i okolnih naselja. 



UNAPREĐENJE POLOŽAJA OSOBA TREĆE
ŽIVOTNE DOBI

U toku 2025. godine, Općina Stari Grad Sarajevo izdvojila je značajna
sredstva za podršku starijim sugrađanima. Samo za rad udruženja koja
okupljaju osoba treće životne dobi obezbijeđeno je više od 200.000 KM.
Pored podrške udruženjima, Općina provodi i brojne druge vidove pomoći
za penzionere i starije osobe, među kojima su: jednokratne novčane
pomoći za najugroženije, pravo na subvencionisani ogrjev, finansijska
pomoć za liječenje i nabavku lijekova, kao i organizacija društvenih i
kulturnih aktivnosti za treću životnu dob. Općina Stari Grad Sarajevo
nastavit će s podrškom i razvojem programa koji doprinose kvalitetnijem i
dostojanstvenijem životu starijih građana. 



STARI GRAD DOBIO PROSTOR ZA OSOBE
TREĆE ŽIVOTNE DOBI

Općina Stari Grad Sarajevo je pružila finansijksu podršku za realizaciju
projekta otvorenja Centra za promociju i unapređenje zdravlja
„Generacija“. Naime, prethodno je Općina dodjelila poslovni prostor u
neposrednoj blizini administrativnog sjedišta Općine Stari Grad Sarajevo
te j epotomm finansirala adaptaciju i uređenje prostora. Otvaranje
navedenog Centra upriličeno je 1. oktobra na dan koji se obilježava kao
Međunarodnog dana osoba treće životne dobi. 

Otvorenju su prisustvovali brojni gosti, uključujući
ambasadora Republike Turske u BiH Nj. E. Emina
Aksekija i direktora TIKA-e Gökhana Umuta, koji
su zajedno s načelnikom Irfanom Čengićem
presjekli svečanu vrpcu. Time je simbolično
označen početak rada novih prostorija Centra koji
će služiti kao mjesto okupljanja, učenja, zdravog
življenja i međugeneracijske povezanosti. 



PROGLAŠENJE UDRUŽENJA GENERACIJA
UDRUŽENJEM OD POSEBNOG ZNAČAJA ZA

OPĆINU STARI GRAD SARAJEVO
Općinsko vijeće Stari Grad Sarajevo, na prijedlog Općinskog načelnika je
donijelo Odluku o proglašenju Udruženja Generacija udruženjem od
posebnog značaja za Općinu Stari Grad Sarajevo. Status posebnog značaja
za Općinu neprofitne organizacije stiču pod uslovima i postupkom
utvrđenim Odlukom Općinskog vijeća, a čija djelatnost i rad doprinosi
promociji Općine i realizaciji strateških ciljeva razvoja Općine, ali i
očuvanja tradicije i sjećanja na posebne historijske događaje vezane za
Općinu. 
 



PODRŠKA NEVLADINIM ORGANIZACIJAMA
U SVRHU REALIZACIJE PROJEKATA POMOĆI

OSOBAMA TREĆE ŽIVOTNE DOBI

Humanitarna organizacija Merhamet je realizovao projekat „Kućna njega
starih, bolesnih i iznemoglih osoba“, kojim je obuhvaćeno 30 korisnika
iznad 65. godina, koji žive sami u svojim domovima i nemaju bližih
srodnika da se brinu o njima.

PODRŠKA PROJEKTU „KUĆNA NJEGA
STARIH, BOLESNIH I IZNEMOGLIH OSOBA“

PODRŠKA PROJEKTU „SOLIDARNOST U
ZAJEDNICI - VOLONTIRANJE ZA RANJIVE

STARIJE OSOBE“
Općina Stari Grad Sarajevo je pružila podršku projektu Solidarnost u
zajednici - Volontiranje za ranjive starije osobe“, koji je realizovala Udruga
za promoviranje društvene solidarnosti „Srce za bližnje“, čiji je cilj
Smanjenje osamljenosti i osjećaja zaboravljenosti kod starijih osoba koje su
socijalno i materijalno ugrožene i slabije pokretne. Cilj je pružiti podršku
kroz volonterski aganžman čime će im se omogućiti veće uključivanje u
društvo i kvalitetniji socijalni život. 

PODRŠKA PROJEKTU „POMOĆ SOCIJALNO
UGROŽENIM PENZIONERIMA“

Općina Stari Grad Sarajevo i Udruženja penzionera Stari Grad zajednički su
realizirali projekat pomoć najugroženijim penzionerima sa područja općine
te omogućavanje nabavke lijekova i drugih životnih potrepština. Načelnik
Irfan Čengić, upriličio je druženje uz kafu s građanima treće životne dobi,
članovima Udruženja penzionera Stari Grad. Ovaj susret dio je kontinuirane
saradnje između Općine i Udruženja, koje se svake godine novčano
podržava iz općinskog budžeta s ciljem unapređenja kvaliteta života
penzionera. Tokom druženja razgovaralo se o svakodnevnim izazovima s
kojima se penzioneri suočavaju, uključujući zdravstvenu njegu,
pristupačnost usluga i društvenu uključenost. 



OSIGURANA SREDSTVA ZA SANACIJU
STAMBENIH JEDINICA SOCIJALNO

UGROŽENIH KATEGORIJA STANOVNIŠTVA

Cilj je uvesti red, pravdu i jednak
pristup za sve građane u
potrebi. Na Javni poziv pristiglo
je ukupno 115 prijava, od kojih je
92 kandidata ispunilo sve uslove
definisane Pravilnikom. Podršku
će u prvoj fazi dobiti 27
korisnika, dok će ostali biti uzeti
u razmatranje  u 2026. godini.
Poboljšavanje uslova stanovanja
za socijalno ugrožene kategorije
stanovništva nastavak je
opredjeljenja Općine Stari Grad
da aktivno radi na poboljšanju
kvaliteta života svojih građana.

U prostorijama Općine Stari Grad Sarajevo upriličen je prijem povodom
potpisivanja ugovora sa korisnicima koji su ostvarili pravo na pomoć za
sanaciju stambenih jedinica, prema Javnom pozivu objavljenom u januaru
ove godine. Za 27 porodica u stanju socijalne potrebe osigurana su
sredstva za sanaciju njihovih stambenih jedinica. Sistem, kriterije i javni
poziv utvrđeni su prošle godine, jer se ranije novac dijelio bez
transparentnih pravila, često po osnovu podobnosti.



NOVE ŠAHOVSKE FIGURE NA TRGU
OSLOBOĐENJA – ALIJA IZETBEGOVIĆ

Trg oslobođenja – Alija Izetbegović,
jedno od najposjećenijih mjesta u
Starom Gradu, poznat je kao omiljena
lokacija za šahovske partije na
otvorenom. Ovo kultno gradsko
okupljalište svakodnevno okuplja
zaljubljenike u šah, bez obzira na
vremenske uslove, te ima poseban
značaj za brojne penzionere, građane,
ali i posjetioce Sarajeva.  Općina Stari
Grad Sarajevo je, u saradnji sa
Udruženjem penzionera Općine Stari
Grad, osigurala nove šahovske figure
i odgovarajuće sanduke za njihovo
čuvanje. 



PODRŠKA INTEGRACIJI OSOBA SA
POTEŠKOĆAMA U RAZVOJU

Pored navedenog, Općina Stari Grad od školske 2011/2012. godine realizuje
projekt kojim se učenicima osnovnih škola iz Starog Grada koji imaju
govorno-jezičke poremećaje, omogućuju besplatni logopetski tretmani
kroz rad sa stručnim osobljem JU Zavod za specijalno obrazovanje i odgoj
djece „Mjedenica“. Također, obnovljeni je igralište koji služi korisnicima JU
“Mjedenica”, a koje je pogodno i za okupacione terapije. 

PODRŠKA RADU JU ZAVOD ZA SPECIJALNO
OBRAZOVANJE I ODGOJ DJECE

“MJEDENICA”
Potpisan je Ugovor o namjenskom grantu sa JU Zavod za specijalno
obrazovanje i odgoj djece “Mjedenica” za 2025. godinu, koji će značajno
doprinijeti unapređenju uvjeta rada ove važne ustanove.



POMOĆ NEVLADINIM ORGANIZACIJAMA U
PROJEKTIMA PODRŠKE OSOBAMA SA

POTEŠKOĆAMA U RAZVOJU

Općina Stari Grad Sarajevo je u saradnji sa Udruženjem porodica djece i
osoba s poteškoćama u razvoju „Dajte nam Šansu“, realizirala projekat
„Dajte nam šansu i Stari Grad ZA porodice djece i osoba s poteškoćama u
razvoju“, koji je za cilj imao uključivanje osoba s poteškoćama u razvoju u
sportske, edukativne i društvene aktivnosti u lokalnoj zajednici, te
pružanje usluga boravka, kao i pružanje specijalističkih i socijalnih usluga
uz organizovan prevoz. 

PODRŠKA PROJEKTU „DAJTE NAM ŠANSU I
STARI GRAD ZA PORODICE DJECE I OSOBA S

POTEŠKOĆAMA U RAZVOJU“

PODRŠKA PROGRAMU “RODITELJSKA KUĆA
SARAJEVO” 

Programom „Roditeljska kuća“ se direktno provodi zaštita i jačanje prava
osoba sa invaliditetom. Sam program podrazumjeva boravak oboljelog
djeteta i roditelja/staratelja u periodu liječenja, a koji je Općina Stari Grad
Sarajevo podržala i ove godine

PODRŠKA PROGRAMU „PLIVANJEM DO
INKLUZIJE“

Općina Stari Grad Sarajevo je podržala projekat udruženja Plivački klub
„SPID“, koji ima za cilj unapređenje uslova i standarda življenja osoba sa
invaliditetom/poteškoćama u razvoju u Općini Stari Grad Sarajevo te
poboljšanje psiho-motoričke sposobnosti kod 20 osoba sa invaliditetom.



SUBVENCIONIRANJE TROŠKOVA
PRIJEVOZA PRATIOCA DJECE

PREDŠKOLSKOG UZRASTA I POLAZNIKA
RADNO-OKUPACIONIH TERAPIJA 

Po osnovu raspisanog Javnog poziva Općina Stari Grad Sarajevo je
subvencionirala troškove prijevoza djece predškolskog uzrasta i polaznika
okupacionih radionica, sa utvrđenim teškoćama u razvoju i invaliditetom, a
koji imaju prebivalište na području Općine Stari Grad Sarajevo, do 29
godina starosti.

PODRŠKA KONTINUIRANOM RADU
PRODUŽENIH BORAVAKA

U Osnovnoj školi „Vrhbosna“ je u februaru 2025. godine otvoren produženi
boravak, prostor koji je osmišljen kao oaza topline, igre i učenja. Ovaj novi
prostor dodatno doprinosi stvaranju poticajnog okruženja za djecu, gdje se
obrazovanje i zabava spajaju u harmoniji. Tokom ceremonije dodijeljena je i
zahvalnica Općini Stari Grad Sarajevo za kontinuiranu podršku razvoju ove
značajne školske ustanove.  
 



ODGOVORNO
UPRAVLJANJE
INFRASTRUKTUROM,
PROSTOROM I OKOLIŠEM



UNAPREĐENJE CESTOVNE
INFRASTRUKURE

Tokom 2025. godine, Općina Stari Grad Sarajevo je uložila iznimno velike
napore u svrhu sanacije i unaprjeđenja uvjeta putne infrastrukture te su
sanirane ulice na području općine Stari Grad Sarajevo prema Godišnjem
planu i programu održavanja i zaštite kao i program rekonstrukcije,
izgradnje i obnove saobraćajnica čiji je upravitelj Općina Stari Grad
Sarajevo za 2025. godinu, na koji je Općinsko vijeće Stari Grad Sarajevo dalo
saglasnost. 



MAGUDA I GRLICA
Ulica Maguda u Mjesnoj zajednici Babića bašča i ulica Grlica u Mjesnoj
zajednici Mjedenica su sanirane kroz zajednički projekat Općine Stari Grad
Sarajevo i Ministarstva saobraćaja Kantona Sarajevo, a kojem je prethodila
sanacija i drugih ulica u drugim mjesnim zajednicama. 



HLADIVODE  
Na području najveće mjesne zajednice u Općini Stari Grad Sarajevo,
Mošćanica, uspješno je realizovana sanacije makadamskog dijela ulice
Hladivode, u dužini od oko 300 metara. Realizacija ovog projekta je
nastavak aktivnosti na asfaltiranju svih makadamskih puteva, koji su
upisani kao javno dobro, s ciljem da u savremenom dobu ne postoje ceste
bez asfalta. 



KOMATIN  

Uspješno je sanirana ulica Komatin, koja je bila oštećena uslijed vanrednih
vremenskih uslova. Tokom obilnih padavina došlo je do začepljenja
kanalizacione cijevi te su pojedini građani samoinicijativno uklanjali dio
asfalta, što je dodatno pogoršalo stanje, odnosno došlo je do daljeg
začepljenja kanalizacije, pucanja plinske instalacije, kao i oštećenja
telekomunikacijskih kablova. Nakon sanacije kvarova od strane nadležnih
komunalnih preduzeća Općina Stari Grad Sarajevo je sanirala navedenu
ulicu. 



 STRELJAČKA  

Općina Stari Grad Sarajevo je sanirala krak ulice Streljačka, gdje je
asfaltiran makadamski put na dionici od broja 31 do broja 49. Ova
saobraćajnica je od velikog značaja za lokalno stanovništvo, jer predstavlja
poveznicu naselja sa središtem grada. Ulica Streljačka, koju svakodnevno
koristi veliki broj građana, ne samo iz ovog dijela Mošćanice, već i iz naselja
Hladivode, sada je sigurnija i funkcionalnija za sve korisnike. 



DŽANIN SOKAK 
Sanirana je ulica Džanin sokak u mjesnoj zajednici Vratnik, u skladu sa
Godišnjim planom i programom održavanja i zaštite, kao i programom
rekonstrukcije, izgradnje i obnove saobraćajnica. 



TOKA 
Sanirana je ulica Toka u mjesnoj zajednici Toka Džeka, a što je u skladu sa
Godišnjim planom i programom održavanja i zaštite, kao i programom
rekonstrukcije, izgradnje i obnove saobraćajnica, a u skladu sa zahtjevima
građana koji su izraženi tokom sastanaka općinskog načelnika sa
savjetima mjesnih zajednica. 



SABURINA 
U mjesnoj zajednici Sumbuluša, okončani su radovi na sanaciji ulice
Saburina, u skladu sa Godišnjim planom i programom održavanja i zaštite,
kao i programom rekonstrukcije, izgradnje i obnove saobraćajnica.



HAMBINA CARINA  
Ulaganje u infrastrukturu je jedan od strateških ciljeva. U protekloj godini
su završena čak četiri projekta na putnoj komunikaciji Bistrik-Trebević sa
različitim nivoima vlasti, dok je tokom 2025. godine sanirana ulica Hambina
carina. Radove je vršila Opština Istočni Stari Grad dok je projekat
sufinansirala Općina Stari Grad Sarajevo. 



MOŠĆANICA 

Uspješno je realizovan projekat sanacije i asfaltiranja dijela saobraćajnice
za potrebe romskog naselja koje se nalazi na Mošćanici. Također, asfaltiran
je i pristupni put za stambene objekte u kojima živi desetine romskih
porodica, kao i dio kanalizacione mreže. 



ZMAJEVAC I SARAJEVSKIH GAZIJA 
U mjesnoj zajednici Mošćanica okončani su radovi na sanaciji spoja ulica
Zmajevac i Sarajevskih gazija, realizovani u skladu s Godišnjim planom i
programom održavanja i zaštite, kao i Programom rekonstrukcije,
izgradnje i obnove saobraćajnica čiji je upravitelj Općina Stari Grad
Sarajevo.  



DUGI SOKAK, IZA BAŠČE I BRAĆE MORIĆ 
Općina Stari Grad Sarajevo završila je sanaciju ulica Dugi sokak, Iza bašče i
Braće Morić u saradnji sa Federalnim ministarstvom prometa i
komunikacije, planirane Godišnjim planom i programom održavanja i
zaštite, te Programom rekonstrukcije, izgradnje i obnove saobraćajnica čiji
je upravitelj Općina Stari Grad Sarajevo.



LOGAVINA 
Općina Stari Grad Sarajevo izvršila je sanaciju dijela ulice Logavina, koja je
usljed znatnih oštećenja kolovoza predstavljala sigurnosni rizik za pješake i
vozače. Realizacijom ovih radova poboljšana je sigurnost i prohodnost
saobraćaja u ovom frekventnom dijelu općine. 



I I II FAZA REKONSTRUKCIJE CESTE ZA
BARICE 

Na području Općine Stari Grad Sarajevo uz podršku Ministarstva saobraćaja
Kantona Sarajevo, u toku su intenzivni radovi na unapređenju saobraćajne
infrastrukture. Jedan od njih, projekt rekonstrukcije lokalne ceste Sedrenik
– Barice – Čavljak realizira se u saradnji sa Direkcijom za puteve Kantona
Sarajevo, u više faza. Ova saobraćajnica je od izuzetnog značaja za
stanovnike Mjesne zajednice Sedrenik i šire, a inicijativa za njenu izgradnju
datira još iz 2018. godine, kada su građani prvi put uputili zvaničan zahtjev.



Ovi infrastrukturni radovi doprinose boljoj povezanosti naselja u brdskim
dijelovima općine, sigurnijem saobraćaju, kao i razvoju rekreativnih i
turističkih potencijala koje područje Barica i Čavljaka posjeduje. Općina
Stari Grad Sarajevo i Ministarstvo saobraćaja KS nastavljaju zajednički rad
na unapređenju putne infrastrukture, s ciljem stvaranja boljih uslova za
svakodnevni život građana i ravnomjernog razvoja svih mjesnih zajednica.



SANIRAN DIO ULICE SAVE SKARIĆA  
Asfaltirani su dijelovi ulice Save Skarića, čime je okončan projekat sanacije
veoma značajne dionice za građane naselja Mjedenica. Saniran je dio ove
ulice od broja 2 do broja 4 u dužini od 80 metara, te na dijelu iznad
stepeništa na spoju ulica Save Skarića i Hadžiabdinica u dužini od 20
metara. Na dijelu iznad stepeništa izvršena je ugradnja plastične
kanalizacione cijevi.  



SANIRAN DIO ULICE ZA BEGLUKOM  
Donji dio ulice Za Beglukom u mjesnoj zajednici Širokača uspješno je
saniran, a koji predstavlja pristup vrtiću Agan Bostandžić. Na ovaj način je
povećan stepen sigurnosti za buduće korisnike navedenog Vrtića, ali i sve
građane mjesne zajednice Širokača. 



SANIRANA ULICA BISTRIK 

Radovi na obnovi ulice Bistrik u Općini Stari Grad su završeni u maju 2025.
godine, čime je okončan jedan od značajnijih ovogodišnjih infrastrukturnih
projekata u ovoj lokalnoj zajednici. Obnovljena je dionica duga 700 metara,
zajedno s trotoarima, novom odvodnjom, slivnicima i rešetkama. Ovaj
projekat je realiziran u saradnji sa Ministarstvom saobraćaja. 



 UNAPRIJEĐENJE VODOVODNE
KANALIZACIJE 

Tokom 2025. godine intenzivno se radilo na unaprjeđenju vodovodne
mreže, ali istovremeno se nije dozvolilo da ulice ostanu u lošem stanju po
završetku radova od strane KJKP „Vodovod i kanalizacija“ d.o.o., stoga je
Općina izvršila asfaltiranje svih ulica u kojima su okončani navedeni
radovi. Ovi radovi su dio rekordnih ulaganja od 4,7 miliona KM u
vodovodnu mrežu koje realizuje VIK, kroz kreditno zaduženje kod EBRD-a.
To predstavlja jedno od najvećih infrastrukturnih ulaganja u Starom Gradu.  

SANACIJA VODOVODNE MREŽE I 
SANACIJA ULICA



POTOKLINICA 
Okončani su radovi koje je KJKP “Vodovod i kanalizacija” d.o.o. Sarajevo
izvodio na sanaciji vodovodne mreže u ulici Potoklinica, u mjesnoj zajednici
Logavina. U okviru istih radova izvršeno je i asfaltiranje ove ulice, čime je
značajno poboljšana njena funkcionalnost i sigurnost za stanovnike. 



EKMIĆA ČIKMA 
Završeni su radovi koje je KJKP “Vodovod i kanalizacija” d.o.o. Sarajevo
realizovao na sanaciji vodovodne mreže u ulici Ekmića čikma, a u okviru
istih radova izvršeno je i asfaltiranje ove ulice, čime su poboljšani uslovi za
stanovnike ovog područja. 



TODORA ŠVRAKIĆA I BESARINA ČIKMA

KJKP “Vodovod i kanalizacija” d.o.o. Sarajevo okončalo je radove na
vodovodnoj mreži, nakon čega je Općina Stari Grad Sarajevo provela
sanaciju ulica Todora Švrakića i Besarina čikma, čime je unaprijeđena
infrastruktura i sigurnost u ovom dijelu općine.



HADŽIDAMJANOVA 

Okončani su radovi koje je KJKP “Vodovod i kanalizacija” d.o.o. Sarajevo
realizovalo na sanaciji vodovodne mreže u ulici Hadžidamjanova, u mjesnoj
zajednici Baščaršija. U okviru istih radova izvršeno je i asfaltiranje ove ulice,
čime su poboljšani uslovi i sigurnost za stanovnike ovog područja. 



KEČINA 
Tokom 2025. godine okončani su radovi koje realizuje KJKP “Vodovod i
kanalizacija d.o.o. Sarajevo” na sanaciji vodovodne mreže u ulici Kečina,
mjesna zajednica Logavina, a u sklopu istih radova asfaltirana je ova ulica.  



EDHEM MULABDIĆ 
Završeni su radovi koje je realizovao KJKP “Vodovod i kanalizacija d.o.o.
Sarajevo” na sanaciji vodovodne i kanalizacione mreže u ulici Edhem
Mulabdić, mjesna zajednica Logavina, a u sklopu istih radova ugrađen je i
završni sloj asfalta. 



JOSIPA ŠTADLERA 
Ulica Josipa Štadlera bila je obuhvaćena rekonstrukcijom vodovodne
mreže koju je realiziralo KJKP “Vodovod i kanalizacija d.o.o. Sarajevo” u
okviru projekta finansiranog sredstvima Evropske banke za obnovu i razvoj
(EBRD). Po završetku njihovih radova, Općina Stari Grad preuzela je
obavezu sanacije i asfaltiranja ulice. 



REKONSTRUKCIJA KANALIZACIONE MREŽE
U ULICI PAJE-BEGOVAC I BAKIJE SOKAK

Općina Stari Grad Sarajevo je okončala postupak javne nabavke za izbor
najpovoljnijeg ponuđača za nabavku radova rekonstrukcije kanalizacione
mreže u ulici Paje-Begovac, a za koji je projekat u Ministarstvu privrede,
infrastrukture, prostornog uređenja, građenja i zaštite okoliša Kantona
Sarajevo, načelnik Općine Stari Grad Sarajevo Irfan Čengić dana 21.11.2025.
godine potpisao sporazume o realizaciji istog. U narednom periodu,
shodno vremenskim uvjetima, se očekuje početak radova.

Općina Stari Grad Sarajevo je izdala urbanističku saglasnost za
rekonstrukciju kanalizacione mreže uulici Bakije sokak te je u toku izrada
glavnog projekta.



REKONSTRUKCIJA CJEVOVODA U
DIJELU ULICE ŠKALJIN SOKAK 

Općina Stari Grad Sarajevo je u saradnji sa KJKP “Vodovod i kanalizacija”
d.o.o. realizirala projekat rekonstrukcije cjevovoda DN 100 mm i cjevovoda
50 mm i rekonstrukcije kućnih priključaka u dijelu ulice Škaljin sokak”.
Ukupna vrijednost ovog projekta je bila približno 90.000,00 KM. 



ZAKLJUČAK O RASPISIVANJU JAVNOG
POZIVA ZA SUFINANSIRANJE/FINANSIRANJE
RADOVA UGRADNJE PRIKLJUČNIH KANALA
NA KANALIZACIONU MREŽU

Općinsko vijeće Stari Grad Sarajevo je dalo saglasnost Općinskom
načelniku za raspisivanje javnog poziva za sufinansiranje/finansiranje
radova ugradnje priključnih kanala na kanalizacionu mrežu za pojedinačne
stambene objekte na području Općine Stari Grad Sarajevo. Za pripremu
javnog poziva i utvrđivanje uvjeta zadužena je Služba za investicije i
komunalne poslove, uz prethodnu konsultaciju KJKP „Vodovod i
kanalizacija“ d.o.o. Sarajevo. 



SANACIJA STEPENIŠTA
Shodno Godišnjem planu i programu održavanja i zaštite kao i program
rekonstrukcije, izgradnje i obnove saobraćajnica čiji je upravitelj Općina
Stari Grad Sarajevo za 2025. godinu tokom 2025. godine u mnogim ulicama
su sanirana stepeništa koja primarno predstavljaju opasnost za građanje
prilikom kretanja, ali i susjedne objekte.



DŽEKA
U ulici Džeka završena je sanacija dijela kaldrmisanog stepeništa u dužini
od oko 15 metara, kao i pješačke staze duge oko 30 metara, u skladu sa
zahtjevima građana. Ovim zahvatom značajno je unaprijeđena sigurnost i
pristupačnost za stanovnike koji svakodnevno koriste ovu dionicu. 



BRUSULJE
Završeni su radovi na uspostavi stepeništa na lokalitetu Brusulje na
Mošćanici, uz prateće uređenje zelene površine, s ciljem omogućavanja
sigurnijeg i lakšeg pješačkog prelaska stanovnika ovog naselja preko
saobraćajnice. Projekat je realizovan na osnovu zahtjeva građana iznesenih
na zborovima građana, a Općina Stari Grad je prepoznala važnost ove
inicijative i obezbijedila sredstva za njenu realizaciju. Uređeno stepenište
doprinosi boljoj povezanosti naselja, ali i unapređuje sigurnost i kvalitet
svakodnevnog kretanja lokalnog stanovništva.



SAFVET-BEGA BAŠAGIĆA 
Sanirano je stepenište u ulici Safvet-bega Bašagića u mjesnoj zajednici
Medrese, na inicijativu građana koji žive u ovom dijelu ulice, s ciljem
obezbjeđivanja sigurnog kretanja pješaka, budući da je prethodno bilo u
izuzetno lošem stanju.



POTOKLINICA
Sanirano je stepenište u ulici Potoklinica u mjesnoj zajednici Logavina, dok
su prethodno u istoj ulici okončani radovi koje realizuje KJKP “Vodovod i
kanalizacija d.o.o. Sarajevo” na sanaciji vodovodne mreže, te je Općina u
okviru svojih planiranih aktivnosti ovu ulicu potpuno asfaltirala. 



ULOMLJENICA
Okončani su radovi koje je KJKP “Vodovod i kanalizacija” d.o.o. Sarajevo
realizovalo na sanaciji vodovodne mreže u ulici Ulomljenica, u mjesnoj
zajednici Medrese. Nakon njihovog završetka, Općina je provela i potpunu
sanaciju stepeništa u istoimenoj ulici, čime je znatno poboljšana sigurnost i
funkcionalnost ovog prostora.



SANACIJA KLIZIŠTA, IZGRADNJA ZIDOVA I
ODRŽAVANJE I UREĐENJE KORITA

Na području Općine Stari Grad Sarajevo u toku 2025. godine izvršena je
sanacija zidova, uz naznaku  da je većina zidova sanirana uvažavajući
činjenicu da su predstavljali opasnost za ljude, ali i okolne objekte. 

SANACIJA ZIDOVA



SANACIJA ZIDA U ULICI
BRAĆE MORIĆ

Na osnovu zahtjeva građana iznesenih na zborovima i sastancima savjeta
mjesnih zajednica, uspješno je okončana sanacija zida u ulici Braće Morić,
planirana kroz Godišnji plan. Ovim zahvatom unaprijeđena je stabilnost i
sigurnost ovog prostora.



SANACIJA ZIDA U ULICI KAMENICA
Završena sanacija potpornog zida i dijela ulice Kamenica na Mahmutovcu.
Radovi su realizirani na osnovu utvrđenih prioriteta na terenu, s ciljem
preventivnog djelovanja, osiguranja stabilnosti terena i zaštite okolnih
stambenih objekata. Cijeneći stvarno stanje na terenu, saniran je i dio same
ulice Kamenica, kao i stepenište u neposrednoj blizini, uvažavajući
sugestije i zahtjeve građana.



SANACIJA ZIDOVA U ULICAMA
ISPOD ORAHA I JARČEDOLI

Okončana je sanacija potpornih zidova u ulicama Ispod oraha i Jarčedoli
(od broja 24 do 26). Radovi su realizirani na osnovu jasno utvrđenih
prioriteta na terenu, a njihov cilj bio je preventivno djelovanje u cilju
očuvanja stabilnosti tla i dugoročne zaštite stambenih objekata u
neposrednoj blizini.



SANACIJA ZIDA U ULICI ROGINA

Na inicijativu građana, kroz savjete mjesnih zajednica, aktuelizirano je
pitanje sanacije zida u ulici Rogina. Služba za inspekcijske poslove u
saradnji sa Službom civilne zaštite utvrdila je da predmetni zid predstavlja
opasnost za prolaznike te okolne objekte i sada je uspješno završena
sanacija, čime je osigurana sigurnost prolaznika i stanovnika ovog dijela
Starog Grada. 



SANACIJA ZIDA U ULICI MUSTAJ – BEGA
LIČKOG

Obzirom na fizičko stanje zida i zahtjeve grašanja, a u svrhu zaštite ljudi i
susjednih objekata saniran je zid u ulici Mustaj – bega Ličkog.



SANACIJA ZIDA U ULICI TOKA
Saniran je zid u ulici Toka, nakon čega je sanirana i navedena ulica, a što je
bio zahtjev građana putem Savjeta mjesne zajednice. 



SANACIJA KLIZIŠTA

U skladu sa Sporazumom o međusobnim pravima i obavezama pri
realizaciji Projekta sanacije i monitoringa klizišta na lokalitetu Općine Stari
Grad Sarajevo zaključenim između Zavoda za izgradnju Kantona Sarajevo i
Općine Stari Grad Sarajevo, provedeni su postupci javne nabavke za izradu: 

Glavnog projekat sanacije klizišta i projekta monitoringa na lokalitetu
Bistrik broj 11-27; 
Glavnog projekat sanacije klizišta i projekta monitoringa na lokalitetu
Trčivode gornje broj 48. 

SANACIJA KLIZIŠTA U SARADNJI SA
ZAVODOM ZA IZGRADNJU KANTONA

SARAJEVO



SANACIJA KLIZIŠTA NA LOKALITETU
“CURINE NJIVE”

Cijeneći specifičnost problema, odnosno da je deponija i gradilište koje je
uzrok pojave klizišta kao i opasnosti na području entiteta Republika
Srpska, kao i da se aktivno klizište u čitavom obuhvatu nalazi na teritoriji
entiteta Republika Srpska, a da su ugroženi ljudi i materijalna dobra u
Općini Stari Grad Sarajevo, Kantonu Sarajevo, Federaciji Bosne i
Hercegovine, Općina Stari Grad Sarajevo nije bila u mogućnosti da
samostalno poduzima aktivnosti na mjerama, koje je Zavod za izgradnju
Kantona Sarajevo označio kao hitne mjere. 

Stoga je sa Istočnim Starim Gradom zaključen Sporazum o saradnji na
realizaciji hitnih mjera na saniranju klizišta na lokalitetu Curine njive,
Trebević, na koji je saglasnost dalo Općinsko vijeće Stari Grad Sarajevo.
Navedenim Sporazumom su osigurana sredstva u iznosu od 20.000 KM, za
realizaciju hitnih mjera. Kao hitnu, interventnu mjeru, oborinske vode iz
propusta izvedene su van zone odlagališta. Odvodni kanal iznad puta u
zoni odlagališta počišćen je kako bi se spriječilo zadržavanje oborinskih
voda i procjeđivanje u zonu odlagališta.



Također, Općinsko vijeće Stari Grad Sarajevo je dalo saglasnost na dodatni
Sporazum sa Istočnim Starim Gradom u svrhu provođenja hitnih mjera,
shodno premjeru i predračunu i tehničkom rješenju Građevinskog
fakulteta Univerziteta u Sarajevu, kojim je osiguran iznos od 23.000 KM.
Građevinski fakultet Univerziteta u Sarajevu je dana 30.01.2025. godine
postavio geodetske repere u svrhu praćenja i mjerenja pomjeranja tla, a
koji podaci će se koristiti prilikom izrade Glavnog projekta sanacije klizišta
na lokalitetu Curine njive. Općina Stari Grad Sarajevo je zaključila ugovor u
svrhu postavljanja sondi. 

Građevinski fakultet Univerziteta u Sarajevu, Institut za geotehniku i
geologiju je izradio Glavni projekat – sanacija klizišta „Curine njive“, broj:
04-1-77-8/25 od 16.06.2025. godine, kojim je utvrđen predmjer radova u
iznosu od 3.408.329,78 KM, iako je ispitivanjem tržišta utvrđena i veća
procjena, ali je u sporazumu utvrđen naprijed navedeni iznos kao
projektantska procjena. Opština Istočni Stari Grad je provela postupak
javne nabavke, te je izabran izvođač radova koji je počeo izvoditi radove na
terenu koji su mogući s obzirom na vremenske uvjete. Općinsko vijeće
Stari Grad Sarajevo je dalo saglasnost na prijedlog Sporazuma o saradnji na
realizaciji projekta sanacije klizišta na lokalitetu Curine njive, Trebević,
između Općine Stari Grad Sarajevo koju zastupa Općinski načelnik Irfan
Čengić i Opštine Istočni Stari Grad, koju zastupa načelnik Bojo Gašanović,
kojim je definisan način saradnje i finansiranja ovog projekta. 

Služba civilne zaštite Općine Stari Grad Sarajevo sa službama zaštite i
spašavanja kontinuirano obilazi teren i dežura, odnosno uspostavljenje su
dvadesetčetverosatne dežure, u cilju u blagovremenog alarmiranja,
odnosno obavještavanja ugroženog stanovništva u svrhu zaštite i
spašavanja, kao i preventivnog djelovanja. 



USPOSTAVLJEN NOVI OPERATIVNI CENTAR I
SAVREMENI SISTEM ZA UZBUNJIVANJE I
KOMUNIKACIJU CIVILNE ZAŠTITE STARI

GRAD

U okviru kontinuiranih aktivnosti Općine Stari Grad na jačanju kapaciteta
službi civilne zaštite i Gorske službe spašavanja (GSS), 28.11.2025. godine je
održana sjednica Štaba civilne zaštite Općine Stari Grad, tokom koje je
otvoren novi Operativni centar. Općina Stari Grad je, u saradnji s
Kantonalnom upravom civilne zaštite, provela postupak javne nabavke
opremanja i uspostave novog Operativnog centra. Kantonalna uprava
civilne zaštite sufinansirala je dio projekta, dok ukupna vrijednost nabavke
opreme iznosi približno 300.000 KM.



Za potrebe Civilne zaštite Općine Stari Grad Sarajevo nabavljen je
savremeni integrisani sistem digitalnih radio-komunikacija i elektronskih
sirena za uzbunjivanje i oglašavanje stanovništva, koji obuhvata: 
• dva repetitora postavljena na Pasinom Brdu i Bukoviku, 
• tri elektronske sirene instalirane na: administrativnoj zgradi Općine Stari
Grad Sarajevo (sirena koja godinama nije bila u funkciji), OŠ “Šejh ef.
Hadžijamaković”, te područnom odjeljenju škole na Sedreniku, 
• aplikaciju za nadzor i upravljanje sirenama, 
• dispečersku aplikaciju sa opremom, 
• 20 ručnih VHF digitalnih radio-stanica, 
• TV prijemnike, monitor, računare, 
• dispečerski sto, UPS uređaj, rack ormar i prateću opremu, 
• kancelarijski namještaj.

Ovaj projekat predstavlja značajan iskorak u modernizaciji sistema zaštite i
spašavanja na području Općine Stari Grad te doprinosi jačanju operativne
spremnosti svih nadležnih službi. Također, pokrenute su procedure za
sanaciju skloništa i nabavku agregza potrebe Civilne zaštite, uz ranija
ulaganja u opremanje njenih struktura.



ČIŠĆENJE KORITA RIJEKE MILJACKE
U susret sportsko-turističkoj manifestaciji „Bentbaša Cliff Diving 2025“,
koja je održana na popularnoj starogradskoj lokaciji Bentbaša, Općina Stari
Grad Sarajevo aktivno je učestvovala u pripremama terena, zajedno s
organizatorima događaja. U saradnji s timom „Bentbaša Cliff Diving“,
urađeno se čišćenje priobalnog pojasa rijeke Miljacke, kao i uklanjanje
otpada iz samog riječnog korita. Aktivnosti su se provodile u obimu koji je
bio neophodan za sigurno održavanje takmičenja u skokovima u vodu, koje
iz godine u godinu privlači sve veći broj takmičara i posjetilaca. Iako je
održavanje korita rijeke Miljacke u nadležnosti Grada Sarajeva, Općina Stari
Grad je pomogla čišćenje kako bi se manifestacija mogla održati. Poseban
fokus stavljen je na produbljivanje riječnog korita, koje je, zbog zimskih
nanosa i taloženja mulja, zahtijevalo intervenciju u cilju povećanja dubine i
osiguranja sigurnosti takmičara.



PREVENTIVNO DJELOVANJE NA ZAŠTITI I
SPAŠAVANJU PUTEM SLUŽBE ZA

INSPEKCIJSKE POSLOVE

Općina Stari Grad Sarajevo je intenzivno radila na održavanju sigurnosti i
kvalitete života svojih građana. Služba za inspekcijske poslove redovno je
provodila inspekcijske nadzore i mjere za uklanjanje bespravno izgrađenih
objekata, čime osigurava poštivanje zakonskih propisa i zaštitu javnog
interesa. Ove aktivnosti obuhvataju uklanjanje nelegalnih građevinskih
objekata, opasnih ruševina, te druge mjere za očuvanje sigurnosti i
uređenosti prostora.



ULICA SUNULAH EFENDIJE BR. 38 –
BESPRAVNO DOGRAĐENI OBJEKAT

UKLONJEN

Nakon inspekcijskog nadzora, Općina Stari Grad poduzela je mjere za
uklanjanje bespravno dograđenog dijela objekta na adresi Sunulah
efendije br. 38 u mjesnoj zajednici Logavina. Ovaj potez usmjeren je na
očuvanje sigurnosti i zaštitu građana, jer bespravne gradnje mogu
predstavljati ozbiljan rizik za okolinu. Služba za inspekcijske poslove
Općine Stari Grad je kontinuirano na terenu i u skladu sa važećim
podzakonskim i zakonskim aktima, provodi postupke za uklanjanje svih
bespravnih objekata, te druge mjere u slučaju bespravne gradnje.



ULICA KRKA BR. 38-48 – UKLANJANJE
OPASNE RUŠEVINE

U okviru aktivnosti na poboljšanju sigurnosti građana, Općina Stari Grad
nastavlja radove na uklanjanju opasnih objekata. Uklonjen je napušteni
stambeni objekat na adresi Krka br. 38-48. Ovaj objekat, koji je bio u
izrazito lošem stanju i predstavljao prijetnju za lokalnu zajednicu je
uklonjen. Ruševina je predstavljala opasnost za sigurnost pješaka i
saobraćaj, a njeno uklanjanje omogućit će sigurniji prostor za sve građane.



ULICA JANKOVIĆA ČIKMA – UKLONJENA
BESPRAVNO IZGRAĐENA GARAŽA

U ulici Jankovića čikma, Općina Stari Grad uklonila je bespravno izgrađenu
garažu koja se nalazila na općinskom zemljištu. Ovaj objekat koristili su
fizička i pravna lica bez pravnog osnova, što je uzrokovalo finansijsku štetu
Općini. Riječ je o objektima koje su pravna i fizička lica godinama koristila
bez pravnog osnova i bez plaćanja bilo kakve naknade, čime je Općini Stari
Grad nanesena direktna finansijska šteta. Cilj Općine je da se oslobođene
površine vrate u prvobitno stanje i da se dalje koriste u različite svrhe, u
zavisnosti od lokaliteta, prostornih mogućnosti i potreba građana koje su
kontinuirano izražavane na savjetima mjesnih zajednica i zborovima
građana. Površine će, u skladu s tim, biti uređene kao dječija igrališta,
parking prostori ili zelene površine. Općinska inspekcija i dalje provodi
zakonske mjere kako bi osigurala očuvanje javne imovine i podigla
kvalitetu života svih građana, nastojeći očuvati sigurnost, red i urednost na
području Starog Grada. 



ULICA EDHEM MULABDIĆ – UKLONJANJE
NAPUŠTENIH POMOĆNIH OBJEKATA

Općina Stari Grad Sarajevo putem nadležne Službe za inspekcijske poslove
provela je uklanjanje napuštenih pomoćnih objekata, garaža u ulici
Edhema Mulabdića, koji predstavljaju rizik za ljude, saobraćaj i okolne
objekte. Riječ je o objektima koje su pravna i fizička lica godinama koristila
bez pravnog osnova i bez plaćanja bilo kakve naknade. Cilj Općine je da se
oslobođene površine vrate u prvobitno stanje i da se dalje koriste u različite
svrhe, u zavisnosti od lokaliteta, prostornih mogućnosti i potreba građana
koje su kontinuirano izražavane na savjetima mjesnih zajednica i
zborovima građana. Općina Stari Grad Sarajevo nastavlja s provedbom
zakonskih propisa i zaštitom javne imovine u interesu svih građana.



BOGUŠEVAC - UKLANJANJE OBJEKTA
OPASNOG PO OKOLNE OBJEKTE I

PROLAZNIKE

Na adresi Boguševac 63 završene su aktivnosti na uklanjanju iznimno
zahtjevnog i dotrajalog objekta koji je godinama ugrožavao susjedne kuće,
ali i sigurnost prolaznika. Riječ je o objektu čije je stanje predstavljalo
ozbiljan rizik, zbog čega je Općinska inspekcija, u saradnji s nadležnim
službama, pokrenula proces njegovog uklanjanja. Lokacija je u potpunosti
sanirana i osigurana. 



UNAPREĐENJE ENERGETSKE EFIKASNOSTI
Općina Stari Grad Sarajevo nastavlja snažno ulagati u održiv razvoj,
energetsku efikasnost, čistu energiju i kvalitetnije uslove obrazovanja kroz
konkretne projekte koji donose dugoročne benefite našoj zajednici.
Strategijom razvoja Općine za period 2024–2027. godine jasno su
postavljeni ciljevi, očuvanje i proizvodnja energije, unapređenje energetske
efikasnosti i prelazak na zelene izvore energije. Kao što su provođeni
projekti utopljavanja školskih, predškolskih i javnih objekata, sada je
započeta  nova faza proizvodnje električne energije iz obnovljivih izvora.  

Prepoznajući značaj uključivanja i građana u ovu priču, objavili smi Javni
poziv za sufinansiranje postavljanja solarnih panela za vlastite potrebe na
stambenim objektima individualnog stanovanja, čime se otvara prilika i za
domaćinstva da pređu na zelenu energiju i dugoročno smanje troškove
života. Općina Stari Grad Sarajevo konkretnim koracima, projekat po
projekat stvara održiviju, efikasniju i sigurniju lokalnu zajednicu za sve
njene stanovnike. 

Također, objavljen je Javni poziv za finansisranje/sufinansiranje fasada
objekata kolektivnog stanovanja na području Općine Stari Grad Sarajevo.



NA OBJEKTU OSNOVNE ŠKOLE
“VRHBOSNA” INSTALIRANA SOLARNA

FOTONAPONSKA ELEKTRANA

 
Ovo predstavlja nastavak strateški važnih aktivnosti Općine usmjerenih na
unapređenje obrazovnih uslova i očuvanje okoliša. Solarni paneli omogućit
će školi značajne uštede u potrošnji električne energije, kao i smanjenje
emisije štetnih gasova, što dugoročno doprinosi stvaranju zdravijeg i
ekološki osvještenijeg okruženja za djecu, nastavni kadar i cijelu zajednicu.

U okviru projekta “Zeleni ekonomski razvoj”, koji primarno finansira
Švedska, a implementira Razvojni program Ujedinjenih nacija za razvoj
(UNDP) u Bosni i Hercegovini, na objektu Osnovne škole “Vrhbosna” u
Faletićima uspješno je instalirana solarna fotonaponska elektrana. 



INSTALIRANA SOLARNA FOTONAPONSKA
ELEKTRANA NA ŠKOLI NA SEDRENIKU

U saradnji sa Razvojnim programom Ujedinjenih nacija za razvoj (UNDP) u
Bosni i Hercegovini, kroz projekt Zeleni ekonomski razvoj koji primarno
finansira Švedska, uspješno je instalirana fotonaponska solarna elektrana
na objektu Osnovne škole “Mula Mustafa Bašeskija” – Područna škola
Sedrenik.



ZAVRŠENI RADOVI NA ŠKOLI “ŠEJH
MUHAMED EF. HADŽIJAMAKOVIĆ”

Završeni su radovi sanacije fasade na objektu OŠ “Šejh ef. Hadžijamaković”
u sklopu projekta Akcionog plana EBRD-a “Zeleni gradovi”. Projekt je
finansiran sa tri miliona eura bespovratnih sredstava od Evropske unije i
osam miliona eura povoljnih kredita od EBRD-a. Projekat je implementirala
Vlada Kantona Sarajevo od 2022. godine kroz koji je planirano poboljšanje
energetske efikasnosti na 40 javnih objekata u Kantonu Sarajevo.



NA OBJEKTU OŠ “HAMDIJA
KREŠEVLJAKOVIĆ” INSTALIRANA TREĆA

ŠKOLSKA SOLARNA ELEKTRANA
U okviru projekta “Zeleni ekonomski razvoj”, koji primarno finansira
Švedska, a implementira Razvojni program Ujedinjenih nacija za razvoj
(UNDP) u Bosni i Hercegovini, na objektu Osnovne škole “Hamdija
Kreševljaković” na Vratniku uspješno je instalirana treća solarna
fotonaponska elektrana. Instalirani solarni paneli omogućit će školi
značajne uštede u potrošnji električne energije, te smanjenje emisije
štetnih gasova, čime se direktno doprinosi ciljevima održivog razvoja.



SANIRANA FASADA NA OBJEKTU JU
SREDNJE ŠKOLE POLJOPRIVREDE,
PREHRANE, VETERINE I USLUŽNIH

DJELATNOSTI SARAJEVO

Sanirana fasada na objektu JU Srednje
škole poljoprivrede, prehrane, veterine i
uslužnih djelatnosti Sarajevo. Projekt je
realizovan kroz partnersku saradnju tri
institucije: Ministarstva za odgoj i
obrazovanje KS, Grada Sarajeva i Općine
Stari Grad Sarajevo. Ova škola, smještena
u ulici Hamdije Kreševljakovića 55 na
Drveniji, nacionalni je spomenik Bosne i
Hercegovine. Osim estetske i sigurnosne
važnosti, važno je naglasiti da su učenici
JU Srednja škola poljoprivrede, prehrane,
veterine i uslužnih djelatnosti godinama
bili izloženi niskim temperaturama zbog
dotrajale stolarije. 
 

Ovim projektom izvršena je
potpuna zamjena stolarije i
značajno je poboljšana
energetska efikasnost objekta,
čime su stvoreni bolji uslovi za
nastavu i boravak učenika i
nastavnika.



OBNOVLJENA FASADA NA OBJEKTU U ULICI
ZELENIH BERETKI

Urađena je obnova fasade na objektu u ulici Zelenih beretki, gdje se
smješten Zavod za statistiku Federacije Bosne i Hercegovine. Ovaj projekt
doprinosi povećanju energetske efikasnosti i sigurnosti građana, ali i
poboljšava vizualni identitet ovog važnog objekta u srcu Sarajeva. Projekt
obnove fasade vrijedan preko pola miliona KM, realiziralo je Federalno
ministarstvo prostornog uređenja kroz specijalizirane jedinice i projekte.



Zamjena stolarije na Domu Oružanih snaga Bosne i Hercegovine,
nacionalnom spomeniku BiH, uspješno je završena, a trenutno su u toku
završni radovi na obnovi fasade, koji su u završnoj fazi. Ovi radovi
predstavljaju ključni korak u procesu obnove ovog značajnog kulturno-
historijskog objekta, koji ima izuzetnu ulogu u kulturnom životu Sarajeva. 
Pored stolarije, sanirani su i dijelovi krova te uređenje vanjske fasade, a za
sve aktivnosti pribavljene su potrebne saglasnosti nadležnih institucija.
Projekat je vrijedan gotovo 2 miliona KM, a sredstva su obezbijeđena kroz
saradnju Vlade Federacije BiH, Kantona Sarajevo i Općine Stari Grad
Sarajevo, uz podršku Ministarstva odbrane BiH. 

OBNOVA DOMA ORUŽANIH SNAGA BIH



SANACIJA FASADE NA ZGRADI U ULICI
ZELENIH BERETKI BROJ 4

U toku su radovi na sanaciji fasade na objektu kolektivnog stanovanja u
ulici Zelenih beretki broj 4, u kojem se izvode radovi na rekonstrukciji dva
poslovna prostora u svrhu uspostave Galerije Berber. 



UNAPREĐENJE SISTEMA LED RASVJETE 

Iako je to kantonalna obaveza i javnu rasvjetu održava KJKP PARK, Općina
je realizovala popravku javne rasvjete na 127 lokacija. Na temelju zahtjeva i
preporuka mjesnih zajednica sa redovnih sastanaka koji su održani sa
načelnikom prošlog mjeseca, Općina je poduzela korake u cilju zamjene
rasvjetnih tijela na različitim lokacijama unutar Starog Grada. Za svaku
mjesnu zajednicu napravljen je detaljan spisak potrebnih lokacija za
zamjenu rasvjete.  Ovaj projekt predstavlja samo jedan od mnogih koraka
koje Općina poduzima kako bi odgovorila zahtjevima građanima, bez
obzira na ograničene nadležnosti. Općina Stari Grad radi na poboljšanju
javne rasvjete na svom području, usprkos činjenici da ova aktivnost nije u
našoj nadležnosti. 

POPRAVKA JAVNE RASVJETE NA 127
LOKACIJA



REKONSTRUKCIJA JAVNE RASVJETE U MZ
MJEDENICA

Općina Stari Grad Sarajevoje pokrenula
postupak javne nabavke za nabavku radova
rekonstrukcije i dogradnje javne rasvjete u
MZ Mjedenica, a za koji je dio sredstava
osiguralo Ministarstvo komunalne privrede,
infrastrukture, prostornog uređenja, građenja
i zaštite okoliša Kantona Sarajevo. 



IZGRADNJA I ODRŽAVANJE ZELENIH
POVRŠINA I ZAŠTIĆENIH PODRUČJA

Realizovana je velika akcija proljetnog čišćenja u Starom Gradu, koja je
započela 15. maja 2025. godine na lokalitetu Dariva. Akcija, koja je trajala 15
dana, obuhvatila je sve starogradske mjesne zajednice. Ova inicijativa
Ministarstva komunalne privrede, infrastrukture, prostornog uređenja,
građenja i zaštite okoliša Kantona Sarajevo, uključivala je i angažman svih
relevantnih komunalnih preduzeća – „Park“, „Rad“, „Vodovod i
kanalizacija“ te „Pokop“. 

PROLJETNO ČIŠĆENJE STAROG GRADA

Pored njih, u akciji su učestvovali pripadnici civilne zaštite Stari Grad,
Gorske službe spašavanja Trebević, DVD „Vratnik“, uposlenici Općine Stari
Grad Sarajevo, Javnog komunalnog preduzeća „Općine Stari Grad“ i
Kantonalne javne ustanove za zaštićena prirodna područja Sarajevo. Plan
čišćenja lokaliteta napravljen je u saradnji s Općinom Stari Grad Sarajevo.



U Starom Gradu početkom jeseni urađena je akcija čišćenja slivnih rešetki
na više lokacija. Aktivnosti su proveli uposlenici Općine Stari Grad Sarajevo
i Javnog komunalnog preduzeća “Općine Stari Grad” Sarajevo kao
preventivnu mjeru zbog najavljenih padavina, s ciljem sprečavanja
začepljenja i eventualnog zadržavanja vode na kolovozima. Ekipa je na
terenu uklanjala lišće, smeće i druge naslage koje mogu ometati normalan
protok oborinskih voda. Redovno održavanje slivnika posebno je važno u
jesenjem periodu, kada su padavine učestalije, a veća količina otpalog lišća
može izazvati probleme u odvodnji.

PREVENTIVNA AKCIJA ČIŠĆENJA SLIVNIH
REŠETKI U STAROM GRADU



Uposlenici Javnog komunalnog preduzeća Općine Stari Gradi i uposlenici
Općine Stari Grad Sarajevo su kontinirano održavali odnosno kosili
cestovne pojase, stepeništa i druge javne površine.

REDOVNO ODRŽAVANJE ZELENIH
POVRŠINA



U cilju poboljšanja komunalnih usluga i spremnijeg odgovora na zimske
izazove, Općina Stari Grad nabavila je tri specijalizovana vozila za potrebe
JKP „Općine Stari Grad“ d.o.o. Sarajevo. Riječ je o dva UTV vozila za čišćenje
snijega, opremljena odgovarajućim priključcima, i motornom vozilu za
čišćenje javnih površina. Iako komunalna čistoća i zimsko održavanje nisu
u nadležnosti općina, već kantonalnih institucija, Općina Stari Grad odlučila
je preuzeti inicijativu, kako bi odgovorila na potrebe građana koje često
ostaju nezadovoljene. Posebna vrijednost novih vozila ogleda se u tome što
su prilagođena uskim i strmim ulicama Starog Grada, dijelovima koje često
ostanu neprohodne tokom zime. Nabavka ovih vozila rezultat je i
konkretne inicijative vijećnika Kerima Smailbegovića, koji je više puta
ukazivao na problem nedovoljno očišćenih manjih ulica.

Javno komunalno preduzeće „OSG“ d.o.o. Sarajevo formirano je 29.
februara 2024. godine na inicijativu Općinskog vijeća, s ciljem da preuzme
veći dio lokalnih komunalnih poslova. Osim upravljanja parking prostorima,
preduzeće sada aktivno učestvuje u zimskom održavanju, čišćenju i
unapređenju javne higijene. 

JKP “OSG” – NOVA SNAGA U
KOMUNALNOM SEKTORU



Na području Zaštićenog pejzaža „Bentbaša“ je izvršeno oplemenjivanje
vodotoka sa 1.500 jedinki potočne pastrmke (crnomorski sliv), s ciljem
očuvanja ribljeg fonda i unapređenja funkcije vodnog ekosistema. 

U VODOTOK NA PODRUČJU ZAŠTIĆENOG
PEJZAŽA „BENTBAŠA“ PUŠTENO 1.500

JEDINKI POTOČNE PASTRMKE

Projekat oplemenjivanja inicirala je i finansirala Općina Stari Grad Sarajevo,
uz stručnu saradnju i nadzor Kantonalne javne ustanove za zaštićena
prirodna područja Sarajevo. Očekuje se da će se riba prirodno izmrijestiti
tokom zimskog perioda, čime će se dodatno doprinijeti očuvanju biološke
raznolikosti i prirodne ravnoteže ovog područja.



Uz podršku Općine Stari Grad, završeni su radovi na hortikulturnom i
ambijentalnom uređenju platoa Žute tabije, jednog od najznačajnijih
kulturno-historijskih lokaliteta našeg grada. Radovi su realizirani u skladu
sa svim stručnim procedurama i pozitivnim mišljenjima nadležnih
institucija, Zavoda za zaštitu spomenika pri Federalnom ministarstvu
kulture i sporta i JU Kantonalni zavoda za zaštitu kulturno-historijskog i
prirodnog naslijeđa Sarajevo. 

SIGURNIJA I LJEPŠA ŽUTA TABIJA –
REALIZIRAN PROJEKT UREĐENJA PLATOA I

SADNJE STABALA

U okviru projekta izvedeni su sljedeći radovi:
- definisanje prirodnih pješačkih staza i platoa;
- hortikulturno oplemenjivanje prostora – uključujući sadnju likvidambra,
lavande, juke, žive ograde i ostalog dekorativnog zelenila;
- očuvanje autentičnih vizura prema gradu uz poštovanje mjera zaštite
nacionalnog spomenika.



Općinsko vijeće Stari Grad Sarajevo je donijelo Odluku o usvajanju
Urbanističkog projekta „Rezidencijalno naselje Hladivode I“. Cilj izrade
ovog provedbeno planskog dokumenta je da se predmetno područje
smješteno u sjevernom padinskom dijelu Općine Stari Grad Sarajevo, na
lokalitetu Hladivode, urbanizira na kvalitetan način, predloži optimalna
organizacija prostora sa kompleksom objekata za stanovanje, te isto
opremi kvalitetnom saobraćajnom i komunalnom infrastrukturom,
preispitujući prostorne mogućnosti sa aspekta konfiguracije terena,
geologije i uslova stabilnosti, a poštujući uvjete zaštite okoliša. Predmetno
stambeno naselje treba da predstavlja kontinuiranu prostornu cjelinu sa
obuhvatom kontaktnog Regulacionog plana „Gazijin Han“ („Službene
novine Kantona Sarajevo“, broj 37/09, 47/16 i 06/21) i generalno sa
prostorom u okruženju u pogledu namjene objekata i saobraćajne
povezanosti.

IZRADA PROSTORNO-
PLANSKE

DOKUMENTACIJE I
RACIONALNO

UPRAVLJANJE
PROSTOROM

URBANISTIČKOG
PROJEKTA

„REZIDENCIJALNO
NASELJE HLADIVODE I“



Općinsko vijeće Stari Grad Sarajevo je na redovnoj sjednici Općinskog
vijeća Stari Grad Sarajevo, donijelo Zaključak o utvrđivanju osnovne
koncepcije Regulacionog plana „Pašino brdo 1“. Predmetno područje je
smješteno u padinskom dijelu Općine Stari Grad na lokalitetu
Barice/Gazijin Han. Cilj izrade Plana je da se predmetno područje urbanizira
na kvalitetan način, predloži optimalna organizacija prostora i isto opremi
kvalitetnom mrežom saobraćajne i komunalne infrastrukture te poveže sa
planovima u okruženju. Na predmetnoj lokaciji planirana je izgradnja
stambenog kompleksa (cca 13 objekata), objekta društvene infrastrukture
(ugostiteljstvo, trgovina, hotela...) sa parkingom, rezervoara i sadržaja
sporta i rekreacije. Tokom trajanja javne rasprave nije bilo prijedloga i
sugestija te je materijal upućen u dalju proceduru.

KONCEPT REGULACIONOG PLANA PAŠINO
BRDO I



Potpisani su ugovori o sufinansiranju rada boračkih udruženja koja djeluju
na području općine Stari Grad. Ugovore su potpisali: Memo Murtić,
predsjednik Udruženja ratnih vojnih invalida (RVI), Kenan Džaferović,
predsjednik Organizacije porodica šehida i poginulih boraca, Armis Mašić,
predsjednik Saveza udruženja boraca OOR-a 1992–1995, Vahid Alić,
predsjednik Udruženja boraca “Bosnae – Zelene beretke”, Nijaz Memić,
potpredsjednik Udruženja “115. brdska brigada”, i Alija Jašarević,
predsjednik Udruženja Prve brigade policije Stari Grad.
 

PODRŠKA BORAČKOJ POPULACIJI I
MEMORIJA SJEĆANJA

POTPISANI UGOVORI SA BORAČKOM
POPULACIJOM

Budžet je za borce uvećan za 30% tokom mandata načelnika Općine Stari
Grad Sarajevo Irfana Čengića, u odnosu na zatečeno stanje 2023. godine,
uvažavajući da su ovo udruženja koja čuvaju istinu o ratu, pomažu
porodicama stradalih i rade na zaštiti prava boraca.



U Općini Stari Grad Sarajevo upriličeno je potpisivanje ugovora o dodjeli
finansijskih sredstava za naknadu dijela troškova zastupanja pripadnika
Armije RBiH i MUP-a u sudskim postupcima koji se vode prema odredbama
Krivičnog zakona BiH, a u vezi s događajima iz perioda agresije na Bosnu i
Hercegovinu 1992–1995. godina. Riječ je o sredstvima u iznosu od 40.000
KM, koja su planirana Budžetom Općine Stari Grad za 2025. godinu za ovu
namjenu. Nakon što je Općinsko vijeće usvojilo Pravilnik o sufinansiranju,
načelnik Čengić je raspisao Javni poziv, na osnovu kojeg su sredstva i
dodijeljena. Potpisivanju su prisustvovali general Hamid Bahto, nekadašnji
ministar unutrašnjih poslova BiH Jusuf Pušina, penzionisani komandir
Policijske uprave Stari Grad Ismet Dahić i bivši načelnik Policijske stanice
Stari Grad Enes Bezdrob.

JAVNI POZIV ZA DODJELU SREDSTAVA ZA
SUDSKE TROŠKOVE



Na Dan Općine Stari Grad, organizovano je i druženje s porodicama šehida i
poginulih boraca, ratnim vojnim invalidima te demobilisanim borcima.
Načelnik Irfan Čengić i predsjedavajući Seid Škaljić tom su prilikom
dodijelili jednokratne novčane pomoći. Ove pomoći podijeljene su
porodicama šehida i poginulih boraca, ratnim vojnim invalidima te
demobilisanim boracima, pružajući im dodatnu podršku i priznanje za
njihovu neizmjernu žrtvu i doprinos.

DRUŽENJE I DODJELA POMOĆI BORAČKOJ
POPULACIJI



NAKON 30 GODINA IZGRAĐEN SPOMENIK
BORCIMA STAROG GRADA



Delegacija Općine Stari Grad zajedno sa 13 pobratimskih i prijateljskih
gradova i općina odale su počast ubijenoj djeci Sarajeva iz perioda agresije
1992-1995. Odlukom Vlade Kantona Sarajevo iz 2019. godine, 05. maj je
proglašen Danom sjećanja na ubijenu djecu opkoljenog Sarajeva.
Cvijeće na Spomen obilježje ubijenoj djeci Sarajeva 1992-1995 položila je
delegacija Općine Stari Grad, predvođena općinskim načelnikom Irfanom
Čengićem. S obzirom da je ovaj događaj uvršten u program obilježavanja
02. maja, Dana Općine Stari Grad Sarajevo, počast žrtvama odale su i
delegacije pobratimskih i prijateljskih gradova i općina, njih ukupno 13.
Sarajevske djece sjetili su se: Općina Peć, Grad Kragujevac, Općina Tutin,
Općina Karšiyaka Izmir, Općina Budva, Općina Ohrid, Općina Karpoš
Skoplje, Općina Ulcinj, Općina Gostivar, Općina Osmangazi Bursa, Općina
Bar, Općina Selcuklu Konya i Grad Novi Pazar.

ODATA POČAST UBIJENOJ DJECI
SARAJEVA IZ PERIODA AGRESIJE 1992-1995



U sjedištu Ujedinjenih nacija u New Yorku trajno je postavljen Cvijet
Srebrenice, međunarodni simbol sjećanja na žrtve genocida. Općina Stari
Grad bila je jedan od pokrovitelja ovog značajnog događaja. Ovaj historijski
čin predstavlja potvrdu važnosti Rezolucije o genocidu u Srebrenici,
usvojene ranije ove godine u Generalnoj skupštini UN-a. Istaknut je
doprinos tima koji su činili član Predsjedništva Bosne i Hercegovine dr.
Denis Bećirović, predsjedavajući Predsjedništva BiH Željko Komšić,
ambasador Zlatko Lagumdžija, ministar vanjskih poslova Elmedin
Konaković i reisu-l-ulema Husein ef. Kavazović, čija su posvećenost i
zajednički rad omogućili realizaciju ovog važnog projekta.

TRAJNO POSTAVLJANJE CVIJETA
SREBRENICE U UN-U



U vremenu kada se sjećanje sve češće pokušava potisnuti zaboravom, naša
je dužnost da ga čuvamo, dostojanstveno, istinito i trajno. Općina Stari
Grad Sarajevo i ove godine obilježila je niz važnih godišnjica koje svjedoče
o najtežim, ali i najsvjetlijim trenucima naše historije. Okupljamo se da
odamo počast nevinim žrtvama, hrabrim borcima, civilima koji su stradali
zbog agresorskog nasilja, ali i onima koji su se nesebično borili za slobodu i
dostojanstvo naše domovine. Sjećamo se onih koji su izgubili živote, onih
koji su se borili i onih koji su preživjeli, ali zauvijek nose rane prošlosti.
Njihove priče obavezuju nas da gradimo društvo zasnovano na miru,
ljudskosti, antifašizmu i poštovanju. Čuvanjem uspomena čuvamo i
Sarajevo, grad koji je uprkos svim nedaćama ostao simbol otpora, hrabrosti
i nepokolebljive volje za životom.

 KULTURA SJEĆANJA



Prije 32 godine, granata ispaljena sa agresorskih položaja usmrtila je
osmero Sarajlija u ulici Isevića sokak kod broja 23 na Bistriku. Delegacija
Općine Stari Grad, predvođena općinskim načelnikom Irfanom Čengićem,
sjetila se i odala počast žrtvama ovog zločina. U masakru u Isevića sokaku
ubijeni su: Ahmet Ahmetspahić, Jasmina Kajanija, Asim Lačević, Azra
Lačević, Jasna Šarić, Bajro Pinjo, kao i dvoje djece: 13-ogodišnja Aferdita
Sadikaj i 17-ogodišnji Senad Lagumdžija.

ISEVIĆA SOKAK



Obilježena je 31. godišnjica od tragičnog masakra na sarajevskoj pijaci
Markale, kada je 5. februara 1994. godine ubijeno 68 građana Sarajeva.
Brojni građani Sarajeva, članovi porodica stradalih i delegacije odali su
počast žrtvama masakra. Polaganjem cvijeća, učenjem Fatihe i minutom
šutnje, svi su se prisjetili nevinih života koji su tragično ugašeni od strane
agresora, dok je Sarajevo bilo pod četverogodišnjom opsadom. Tog 5.
februara 1994. godine oko 12:00 sati s agresorskih položaja koji su se
nalazili na području Mrkovića ispaljena je minobacačka granata kalibra 120
mm na prepunu pijacu od koje je smrtno stradalo 68 građana Sarajeva,
dok ih je 142 teže i lakše ranjeno. 

MASAKR NA SARAJEVSKOJ PIJACI
MARKALE



Brojne delegacije i građani obilježili su danas jedan od najvažnijih datuma
u historiji naše zemlje, 1. mart – Dan nezavisnosti Bosne i Hercegovine.
Obilježavanje je tradicionalno počelo podizanjem državne zastave na Brdu
Hum iznad Sarajeva uz intoniranje Himne Bosne i Hercegovine.

DAN NEZAVISNOSTI BIH

Svečanosti pod najvećom zastavom BiH u zemlji postavljenom na jarbolu
dugom 35 metara, prisustvovale su brojne delegacije i predstavnici
državne, federalne, kantonalne i lokalne vlasti. Delegaciju Općine Stari
Grad činili su predsjedavajući Općinskog vijeća Stari Grad Sarajevo Seid
Škaljić, dopredsjedavajući Vedad Deljković i Kerim Smailbegović, sekretar
Općinskog organa uprave Općine Stari Grad Adela Plakalo, te općinski
vijećnici Srđan Simonović, Selvira Vilić i Salih Išerić. Obilježavanje Dana
nezavisnosti BiH nastavljeno je polaganjem cvijeća i odavanjem počasti na
mezarja i spomen – obilježja. 



Učenjem Fatihe i polaganjem cvijeća, delegacija Općine Stari Grad,
predvođena načelnikom Irfanom Čengićem na šehidskom mezarju Kovači
obilježila je Dan šehida. Drugi dan Ramazanskog bajrama obilježava se kao
Dan šehida, dan trajnog sjećanja na hrabre borce koji su dali živote braneći
Bosnu i Hercegovinu. Tim povodom, na Šehidskom mezarju Kovači
položeno je cvijeće na centralnom spomen-obilježju i na mezaru prvog
predsjednika Predsjedništva RBiH Alije Izetbegovića.

DAN ŠEHIDA NA KOVAČIMA



Udruženje antifašista i boraca Narodnooslobodilačkog rata Stari Grad je
prigodnim programom obilježilo 80. godišnjicu oslobođenja Sarajeva od
fašističkih okupatora. Ova značajna godišnjica podsjeća na trenutak kada
su oslobodilačke antifašističke snage 16. muslimanske brigade ušle u grad
kroz Višegradsku kapiju, prešle Vratnik i nastavile put prema zgradi
Vijećnice, čime je započelo oslobođenje Sarajeva. Oslobođenje Sarajeva od
fašista okončano je 6. aprila 1945. godine, a ovaj dan ostaje simbol borbe za
slobodu, pravdu i dostojanstvo. Obilježavanje ove godišnjice podsjeća na
važnost očuvanja antifašističkih vrijednosti i sjećanja na hrabrost boraca
koji su dali svoje živote za oslobođenje Sarajeva.

80. GODIŠNJICA OSLOBOĐENJA SARAJEVA
OD FAŠISTA



Ovaj dan simbolizira oslobođenje glavnog grada Bosne i Hercegovine od
fašističke okupacije 1945. godine. Delegacija Općine Stari Grad Sarajevo
prisustvovala je obilježavanju ovog značajnog datuma, posjetivši spomen-
obilježja i odajući počast svim onima koji su dali svoje živote za slobodu
grada. Delegaciju Općine Stari Grad Sarajevo činili su: dopredsjedavajući
Općinskog vijeća Stari Grad Sarajevo, Vedad Deljković, rukovodilac Stručne
službe kabineta općinskog načelnika, Ajla Mrnjavac, pomoćnik Općinskog
načelnika, Emir Ibrišimović, te vijećnici Općinskog vijeća Stari Grad,
Muamer Mekić i Alem Bakija.

 6. APRIL, DAN GRADA SARAJEVA



Obilježena je 33 godišnjica od osnivanja Armije Republike Bosne i
Hercegovine – simbola otpora, hrabrosti i borbe za slobodu. Formirana 15.
aprila 1992. godine, u najtežim danima agresije na našu domovinu, Armija
RBiH stala je u odbranu suvereniteta, teritorijalnog integriteta i
dostojanstva građana Bosne i Hercegovine. Uprkos teškim okolnostima,
nejednakim uslovima i brojnim izazovima, borci Armije RBiH pokazali su
nesalomivu volju, hrabrost i odlučnost da odbrane ono najvrijednije –
slobodu i domovinu.

33. GODIŠNJICA ARMIJE REPUBLIKE BOSNE I
HERCEGOVINE



Delegacija Općine Stari Grad Sarajevo, položila je cvijeće na spomen-
obilježje u ulici Hamdije Kreševljakovića, odajući počast civilnim žrtvama
rata Dževadu Resiću i Senadu Šećeroviću. Dževad Resić (1961) i Senad
Šećerović (1956) izgubili su živote 26. aprila 1992. godine, kada je na civilno
vozilo u kojem su se nalazili pucano iz tadašnje kasarne Druge armijske
oblasti JNA. Automobil se u tom trenutku kretao iz pravca Bistrika.
Polaganjem cvijeća i prisjećanjem ovog tragičnog događaja, predstavnici
Općine još jednom su ukazali na važnost njegovanja kulture sjećanja i
poštovanja prema civilnim žrtvama rata.

POČAST CIVILNIM ŽRTVAMA RATA



Obilježena je 33. godišnjica osnivanja Odreda Širokača, jednog od simbola
otpora i hrabrosti tokom agresije na Bosnu i Hercegovinu. Tim povodom,
brojni bivši borci, članovi njihovih porodica, građani, učenici OŠ “Edhem
Mulabdić”, okupili su se kako bi odali počast herojima koji su dali nemjerljiv
doprinos u odbrani Sarajeva i naše države. 

33. GODIŠNJICA OSNIVANJA ODREDA
ŠIROKAČA



Na različitim lokacijama u našem gradu obilježen je 09. maj. Tog dana
obilježava se Dan Zlatnog ljiljana, te Dan pobjede nad fašizmom i Dan
Evrope. Delegacija Općine Stari Grad Sarajevo na više lokacija položila je
cvijeće i odala počast.

DAN ZLATNOG LJILJANA I DAN POBJEDE
NAD FAŠIZMOM



Delegacija Općine Stari Grad odala je počast legendarnom komandantu
jedinice Zelenih beretki „PJAF Bosna 22“ Enveru Eni Šakiću, koji je braneći
ovaj grad i državu izgubio svoj život prije tačno 33 godine.

33. GODIŠNJICA POGIBIJE KOMANDANTA I
HEROJA ZELENIH BERETKI ENVERA ENE

ŠAKIĆA



Na Trgu oslobođenja Alija
Izetbegović, postrojavanjem
veterana Prve brigade policije Stari
Grad, prigodnim programom,
učenjem Fatihe i polaganjem cvijeća
na spomen-obilježju, te defileom
kroz starogradsku jezgru, obilježena
je 33. godišnjica postrojavanja ove
brigade. Kao i svake godine, Općina
Stari Grad pruža veliku podršku
Udruženju „Prva brigada policije Stari
Grad“ u organizaciji obilježavanja
godišnjice postrojavanja. 

33. GODIŠNJICA POSTROJAVANJA PRVE
BRIGADE POLICIJE STARI GRAD



U organizaciji Crvenog križa Kantona Sarajevo, u blizini Višegradske kapije
na Vratniku, obilježene su 33 godine od napada na konvoj Međunarodnog
komiteta Crvenog križa u kojem je život izgubio tadašnji šef ove
međunarodne organizacije u BiH Frederic Maurice. Delegacija Općine Stari
Grad Sarajevo položola je cvijeće na spomen-ploču.

33. GODIŠNJICE POGIBIJE ŠEFA
MEĐUNARODNOG CRVENOG KRIŽA

33 GODINE OD MASAKRA U FERHADIJI
Polaganjem cvijeća na spomen-obilježje u ulici Ferhadija između broja 5 i
12, obilježeno je 33 godine od masakra u kojem je život izgubilo 26 osoba, a
više od 100 ih je teže ili lakše ranjeno. Bio je to prvi i jedan od tri najveća
masakra građana Sarajeva u agresiji na Bosnu i Hercegovinu. Delegacija
Općine Stari Grad, ali i predstavnici državnih, federalnih, kantonalnih,
gradskih, općinskih vlasti, te brojna udruženja, porodice i prijatelji ubijenih,
danas su odali su počast onima koji su izgubili svoje živote 1992. godine. 



Na spomen-obilježju na raskrsnici ulica Hambina carina i Šumarska,
obilježena je 33. godišnjica jedne od ključnih akcija odbrane Sarajeva,
razbijanja neprijateljskog obruča i presijecanja komunikacije Lukavica –
Pale. Delegacija Općine Stari Grad Sarajevo, saborci i porodice poginulih
boraca položili su cvijeće i odali počast onima koji su dali svoje živote u
akciji na Trebeviću, pokrenutoj upravo 8. juna 1992. godine.

GODIŠNJICA AKCIJE RAZBIJANJA OBRUČA
OKO SARAJEVA

33. GODIŠNJICA BITKE ZA TREBEVIĆ
Na Šehidskom mezarju Kovači i kod dolazne stanice žičare “Ramo Biber”, u
organizaciji Udruženja boraca „Bosnae – Zelene beretke“, obilježena 33.
godišnjica jedne od najznačajnijih bitki iz perioda opsade Sarajeva.

https://radio8.ba/obiljezena-33-godisnjica-bitke-za-trebevic/


Devetog juna 1992. godine, četvoro ljudi, među kojima troje djece iz
porodice Bojadži, tragično je izgubilo živote usljed agresorskog
granatiranja. U dvorištu porodične kuće u Starom Gradu, na adresi
Sedrenik 171, poginuli su braća Fehim (17) i Mirza (12) Bojadži, njihova
rođaka Amina Bojadži (14), kao i 24-godišnji mladić Sakib Prašović.

SJEĆANJE NA TRAGEDIJU IZ 1992. GODINE

34. GODIŠNJICA DANA “PATRIOTSKE LIGE”
BIH I “PATRIOTSKE LIGE” KANTONA

SARAJEVO
Polaganjem cvijeća i odavanjem počasti šehidima i poginulim borcima
Armije BiH, u organizaciji Saveza “Patriotske lige” Bosne i Hercegovine i
Kantona Sarajevo, obilježena je 34. godišnjica Dana “Patriotske lige” Bosne
i Hercegovine i Kantona Sarajevo. U okviru ovog programa, delegacija
Općine Stari Grad Sarajevo položila je cvijeće na Šehidskom mezarju
Kovači.

Polaganjem cvijeća i odavanjem počasti delegacija Općine Stari Grad
Sarajevo na mezarju Budakovići obilježila 32. godišnjicu stradanja
stanovnika Sarajeva. Na tom mjestu je 1993. godine, tokom dženaze Fadili
Karšić, od eksplozivnog dejstva granate ispaljene sa agresorskih položaja
ubijeno deset sugrađana, dok ih je troje ranjeno.

GODIŠNJICA STRADANJA GRAĐANA NA
MEZARJU BUDAKOVIĆI

GODIŠNJICA POGIBIJE KOMANDANTA
ALIJE MILADINA

Povodom obilježavanja 33. godišnjice pogibije Alije Miladina, komandanta
prve protivoklopne jedinice u BiH, delegacija Općine Stari Grad Sarajevo
položila je cvijeće na njegov mezar na Šehidskom mezarju Kovači. Alija
Miladin je izgubio život 1992. godine na Vracama dok je obavljao dužnost
komandira spomenute jedinice u Općinskom štabu Teritorijalne odbrane
Stari Grad Sarajevo.

U ulici Dženetića čikma obilježena 30. godišnjica od tragičnog ubistva tri
djevojčice, Sidbele Zimić (9), Amina Pajević (11) i Ljiljane Janjić (12), koje su
25. juna 1995. godine izgubile živote u napadu tokom agresije na Sarajevo.
Na ovom događaju prisustvovala je delegacija Općine Stari Grad, zajedno s
porodicama, prijateljima i predstavnicima institucija.

30. GODIŠNJICA UBISTVA TRI DJEVOJČICE
U ULICI DŽENETIĆA ČIKMA

MEĐUNARODNI DAN SJEĆANJA I
OBILJEŽAVANJA GENOCIDA U SREBRENICI

Delegacija Općine Stari Grad Sarajevo, predvođena načelnikom Irfanom
Čengićem, boravila je u Potočarima povodom obilježavanja 30. godišnjice
genocida nad Bošnjacima zaštićene zone Ujedinjenih nacija – Srebrenica.

Obilježena je 33. godišnjica značajnog ofanzivnog dejstva Armije RBiH,
reona Bostarići, mjesnih zajednica Širokača i Toka-Džeka. Na taj dan (05.
augusta), prije 33 godine, agresor je izvršio napad oklopno mehanizovanim
jedinicama na veoma malom prostoru dvije starogradske mjesne zajednice. 

NA BOSTARIĆIMA OBILJEŽENE 33 GODINE
OD HEROJSKE ODBRANE OPĆINE

PRIJE 33 GODINE U ULICI HALAČI UBIJENO
OSAM GRAĐANA

Delegacija Općine Stari Grad, predstavnici Kantona Sarajevo, Grada
Sarajevo, građanska udruženja, porodice i prijatelji ubijenih, obilježili su 23.
augusta 33 godine od masakra u ulici Halači u kojem je život izgubilo osam
građana.

https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/


33. GODIŠNJICA FORMIRANJA PRVOG
KORPUSA ARBIH

SVEČANOM AKADEMIJOM OBILJEŽENA
GODIŠNJICA FORMIRANJA 1. KORPUSA

ARMIJE RBIH
U organizaciji Ministarstva za boračka pitanja Kantona Sarajevo, JOB „Unija
veterana“ KS i Memorijalnog centra Sarajevo, obilježena je 33. godišnjica
formiranja 1. korpusa Armije Republike Bosne i Hercegovine, jedinice koja
je tokom agresije imala najveću zonu odgovornosti, najveći broj brigada i
igrala ključnu ulogu u odbrani glavnog grada Sarajeva, ali i države Bosne i
Hercegovine. Među prisutnima su bili i predsjedavajući Općinskog vijeća
Stari Grad Seid Škaljić, dopredsjedavajući Kerim Smailbegović, te vijećnik i
dopredsjedavajući Gradskog vijeća Emir Bićo.

Delegacija Općine Stari Grad prisustvovala je programu obilježavanja 33.
godišnjice osnivanja Prvog korpusa Armije Republike Bosne i Hercegovine.
Pripadnici ove vojne formacije dali su nemjerljiv doprinos u odbrani
nezavisnosti i cjelovitosti naše domovine. Prvi korpus Armije RBiH bio je
okosnica formiranja, stvaranja i razvijanja Armije Republike Bosne i
Hercegovine. 

Polaganjem cvijeća na spomen obilježju, učenjem Fatihe, minutom šutnje i
čitanjem imena poginulih građana, kod Gradske tržnice, obilježena je 30.
godišnjica jednog od najstrašnijih zločina u historiji glavnog grada Bosne i
Hercegovine kada je ubijeno 43 Sarajlija. U ime Općine Stari Grad počast
žrtvama odali su predsjedavajući Općinskog vijeća Stari Grad Seid Škaljić,
te općinski vijećnici Iman Čoko, Salih Išerić, Sabahudin Arapović i Jahja
Muhasilović.

TRI DECENIJE OD MASAKRA KOD GRADSKE
TRŽNICE

Polaganjem cvijeća i odavanjem počasti na Šehidskom mezarju Kovači,
obilježena je godišnjica smrti Alije Izetbegovića, prvog predsjednika
Predsjedništva Republike Bosne i Hercegovine. U ime Općine Stari Grad
Sarajevo, obilježavanju su prisustvovali načelnik Općine Stari Grad Sarajevo
Irfan Čengić, dopredsjedavajući Općinskog vijeća Stari Grad Vedad
Deljković, rukovodilac stručne službe kabineta Općinskog načelnika Ajla
Mrnjavac, te pomoćnik načelnika Emir Ibrišimović.

GODIŠNJICA SMRTI ALIJE IZETBEGOVIĆA



Obilaskom spomen obilježja širom Starog Grada
počelo je obilježavanje 28. septembra, Dana
formiranja brigada Armije RBiH na području
Općine Stari Grad Delegacije Općine Stari Grad
Sarajevo i Koordinacije boračkih udruženja Stari
Grad Sarajevo zajednički su posjetile više
spomen obilježja širom Starog Grada čime je
zvanično, i po drugi put, počelo obilježavanje
28. septembra, Dana formiranja brigada Armije
Republike Bosne i Hercegovine na području
Općine Stari Grad Sarajevo.

DAN FORMIRANJA BRIGADA ARMIJE RBIH 

Delegacija Općine Stari Grad Sarajevo, predvođena načelnikom Irfanom
Čengićem, obilježila je 25. novembar – Dan državnosti Bosne i Hercegovine,
posjetom značajnim lokacijama u Sarajevu i polaganjem cvijeća.
Obilježavanje je započelo svečanim činom podizanja zastave Bosne i
Hercegovine na brdu Hum, kojem su prisustvovali predstavnici različitih
nivoa vlasti te brojni građani. Nakon toga, delegacija Općine, položila je
cvijeće i proučila Fatihu na više spomen-obilježja: Vječnu vatru, Šehidsko
mezarje Kovači i mezar prvog predsjednika Alije Izetbegovića, Spomenik
ubijenoj djeci opkoljenog Sarajeva 1992-1995, Spomen-park Vraca te novog
spomen-obilježja posvećenog svim borcima Starog Grada.

DAN DRŽAVNOSTI BIH

POSJETA SREBRENICI I PODRŠKA
AKTIVNOSTIMA

Delegacija Općine Stari Grad Sarajevo, predvođena načelnikom Irfanom
Čengićem, predsjedavajućim Općinskog vijeća Seidom Škaljićem i
sekretarkom Općinskog organa uprave Adelom Plakalo, boravila je u
posjeti Srebrenici i Edukativnom centru u Novoj Kasabi. Nastavak je ovo
dugogodišnje podrške Općine Stari Grad Sarajevo Memorijalnom centru
Srebrenica – Potočari, u cilju očuvanja sjećanja na genocid počinjen u julu
1995. Godine. Potpisan je Ugovor o namjenskom grantu, koji omogućava
kontinuirani rad i dalje provođenje aktivnosti Memorijalnog centra
Srebrenica. Ovaj grant ima za cilj očuvanje sjećanja na nevino stradale
žrtve genocida, kao i podizanje svijesti o važnosti očuvanja istine o
najvećem zločinu počinjenom na tlu Evrope nakon Drugog svjetskog rata.

PROTOKOLARNE
POSJETE I

MEĐUNARODNA
SARADNJA



DANI OPĆINE STARI GRAD 2025:
POŠTOVANJE TRADICIJE, SLAVA

ZAJEDNIŠTVA I KULTURE
U periodu od 2. do 12. maja 2025. godine, Stari Grad Sarajevo oživio je
bogatu historiju i kulturnu baštinu kroz raznolik program manifestacije
Dani Općine Stari Grad. Ova desetodnevna proslava, organizovana na više
lokacija unutar općine, okupila je građane svih generacija, prijateljske
delegacije i posjetioce koji su uživali u svečanim ceremonijama, izložbama,
koncertima, sportskim susretima, gastro manifestacijama i porodičnim
programima. Centralni dio proslave obilježen je 2. maja – Danom Općine
Stari Grad – kroz simbolične i svečane aktivnosti koje su uključivale posjetu
mezaru Isa-bega Ishakovića, turbetu Gazi Husrev-bega i Šehidskom
mezarju Kovači, te polaganje cvijeća kod Spomen-obilježja ubijenoj djeci
opkoljenog Sarajeva. U okviru svečanosti održana je i sjednica Općinskog
vijeća, kojoj su prisustvovale 13 delegacija bratskih i prijateljskih općina iz
inostranstva. Dani Općine Stari Grad 2025. potvrdili su važnost njegovanja
tradicije, kulture i zajedništva – vrijednosti koje neprekidno povezuju
prošlost, sadašnjost i budućnost ove historijske općine.

AKTIVNOSTI POVODOM DANA OPĆINE
STARI GRAD SARAJEVO

Načelnik Općine Stari Grad Sarajevo, Irfan Čengić, predvodio je delegaciju
koja je povodom 2. maja, Dana Općine Stari Grad, posjetila mezar Isa-bega
Ishakovića, turbe Gazi Husrev-bega i Šehidsko mezarje Kovači. Ova
tradicionalna aktivnost obilježava se svake godine povodom Dana Općine
Stari Grad. Važnost 2. maja ilustrira činjenica da je to, osim Dana Općine
Stari Grad, također Dan Općine Centar i Kantona Sarajevo. Tog datuma
1992. godine određivao se opstanak Sarajeva, ali i čitave BiH. Općina Stari
Grad obilježava 2. maj kao svoj dan od 2001. godine.



SVEČANA SJEDNICA OPĆINSKOG VIJEĆA
STARI GRAD

Povodom 2. maja – Dana Općine Stari Grad Sarajevo, 04. maja 2025. godine
održana je svečana sjednica Općinskog vijeća, kojoj su prisustvovali
vijećnici, predstavnici izvršne vlasti, bivši i sadašnji nosioci javnih funkcija,
gosti iz zemlje i inostranstva te brojni građani.

Načelnik Općine Stari Grad Sarajevo Irfan Čengić u svom obraćanju nije
govorio o rezultatima administracije, ističući da će o tome biti riječi krajem
godine kada se građanima polažu računi. Umjesto toga, poručio je da Dan
Općine simbolizira tri ključne vrijednosti koje određuju Stari Grad: dugu i
bogatu historiju, zajedništvo i multikulturalnost, te budućnost i razvoj. “U
vremenu kada svijet traži razlike kako bi se dijelio, mi čuvamo ono što nas
spaja. Naša različitost nije slabost, već snaga”, poručio je načelnik Čengić.

Svečana sjednica bila je centralni događaj u sklopu bogatog programa
obilježavanja Dana Općine, koji ove godine okuplja sve generacije kroz
sadržaje ispunjene emocijama, porukama zajedništva i nade u bolju
budućnost.



DODJELA OPĆINSKIH PRIZNANJA
POVODOM DANA OPĆINE STARI GRAD

SARAJEVO ZA 2025. GODINU

Na sjednici su dodijeljena priznanja i nagrade zaslužnim pojedincima i
organizacijama za izuzetan doprinos razvoju lokalne zajednice. Ova
priznanja dodjeljuju se onima koji su svojim radom, trudom i
posvećenostima ostavili značajan trag u različitim područjima života, kao
što su kultura, sport, obrazovanje, sigurnost i očuvanje historijskog
naslijeđa.
Općinska povelja sa zlatnim štitom
 Kolektivno priznanje dodijeljeno je Savezu Udruženja boraca odbrambeno-
oslobodilačkog rata 1992–1995. Općine Stari Grad Sarajevo. Ovaj Savez je od
ključne važnosti u organizaciji i izvođenju odbrane na području Općine, a
svojim radom kontinuirano doprinosi očuvanju vrijednosti odbrambeno-
oslobodilačke borbe. Savez broji 1.673 člana i svojim radom unaprjeđuje
zajednicu kroz koordinaciju boračkih organizacija.

Povelja sa grbom Općine Stari Grad Sarajevo (posthumno priznanje)
Povelja sa grbom Općine Stari Grad Sarajevo dodijeljena je Dženanu
Uščupliću za njegov izuzetan doprinos u oblasti kulture, fizičke kulture i
sporta. Dženan Uščuplić, koji je tokom agresije na BiH bio fudbaler FK
„Sarajevo“, ostavio je dubok trag u sportskom životu Sarajeva. Iako je svoju
karijeru morao prekinuti zbog povreda, nastavio je doprinositi razvoju
sporta kao trener.

Povelja sa grbom Općine Stari Grad Sarajevo
Za izuzetan doprinos u očuvanju kulturno-historijskog naslijeđa, priznanje
je dodijeljeno Smailu Kriviću, koji je, osim što je bio pripadnik Armije RBiH
tokom rata, postao simbol odbrambene tradicije Sarajeva. Poznat kao „čika
Smajo“, svake večeri tokom ramazana rukuje topom na Žutoj tabiji, čime
održava živim ovaj specifičan običaj, koji je postao važan kulturni element
grada.



Povelja sa grbom Općine Stari Grad Sarajevo
Kolektivno priznanje dodijeljeno je JU Muzeju Sarajeva za izuzetan
doprinos u očuvanju i njegovanju prirodnog i kulturno-historijskog
naslijeđa. Muzej Sarajevo, osnovan 1949. godine, čuva i predstavlja
bogatstvo historije glavnog grada BiH kroz svojih pet muzeja i zbirke, koje
broje više od 20.000 artefakata.

Zlatni Sebilj
Pojedinačno priznanje dodijeljeno je prof. dr. Tatjani Ljujić Mijatović,
eminentnoj naučnici i društveno-političkoj djelatnici, za njen doprinos
razvoju Općine Stari Grad, te za razvoj međunarodnih i međuljudskih
odnosa temeljenih na solidarnosti, humanosti i toleranciji. Prof. dr. Ljujić
Mijatović, osim akademskog rada, bila je i aktivna politička ličnost,
obnašajući funkciju ambasadorice pri UN-u. U njeno ime, nagradu je
preuzeo prim. dr. Željko Ler.



Policajac godine
Za izuzetne rezultate u obavljanju policijskog posla i doprinos sigurnosti na
području Općine Stari Grad, priznanje je dodijeljeno Zaimu Bujaku,
zamjeniku komandira Policijske stanice Stari Grad. Njegov rad, koji je
uključivao dokumentovanje značajnog broja krivičnih djela i hapšenje
izvršilaca, doprinio je poboljšanju bezbjednosne situacije u općini.

Zahvalnica Općine Stari Grad Sarajevo
Općina Stari Grad je posebnu zahvalnost izrazila Ismetu Kapetanoviću, koji
je 2024. godine donirao parcelu od 444 m² Općini Stari Grad, čime je
omogućio izgradnju pristupnog puta za susjedne parcele, što je od velikog
značaja za infrastrukturni razvoj lokalne zajednice.
Zahvalnica Općine Stari Grad Sarajevo
Drugi donator, Muhamed Ačkar, dobio je zahvalnicu za donaciju dijela
svojih parcela od 107 m², čime je doprinosio izgradnji potpornih zidova u
naselju Obhodža, što je značajno unaprijedilo infrastrukturu tog dijela
općine.

Ova priznanja predstavljaju samo mali, ali značajan dio onoga što Općina
Stari Grad Sarajevo čini da bi odala počast onima koji neumorno rade na
njenom boljitku, očuvanju tradicije i razvoju zajednice.



GASTRO DOGAĐAJ “OKUSI STAROG
GRADA”

Povodom Dana Općine Stari Grad Sarajevo, ispred Katedrale održan je
gastro događaj pod nazivom “Okusi Starog Grada”, koji je okupio veliki broj
građana i turista.

U sklopu manifestacije Dani Općine Stari Grad Sarajevo i u saradnji sa
Turističkom zajednicom Kantona Sarajevo – Visit Sarajevo, na Trgu
Oslobođenja – Alija Izetbegović održan je dječiji program koji je izmamio
osmijehe stotinama mališana i njihovih roditelja. Uz zabavu, igre i
iznenađenja, najmlađi su imali priliku uživati u druženju s maskotama
omiljenih crtanih junaka, mađioničarskim trikovima, oslikavanju lica, te
brojnim drugim sadržajima prilagođenim njihovom uzrastu. Događaj je
obogaćen i poklonima za sve prisutne mališane, koje su obezbijedili
sponzori – kompanije dm drogerie markt i Amko komerc. Ovim događajem
još jednom je potvrđeno da Dani Općine Stari Grad nisu samo prilika za
podsjećanje na važne datume, već i za okupljanje, radost i stvaranje lijepih
uspomena svih generacija.

ODRŽAN 'PORODIČNI DAN'- NAJSLAĐI DIO
DANA OPĆINE

TRADICIONALNA IZLOŽBA RUKOTVORINA
ČLANICA CENTRA LALEK KONYA–

SARAJEVO

U prostoru Mevlevijske tekije (ulica Jekovac) u Starom Gradu svečano je
održana tradicionalna izložba rukotvorina članica Kulturno-edukacionog
centra Lalek Konya–Sarajevo, koja već dugi niz godina predstavlja
neizostavan dio programa obilježavanja Dana Općine Stari Grad. Izložbu je
otvorio načelnik Općine Stari Grad Irfan Čengić, naglasivši značaj ovakvih
kulturnih inicijativa koje njeguju i čuvaju tradiciju kroz kreativni rad žena.

ALEJA AMBASADORA NA DARIVI OBOGAĆENA
NOVIM STABLIMA: DESET AMBASADORA
PODRŽALO TRADICIJU PRIJATELJSTVA

Od 2002. godine do danas, ukupno 248 ambasadora i visokih predstavnika
međunarodnih organizacija posadilo je svoja stabla u ovoj aleji, čineći je
živim simbolom mira, prijateljstva i međunarodne saradnje. Ova tradicija,
koja se njeguje više od dvadeset godina, predstavlja poštovanje prema
prirodi, ali i čast za ambasadore koji time ostavljaju svoj trag u historiji
Sarajeva i BiH.

Općina Stari Grad Sarajevo nastavila je sa jednim od najznačajnijih i
najdugovječnijih projekata iz davne 2002. godine, a to je sadnja lipa u
popularnoj šetnici Aleji ambasadora. Ovaj simbolični čin ima dugu tradiciju,
a ove godine se pridružilo deset ambasadora i domaćin, načelnik Irfan
Čengić, koji su zajedno posadili stabla koja će zauvijek ostati trajni simbol
prijateljstva, mira i međunarodne saradnje.

AMBASADOR SORECA I NAČELNIK ČENGIĆ

Šef Delegacije Evropske unije u BiH i specijalni predstavnik Evropske unije
u BiH Luigi Soreca sadnjom lipe ostavio je svoj trajni trag u poznatoj
starogradskoj šetnici Aleji ambasadora na Darivi. Ambasador Soreca šesti
je šef Delegacije EU u našoj zemlji koji ima svoje stablo lipe u Aleji
ambasadora.

NA DAN PLANETE ZEMLJE, AMBASADORI SA
ČETIRI KONTINENTA ZASADILI NOVA

STABLA LIPE
Povodom 22. aprila, Dana planete Zemlje, u Općini Stari Grad Sarajevo 22.
aprila je nastavljen običaj dug više od dvije decenije, sadnja stabala lipe u
„Aleji ambasadora“. Ove godine, simbolično su stabla lipe zasadili
ambasadori četiri prijateljske zemlje: Nj.E. Maria Clara Duclos Carisio,
ambasadorica Federativne Republike Brazil, Nj.E. Syed Qaiser Abbas Shah,
ambasador Islamske Republike Pakistan, Nj.E. Åge Sandal Møller,
ambasador Kraljevine Danske, Nj.E. Walid Ahmed Abdelfattah Haggag,
ambasador Arapske Republike Egipat. Domaćin događaja bio je načelnik
Općine Stari Grad Sarajevo Irfan Čengić, koji je u ime građana Općine
ambasadore srdačno dočekao i izrazio zahvalnost na njihovom učešću u
ovoj simboličnoj tradiciji.

AMBASADORI TURSKE, ITALIJE, KATARA,
ŠPANIJE I AUSTRIJE ZASADILI STABLA LIPE U

ALEJI AMBASADORA
Dan nakon 9. godišnjice neuspjelog puča u Republici Turskoj, svoje stablo
lipe zasadio je novoizabrani ambasador Republike Turske u BiH, Nj. E. Emin
Akseki, i načelnik Općine Stari Grad Sarajevo, Irfan Čengić.

Lipu ovog ljeta je zasadila i ambasadorica Italije u Bosni i Hercegovini Nj.E.
Sarah Eti Castellani. 

Ambasador Meshaal bin Ali Al-Attiyah treći je katarski ambasador koji je
dobio čast sadnje stabla lipe u Aleji ambasadora. 



Posljednje lipe ovog ljeta zasadile su njihove ekselencije, ambasador
Republike Austrije u BiH Georg Diwald i ambasadorica Kraljevine Španije u
našoj zemlji María Molina Álvarez de Toledo. 



OPĆINA STARI GRAD NASTAVLJA
NJEGOVATI DOBRE ODNOSE SA

MEĐUNARODNIM I DOMAĆIM PARTNERIMA
KOJIMA PRUŽA STALNU PODRŠKU

U posljednjem periodu, općinski načelnik Irfan Čengić i predstavnici
Općine Stari Grad susreli su se sa brojnim stranim i domaćim zvaničnicima,
te predstavnicima brojnih organizacija i institucija. Općina Stari Grad na
ovaj način pokazuje svoju otvorenost ka dobroj saradnji, ali i pružanju
podrške.

OTKRIVANJE CVIJETA SREBRENICE U UN-U,
PRIJEMI I SASTANCI U CONNECTICUTU I

NEW YORKU
Delegacija Općine Stari Grad Sarajevo, predvođena načelnikom Irfanom
Čengićem, boravila je u službenoj posjeti Sjedinjenim Američkim
Državama, tokom koje su održani brojni važni sastanci i susreti sa
zvaničnicima, organizacijama, bh. dijasporom i partnerskim institucijama.
Primarni povod posjete bilo je prisustvo ceremoniji, čiji je pokrovitelj
Općina Stari Grad Sarajevo, otkrivanje spomen obilježja “Cvijet Srebrenice”
u Ujedinjenim nacijama u New York-u.

UČEŠĆE NA PRIJEMIMA POVODOM DANA
DRŽAVNOSTI BOSNE I HERCEGOVINE

Načelnik Čengić je, zajedno s predsjedavajućim Predsjedništva BiH
Željkom Komšićem, govorio na prijemu povodom Dana državnosti Bosne i
Hercegovine u saveznoj državi Connecticut, gdje je predstavio rezultate i
aktivnosti Općine Stari Grad, te otvorio prostor za nove oblike saradnje s
institucijama i bh. zajednicom. Delegacija Općine učestvovala je i na
centralnom prijemu povodom Dana državnosti BiH u sjedištu Ujedinjenih
nacija, organizovanom na poziv člana Predsjedništva dr. Denisa Bećirovića.

POSJETA WETHERSFIELDU I RAZGOVORI O
BRATIMLJENJU

Na poziv bh. dijaspore organizirana je posjeta gradu Wethersfield u
Connecticutu, jednom od najstarijih gradova u SAD-u. Tokom sastanka s
lokalnim predstavnicima razgovarano je o pokretanju posebnih oblika
saradnje između Općine Stari Grad Sarajevo i grada Wethersfield,
uključujući i inicijativu za potencijalno bratimljenje dvije lokalne zajednice.

SASTANAK SA CLINTON FONDACIJOM

Tokom posjete New Yorku održan je sastanak sa predstavnicima Clinton
fondacije, gdje su razmatrani projekti koji doprinose osnaživanju mladih,
društvenoj inkluziji i razvoju lokalnih zajednica kroz edukaciju i aktivno
učešće mladih. Razgovarano je o mogućnostima zajedničkih inicijativa koje
bi bile realizirane u Starom Gradu.

SUSRET SA BH. ZAJEDNICOM U NEW YORKU

Načelnik Čengić održao je govor i prisustvovao druženju u Bosansko-
Hercegovačkom Islamskom Centru u New Yorku, gdje je razgovarano o
jačanju veza između domovine i dijaspore, kao i o uključivanju bh.
zajednice u programe saradnje, razmjene i projekata Općine Stari Grad.

POVEZIVANJE INSTITUCIJA I JAČANJE
MEĐUNARODNE SARADNJE

Posjeta Sjedinjenim Američkim Državama iskorištena je za jačanje saradnje
sa bh. institucijama, međunarodnim partnerima i zajednicama naših
građana izvan BiH. Tokom svih susreta naglašena je spremnost Općine
Stari Grad Sarajevo da aktivno sudjeluje u projektima koji doprinose
razvoju, međunarodnom pozicioniranju i promociji Općine.

OPĆINA STARI GRAD POSTAJE KLJUČNI
AKTER U REGIONALNOJ MREŽI LOKALNIH

VLASTI
Načelnik Općine Stari Grad Sarajevo, Irfan Čengić, izabran je za
potpredsjednika NALAS-a – Mreže asocijacija lokalnih vlasti jugoistočne
Evrope, koja okuplja gradove i općine iz zemalja regiona: Albanije, Bosne i
Hercegovine, Bugarske, Crne Gore, Hrvatske, Kosova, Moldavije, Rumunije,
Sjeverne Makedonije, Slovenije, Srbije, Turske. Pored načelnika Čengića na
20. Generalnoj skupštini učestvovao je i gradonačelnik Bihaća Elvedin
Sedić. Načelnik Čengić će, prema planu rotacije, 2028. godine preuzeti
predsjedavanje ovom važnom regionalnom organizacijom, što predstavlja
značajno priznanje kako za njega lično, tako i za Općinu Stari Grad
Sarajevo.

NAČELNIK ČENGIĆ UČESTVOVAO JE NA 28.
EVROAZIJSKOM EKONOMSKOM SAMITU 

Ovogodišnji samit u Istanbulu, okupio je više od 300 političara, diplomata,
akademika i poduzetnika iz gotovo 50 zemalja, fokusirao se na globalne
izazove poput sukoba, klimatskih promjena, ekonomske nejednakosti i
migracija, a kroz niz panela istaknuta je važnost međusobnog dijaloga,
saradnje i inovacija u izgradnji otpornijih zajednica. Načelnik Čengić
govorio je na sesiji „Gradovi otporni na katastrofe“, gdje je podijelio
iskustva Općine Stari Grad u jačanju otpornosti lokalne zajednice na
prirodne, zdravstvene i ekonomske krize.

OPĆINA STARI GRAD SARAJEVO NA 94.
IZMIR INTERNATIONAL FAIR

Općina Stari Grad Sarajevo uspješno je učestvovala na ovogodišnjem 94.
Izmir International Fair (İzmir Enternasyonal Fuarı) u Turskoj, gdje se
predstavila sa svojim štandom u okviru sajamskog programa. Ovaj
prestižni događaj održao se u izmirskom Kültürparku od 29. augusta do 9.
septembra, a posjetiocima je ponudio bogat sadržaj kroz sajamske izložbe,
kulturne i zabavne programe, kao i poslovne susrete.

Načelnik Irfan Čengić boravio je takođera u Izmiru, gdje je prisustvovao
zatvaranju sajma, te je na poziv gradonačelnika Cemila Tugaya učestvovao
i u obilježavanju Dana oslobođenja Izmira, koji se 9. septembra obilježava u
znak sjećanja na ulazak turske vojske u grad i kraj trogodišnje okupacije
prije 103 godine.

https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/


POSJETA POBRATIMSKOJ OPĆINI
OSMANGAZI BURSA

Delegacija Općine Stari Grad Sarajevo, predvođena načelnikom Irfanom
Čengićem, boravila je u službenoj posjeti pobratimskoj općini Osmangazi u
Bursi, Turska, povodom obilježavanja 699. godišnjice osvajanja Burse i 20.
Festivala za komemoraciju Osmana Gazija, osnivača Osmanskog carstva.

JAČANJE SARADNJE SA POBRATIMSKIM
OPĆINAMA BUDVA, BAR I ULCINJ

Načelnik Općine Stari Grad Sarajevo Irfan Čengić boravio je u zvaničnoj
radnoj posjeti Crnoj Gori, gdje je održao niz sastanaka sa rukovodstvima
pobratimskih općina Budva, Bar i Ulcinj. Tokom susreta razgovarano je o
produbljivanju saradnje na konkretnim projektima u oblastima turizma,
kulture i očuvanja kulturno-historijskog naslijeđa.

U fokusu sastanka sa predstavnicima Općine Ulcinj bila je zajednička
aplikacija koju su Općina Stari Grad Sarajevo i Općina Ulcinj predale na IPA
Adrion poziv za finansiranje transnacionalnih projekata. Projekat se odnosi
na održivo upravljanje zaštićenim područjima kroz zajednički strateški
pristup, s ciljem unapređenja turističke ponude i očuvanja prirodnih
resursa.

OPĆINA STARI GRAD SARAJEVO ODLIČAN
DOMAĆIN

Općina Stari Grad Sarajevo, a pogotovo njen najveći dragulj Baščaršija,
poznata po jedinstvenom spoju Istoka i Zapada, vijekovima privlači,
ugošćava i fascinira posjetitelje iz svih krajeva svijeta. Upravo politika
Općine Stari Grad Sarajevo oslikava ono što Baščaršija čini godinama, a to
je ostvarivanje posebnih veza i saradnje sa međunarodnim institucijama,
organizacijama i njihovim predstavnicima. U posljednjem periodu Općina
Stari Grad Sarajevo radila je dosta na polju međunarodnih odnosa.

SASTANAK NAČELNIKA ČENGIĆA SA
GRADONAČELNIKOM IZMIRA

Delegacija iz turskog grada Izmira, predvođena gradonačelnikom Cemilom
Tugayem i Atillom Baysakom, boravila je u zvaničnoj posjeti Općini Stari
Grad Sarajevo, a tokom boravka posjetili su i Srebrenicu povodom 30.
godišnjice genocida u Srebrenici. Tokom susreta s načelnikom Irfanom
Čengićem razgovarano je o značaju međunarodne solidarnosti i
zajedničkog čuvanja kulture sjećanja, te ulozi lokalnih zajednica u
promovisanju istine i pravde.

SASTANAK NAČELNIKA SA
PREDSTAVNICIMA AMBASADA NORVEŠKE I

ŠVEDSKE
Načelnik Općine Stari Grad Irfan Čengić održao je radni sastanak s
ambasadoricom Kraljevine Švedske Nj.E. Helenom Lagerlof i zamjenikom
ambasadorice Kraljevine Norveške na temu budućeg uređenja ulice Jelića,
koja se nalazi u zoni sa posebnim režimom kretanja odnosno pješačkoj
zoni. Dogovoreni su i budući sastanci na temu projekata koji su od značaja
za Općinu Stari Grad.

DAN DRŽAVNOSTI ČEŠKE REPUBLIKE
OBILJEŽEN U DOMU ORUŽANIH SNAGA BIH

U Starom Gradu, u Domu Oružanih snaga BiH svečano je obilježen Dan
češke državnosti (Czech Statehood Day), na kome je, na poziv Nj.E.
ambasadorice Češke u BiH Jane Jolić Šindelkové, prisustvovao načelnik
Općine Stari Grad Sarajevo Irfan Čengić. Među zvanicama su bili
predstavnici diplomatskog kora, te brojni dragi gosti i prijatelji Češke
Republike. Ovaj važan događaj podsjetnik je na bogatu historiju Češke i na
vrijednosti državnosti, zajedništva i poštovanja prema tradiciji.

NAČELNIK ČENGIĆ UGOSTIO
POTPREDSJEDNICU DRŽAVNOG ZBORA

SLOVENIJE MEIRU HOT
Načelnik Irfan Čengić ugostio je Meiru Hot, potpredsjednicu Državnog
zbora Republike Slovenije, s kojom je razgovarao o mogućnostima saradnje
kroz bratimljenje Općine Stari Grad Sarajevo sa slovenskim općinama.
Tokom susreta istaknuta je važnost jačanja institucionalnih i lokalnih veza,
kao i otvaranje prostora za projekte kulturne razmjene, omladinske
saradnje i zajedničke inicijative u oblastima urbanizma i komunalne
infrastrukture.

POSJETA STRANIH UČENIKA OPĆINI STARI
GRAD

Najstarija sarajevska općina i najstarija sarajevska gimnazija imaju
dugogodišnju saradnju. Pored toga što Općina Stari Grad podržava
aktivnosti Prve gimnazije, poput čuvene Gimnazijade, Općina Stari Grad
redovno upriliči prijemove za inostrane goste, učenice pobratimskih škola
Prve gimnazije.
U Općini Stari Grad prvo su boravili učenici Gesamtschule-Elsen iz
njemačkog grada Paderborna, a općinskim prostorijama dočekali su ih
načelnik Irfan Čengić i predsjedavajući Seid Škaljić. Općinu su posjetili i
učenici i profesori Gimnazije „Melchiorre Gioia“ iz italijanskog grada
Piacenza. 

KOŠARKA BEZ GRANICA 2025 – UČESNICI
TURNIRA POSJETILI OPĆINU STARI GRAD

SARAJEVO
Učesnici međunarodnog košarkaškog turnira i kampa “Košarka bez granica
2025”, koji se ove godine održao u Sarajevu, boravili su u posjeti Općini
Stari Grad Sarajevo.

Tokom posjete, mladi košarkaši iz Njemačke, Italije i Bosne i Hercegovine
imali su priliku da se upoznaju s radom lokalne uprave, kao i s historijskim i
kulturnim naslijeđem Starog Grada. Predstavnici Općine su im poželjeli
dobrodošlicu i istakli važnost sporta kao sredstva povezivanja mladih iz
različitih zemalja.

TRADICIONALNI IFTAR U STAROM GRADU ZA
PRIPADNIKE DIPLOMATSKOG KORA U BIH

Načelnik Čengić i muftija Grabus ugostili su predstavnike diplomatskih
misija zajedno sa starogradskim i drugim sarajevskim imamima. Ovaj
događaj, koji se organizuje već drugu godinu zaredom, ima za cilj ujediniti
kulture i približiti ljepotu mjeseca ramazana diplomatama koji obavljaju
službu u našoj zemlji.

OPĆINE BAĞCILAR ISTANBUL U POSJETI
OPĆINI STARI GRAD: JAČANJE SARADNJE I

ZAJEDNIČKI IFTAR
U dvorani OŠ „Edhem Mulabdić“ u Starom Gradu održan iftar koji je okupio
više od 300 građana Starog Grada. Ovaj iftar, koji je već postao tradicija,
svake godine organizuju Općina Stari Grad Sarajevo i Općina Bağcılar
Istanbul.
Na iftaru su se okupili građani svih uzrasta, a među prisutnima su bili
načelnik Općine Stari Grad Sarajevo, Irfan Čengić, predsjedavajući
Općinskog vijeća Stari Grad Seid Škaljić, zamjenik načelnika Općine
Bağcılar Said Elkonca i potpredsjednik Općine Bağcılar Muharrem Erdal.
Ovaj događaj pružio je priliku za zajedničko okupljanje i međusobno
povezivanje građana Starog Grada, Sarajeva i turske općine Bağcılar, koja
već godinama podržava različite projekte i inicijative u glavnom gradu
Bosne i Hercegovine.

IFTAR SA TURSKOM VOJNOM MISIJOM
EUFOR-A

Turska vojna misija u Bosni i Hercegovini, koja djeluje u okviru EUFOR-a, i
ove godine organizovala je iftar na Trgu Prve brigade policije u Starom
Gradu. Ovaj događaj okupio je veliki broj građana, predstavnike lokalnih
vlasti te predstavnike turskih institucija u BiH.

Pozdravili su ih načelnik Općine Stari Grad Sarajevo, Irfan Čengić,
predsjedavajući i dopredsjedavajući Općinskog vijeća Stari Grad Sarajevo,
Seid Škaljić i Kerim Smailbegović, koji su se zahvalili EUFOR-u i turskoj
vojnoj misiji na organizaciji i odabiru Starog Grada kao mjesta ovog
značajnog iftara.

NAČELNIK ČENGIĆ PRISUSTVOVAO IFTARU
AMBASADE PAKISTANA U BIH

Načelnik Općine Stari Grad Sarajevo, Irfan Čengić, prisustvovao je
svečanom iftaru koji je organizirala Ambasada Islamske Republike
Pakistan u Bosni i Hercegovini. Domaćin iftara bio je ambasador Syed
Qaiser Abbas Shah, a događaju su prisustvovale brojne zvanice iz
političkog, diplomatskog i vjerskog života. Među prisutnima je bio i reisu-l-
ulema Islamske zajednice u BiH, Husein ef. Kavazović.

U SRCU STAROG GRADA OTVOREN
PROSTOR PALESTINSKE ZAJEDNICE U BIH

Svečanoj ceremoniji u ulici Tabaci broj 2 prisustvovale su brojne zvanice iz
javnog i društvenog života, članovi diplomatskog kora, te gosti i prijatelji
Palestine. Otvorenju su prisustvovali načelnik Općine Stari Grad Sarajevo
Irfan Čengić, Nj.E. gospodin Rezeq N.M. Namoora, ambasador Države
Palestine u Bosni i Hercegovini, dr. Majed Maarouf, predsjednik Palestinske
zajednice u Bosni i Hercegovini i zamjenik predsjedavajućeg Općinskog
vijeća Stari Grad Sarajevo Vedad Deljković. Općinsko vijeće Stari Grad je, u
cilju promocije palestinske kulture, dodijelila prostor Palestinskoj zajednici,
kako bi ovaj prostor služio kao centar za očuvanje i predstavljanje bogate
kulturne baštine Palestine.

AMBASADOR IRSKE POSJETIO OPĆINU
STARI GRAD

Načelnik Općine Stari Grad Sarajevo, Irfan Čengić, zajedno sa
predsjedavajućim Seidom Škaljićem, ugostio je Ambasadora Republike
Irske za Bosnu i Hercegovinu, Adriana Farrella, koji je prvi put posjetio
Općinu Stari Grad Sarajevo u okviru službene posjete Sarajevu. Fokus
susreta bio je na mogućnosti otvaranja Irske ambasade u Starom Gradu,
kao i jačanju saradnje u oblasti turizma. Razgovaralo se o potencijalu za
razvoj turističkih veza između Irske i Sarajeva, s posebnim naglaskom na
jačanje avionskih linija, naročito u saradnji s avioprevoznikom Ryanair.

AMBASADORICA EFTHYMIADOU I
NAČELNIK ČENGIĆ O SARADNJI U TURIZMU

Načelnik Općine Stari Grad Sarajevo Irfan Čengić primio je u protokolarnu
posjetu ambasadoricu Helenske Republike u Bosni i Hercegovini, NJ.E.
Ioannu Efthymiadou. Tokom sastanka razgovarano je o mogućnostima
saradnje između Općine Stari Grad i Ambasade Grčke, s posebnim fokusom
na oblasti turizma, kulture i zajedničkog učešća u prekograničnim i
regionalnim projektima kroz Instrument za pretpristupnu pomoć (IPA).

NAČELNIK ČENGIĆ U RAZGOVORU SA
KIPARSKIM AMBASADOROM ZA BIH

Ambasador Republike Kipar, NJ.E. Hommer Mavrommatis, boravio je u
službenoj posjeti načelniku Općine Stari Grad Sarajevo, Irfanu Čengiću. U
okviru protokolarne posjete, načelnik Čengić i ambasador Mavrommatis
razgovarali su o mogućnostima unapređenja međusobnih odnosa, te o
potencijalu za dalju saradnju u različitim oblastima, uključujući kulturu,
obrazovanje i privredu. 

NAČELNIK POBRATIMSKE OPĆINE
GOSTIVAR I AMBASADOR S.MAKEDONIJE U

POSJETI

Načelnik Općine Stari Grad Sarajevo, Ifran Čengić, ugostio je načelnika
Općine Gostivar Valbona Limanija i ambasadora Sjeverne Makedonije, Nj.E.
Jakupa Redžepija u okviru nastavka prijateljskih odnosa između Općine
Stari Grad Sarajevo i Općine Gostivar. Sastanku su prisustvovali i
predsjedavajući i zamjenik predsjedavajućeg Općinskog vijeća Stari Grad
Seid Škaljić i Vedad Deljković. Ovaj susret imao je za cilj jačanje saradnje
između dvije općine koje njeguju prijateljske veze još od 2013. godine. 

POSJETA OPĆINI FATIH ISTANBUL:
NASTAVAK PRIJATELJSKE I

VIŠEDECENIJSKE SARADNJE

Načelnik Općine Stari Grad Sarajevo, Irfan Čengić, boravio je u službenoj
posjeti istanbulskoj općini Fatih, gdje se sastao s načelnikom Ergunom
Turanom. Ovaj susret potvrđuje nastavak prijateljstva i saradnje koje traje
više od tri decenije, a utemeljeno je na međusobnom poštovanju,
zajedničkoj historiji i brojnim realiziranim projektima od značaja za obje
lokalne zajednice. Ova posjeta predstavlja još jedan korak ka
produbljivanju odnosa između Općine Stari Grad Sarajevo i Općine Fatih, s
ciljem razmjene dobrih praksi i zajedničkog djelovanja na poljima kulture,
turizma i lokalnog razvoja.

MOGUĆE BRATIMLJENJE SA OPĆINOM
BAĞCILAR ISTANBUL

Načelnik Općine Stari Grad Sarajevo, Irfan Čengić, boravio je u Istanbulu,
gdje se sastao s delegacijom Općine Bağcılar i načelnikom Yasinom
Yıldızom. Tokom sastanka razgovarano je o jačanju međusobne saradnje, s
posebnim fokusom na projekte u oblastima kulture, turizma i razmjene
iskustava u lokalnoj upravi. 

SUSRET SA PREDSTAVNICIMA OPĆINE
RADEČE IZ SLOVENIJE
Delegacija Općine Radeče, predvođena načelnikom Tomažom Režunom
posjetila je Općinu Stari Grad. Na sastanku u općini, načelnici Čengić i
Režun razgovarali su o mogućnosti konkretne saradnje između Općine
Stari Grad i Općine Radeče. Inače, Radeče je općina u centralnoj Sloveniji
na obalama rijeke Save, 65km istočno od Ljubljane i ima oko 4.000
stanovnika. 

POSJETA UČENIKA GIMNAZIJE IZ
BEOGRADA OPĆINI STARI GRAD

Načelnik Općine Stari Grad, Irfan Čengić, upriličio je prijem za 4 profesorice
i 34 učenika iz Beograda i Sarajeva, koji su u sklopu projekta razmjene
“Superschools” posjetili našu Općinu. Prigodnom susretu prisustvovali su
učenici iz Prve gimnazije Sarajevo i XIII beogradske gimnazije, koji su imali
priliku razmijeniti iskustva i sudjelovati u nizu radionica s ciljem izgradnje
pomirenja i prijateljstva na Zapadnom Balkanu. 

https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/


UČENICI IZ ŠKOLE KADIKÖY ANADOLU
LISESI IZ ISTANBULA U POSJETI OPĆINI

STARI GRAD

Općina Stari Grad Sarajevo imala je čast ugostiti delegaciju jedne od
najpoznatijih srednjih škola u Istanbulu, Kadıköy Anadolu Lisesi, koja je
boravila u posjeti Sarajevu u okviru saradnje s Prvom gimnazijom. Ova
posjeta rezultat je saradnje između Prve gimnazije iz Sarajeva i Kadıköy
Anadolu Lisesi iz Istanbula, započete 2024. godine, koja ima za cilj
razmjenu iskustava i jačanje kulturnih veza među mladima iz Bosne i
Hercegovine i Turske.

PROTOKOLARNE AKTIVNOSTI

Načelnik Općine Stari Grad Sarajevo, Irfan Čengić, tokom proteklog perioda
učestvovao je u nizu značajnih državnih, diplomatskih i međunarodnih
događaja, potvrđujući kontinuiranu opredijeljenost Općine ka jačanju
saradnje s domaćim institucijama i partnerskim državama. Od državnih
svečanosti i prijema do sastanaka sa diplomatskim predstavnicima i
međunarodnim organizacijama, načelnik Čengić je kroz ove aktivnosti
predstavio Stari Grad kao otvorenu, povezanu i proaktivnu lokalnu
zajednicu. U nastavku donosimo pregled najvažnijih protokolarnih
događaja na kojima je Općina bila predstavljena.

DVIJE DECENIJE ORUŽANIH SNAGA BIH

U Domu Oružanih snaga Bosne i
Hercegovine svečano je obilježena 20.
godišnjica formiranja i Dan Oružanih
snaga BiH, uz prisustvo brojnih zvanica iz
političkog, vojnog i javnog života. Na
poziv ministra odbrane Zukana Heleza,
svečanosti je prisustvovao i načelnik
Općine Stari Grad Sarajevo, Irfan Čengić.

SUSRET SA OTPRAVNIKOM POSLOVA
AMBASADE SJEDINJENIH AMERIČKIH

DRŽAVA 

Načelnik Općine Stari Grad Sarajevo Irfan Čengić 13. novembra je u svom
kabinetu ugostio otpravnika poslova Ambasade Sjedinjenih Američkih
Država u Bosni i Hercegovini, gospodina Johna Ginkela. Tokom sastanka
razgovarano je o nastavku partnerskih odnosa i podršci koju Sjedinjene
Američke Države kontinuirano pružaju Bosni i Hercegovini. Razgovarano je
o mogućim investicijama kompanija iz SAD u Starom Gradu i Sarajevu.

NASTAVLJA SE DOBRA SARADNJA SA
UNDP-OM 

Načelnik Irfan Čengić održao je sastanak s rezidentnim predstavnikom
Razvojnog programa Ujedinjenih nacija (UNDP) u Bosni i Hercegovini,
Renaudom Meyerom, te Aidom Laković Hošo i Raduškom Ćupać,
sektorskim liderkama za dobro upravljanje (Good Governance) i
energetsku efikasnost (Energy Efficiency).

NAČELNIK ČENGIĆ PRISUSTVOVAO
PROSLAVI 102. GODIŠNJICE REPUBLIKE

TURSKE

Načelnik Irfan Čengić, prisustvovao je svečanosti povodom obilježavanja
102. godišnjice osnivanja Republike Turske. Svečani prijem upriličen je u
Ambasadi Republike Turske u Sarajevu, a domaćini događaja bili su
ambasador Republike Turske u Bosni i Hercegovini, Nj.E. Emin Akseki, i
njegova supruga, gospođa Ekin Özlü Akseki.

SVEČANOST POVODOM NACIONALNOG
PRAZNIKA REPUBLIKE AUSTRIJE

Načelnik Općine Stari Grad Sarajevo Irfan Čengić prisustvovao je
tradicionalnom prijemu koji je, povodom Nacionalnog praznika Republike
Austrije, priredio ambasador Austrije u Bosni i Hercegovini, Nj. E. Georg
Diwald. Prijem je okupio brojne predstavnike diplomatskog kora, institucija
Bosne i Hercegovine, te društvenog, kulturnog i privrednog života. Ovaj
događaj predstavlja priliku da se istaknu prijateljski odnosi i kontinuirana
saradnja između Bosne i Hercegovine i Republike Austrije.

30 GODINA PRVE BOŠNJAČKE GIMNAZIJE

U sarajevskoj Vijećnici obilježena 30. godišnjica Prve bošnjačke gimnazije,
jedne od najuglednijih obrazovnih ustanova u Bosni i Hercegovini. Ovom
značajnom jubileju prisustvovali su bivši učenici ove škole, načelnik Irfan
Čengić, dopredsjedavajući Općinskog vijeća Vedad Deljković te sekretarka
Općinskog organa uprave Adela Plakalo.

TRANSPARENTNOST U RADU

Koliko god su bitni infrastrukurni projekti za građane Općine, kao i različiti
sistemi finansijske podrške za građane, od najmlađih do građana treće
životn dobi, jednako je važan transparentan rad općine temelj, koji je
povjerenja između lokalne vlasti i građana. Kada općina otvoreno prikazuje
svoje odluke, planove, troškove i procese, građani stiču sigurnost da se
javna sredstva i ovlasti koriste odgovorno i u njihovom interesu.

Građani se osjećaju sigurnije kada imaju uvid u to kako se donose odluke,
kako se troši budžet i ko je odgovoran za pojedine projekte. Otvoren rad
smanjuje sumnje u nepravilnosti i povećava osjećaj pravednosti. Također,
kada su informacije dostupne, ljudi se lakše uključuju u javne rasprave,
daju prijedloge i prate realizaciju projekata, a što vodi boljem planiranju i
stvarnim potrebama zajednice. Na kraju, transparentan rad općine temelji
se na demokratskim vrijednostima i potvrđuje da općinska uprava djeluje u
službi građana, a ne obrnuto. To jača lokalnu zajednicu, razvija osjećaj
pripadnosti i stvara zdravije društveno okruženje.

https://radio8.ba/obiljezena-33-godisnjica-bitke-za-trebevic/


NAČELNIK ČENGIĆ OBIŠAO SVE
STAROGRADSKE MJESNE ZAJEDNICE

U cilju transparentne pripreme Budžeta Općine Stari Grad Sarajevo za 2026.
Godinu, Načelnik Općine Stari Grad Irfan Čengić obišao je svih 16 mjesnih
zajednica, čime je okončan sveobuhvatan proces konsultacija sa savjetima
mjesnih zajednica i građanima koji je prethodio izradi budžeta za 2026.
godinu. Tokom terenskih obilazaka predstavljeni su brojni realizovani
radovi, uključujući sanaciju lokalnih puteva, izgradnju potpornih zidova,
uređenje stepeništa i različite komunalne intervencije. Članovi savjeta
mjesnih zajednica iznijeli su konkretne prijedloge koji su uvršteni u
budžetske planove. Predloženi budžet Općine Stari Grad za 2026. godinu je
uravnotežen i fokusiran na infrastrukturne i razvojne projekte, kao i na
socijalne politike i vraćanje naslijeđenih dugova. 

OPĆINA STARI GRAD UVELA ELEKTRONSKU
RAZMJENU CIPS-A, ŠTO SMANJUJE GUŽVE

NA ŠALTERIMA

U cilju unaprjeđenja ekonomičnosti rada Općine Stari Grad Sarajevo,
građani više nisu dužni dostavljati tzv. CIPS potvrdu (potvrdu o
prebivalištu) prilikom podnošenja zahtjeva za ostvarivanje svojih prava.
Umjesto toga, Općina će te podatke pribavljati službenim putem, direktno
iz nadležnih evidencija. Općina Stari Grad Sarajevo, u saradnji sa Agencijom
za identifikacione dokumente, evidenciju i razmjenu podataka Bosne i
Hercegovine (IDDEEA), provela je postupak i potpisala ugovor kojim se
omogućava direktan pristup podacima iz službenih evidencija. Ovim
ugovorom Općini je omogućen uvid u podatke koji su potrebni za
provođenje postupaka općinskih službi za upravu, što u praksi znači
sljedeće: Na ovaj način se građanima pojednostavljuje procedura, smanjuju
troškovi i štedi vrijeme, a organi uprave djeluju efikasnije, ekonomičnije i u
skladu sa zakonom uređenom obavezom svakog organa. Općina Stari Grad
Sarajevo će i dalje nastaviti raditi na unapređenju usluga za svoje građane.

Općinski načelnik imenovao radnu grupu za izradu Plana integriteta
Općine Stari Grad Sarajeo, te je isti i usvojen i dostavljen Uredu za borbu
protiv korupcije Kantona Sarajevo. Plan integriteta predstavlja ključni
mehanizam za jačanje odgovornosti, transparentnosti i etičkog djelovanja
u javnoj upravi. Kao osnovni alat za prevenciju korupcije i drugih
nepravilnosti, on je od velike važnosti za svaku općinu koja želi osigurati
zakonit, učinkovit i pravedan rad svojih službi. Plan integriteta pomaže u
identifikaciji i procjeni rizika. U njegovoj izradi analiziraju se svi procesi
unutar općine, te se prepoznaju oblasti podložne zloupotrebama, sukobima
interesa ili greškama. Na taj način općina unaprijed zna gdje treba pojačati
kontrolu. Umjesto reagiranja tek nakon nastanka problema, općina
postavlja jasne mehanizme koji sprječavaju nepravilnosti — poput podjele
nadležnosti, kontrole pristupa informacijama, jasnih procedura i etičkih
pravila. Plan integriteta doprinosi boljoj organizaciji i profesionalizaciji
uprave. Jasno definisane odgovornosti, procedure i kontrolni mehanizmi
pomažu zaposlenicima da rade efikasnije, sigurnije i u skladu sa zakonima i
standardima.

USVAJANJE PLANA INTEGRITETA OPĆINE
STARI GRAD SARAJEVO

Općinski načelnik je donio Odluku o utvrđivanju Mape procesa Općine Stari
Grad Sarajevo, u svrhu uspostave sistema finansijskog upravljanja i
kontrole, tzv. FUK, a što istovremeno predstavlja i realizaciju preporuke
Budžetske revizije po osnovu Izvještaja iz 2023. Godine. Mape procesa
predstavljaju jedan od ključnih alata za izgradnju učinkovitog, pouzdanog i
transparentnog sistema finansijskog upravljanja i kontrole. One
omogućavaju da se svaki poslovni proces jasno prikaže, razumije i
standardizira, što je neophodno za ispravan rad institucija javne uprave.
Mape procesa omogućavaju potpunu transparentnost poslovanja. Precizno
definisanje koraka u svakom procesu pomaže da se jasno vidi ko, kada i na
koji način obavlja određene aktivnosti. To smanjuje rizik od nepravilnosti,
grešaka i nejasnih nadležnosti. Nadalje, mape procesa olakšavaju
identifikaciju rizika i kontrolnih tačaka. Kada je proces vizualno prikazan,
postaje jednostavnije uočiti gdje može doći do greške, zloupotrebe ili
kašnjenja. Time se omogućava uvođenje adekvatnih kontrola koje jačaju
integritet sistema. Mape procesa su temelj za stalno unapređenje sistema
FUK-a. One omogućavaju praćenje, analizu i modernizaciju postojećih
procedura, čime organizacija jača svoju odgovornost, funkcionalnost i
spremnost da odgovori na potrebe građana i institucija.

UTVRĐENA MAPA PROCESA OPĆINE STARI
GRAD SARAJEVO

Služba za opću upravu Općine Stari Grad Sarajevo i tokom protekle godine
ostvarila je intenzivan i kontinuiran rad, potvrđujući svoju ključnu ulogu u
svakodnevnom funkcionisanju lokalne uprave. Kroz matične evidencije,
izdavanje javnih isprava i druge upravne poslove, pružene su usluge
hiljadama građana, uz zadržavanje visokog nivoa efikasnosti i tačnosti.
Prema zvaničnim podacima, u matične knjige rođenih, umrlih i vjenčanih
zabilježeno je ukupno 1.187 novih upisa, dok je u okviru naknadnih
postupaka evidentirano još 274 slučaja. 

STABILAN RAD I RAST OBIMA POSLA

Jedan od najsnažnijih pokazatelja obima posla jeste broj izdatih javnih
isprava. Tokom godine izdato je više od 34.000 dokumenata, među kojima
se izdvajaju:

17.818 izvoda iz matične knjige rođenih,
2.851 izvoda iz matične knjige umrlih,
3.426 izvoda iz matične knjige vjenčanih,
10.397 uvjerenja o državljanstvu.

Poštivanje transparentnosti u radu potvrđeno je i kroz 269 ostvarenih
pristupa informacijama, u skladu sa Zakonom o slobodi pristupa
informacijama. Posebno se ističe i izuzetno visok broj ovjera i legalizacija,
264.123 ovjera dokumenata te 19.471 legalizacija potpisa, što potvrđuje da je
upravo ovaj segment jedan od najfrekventnijih u svakodnevnom radu.

SMANJILI SMO DUG OPĆINE TREĆU GODINU
ZAREDOM, BEZ IJEDNOG NOVOG KREDITA I

ZADUŽENJA

U novembru 2023. godine, zatečen je dug veći od 20 miliona konvertibilnih
maraka. Najveći dio odnosio se na kredit Saudijskog fonda za razvoj, čije su
rate uredno izmirene tokom 2023., 2024. i 2025. godine. Ostatak duga čine
brojne sudske presude, među kojima su najvrijednije one prema
radnicima. I ove obaveze isplaćuju se u iznosima iznad zakonskog
minimuma, jer briga o radničkim pravima nije samo obaveza, nego i
princip. Pored urednog servisiranja obaveza prema Saudijskom fondu, kroz
međunarodnu saradnju i usvajanje Urbanističkog projekta stvorili smo
uslove za investiciju iz Saudijske Arabije vrijednu oko 20 miliona KM, od
čega će milionski iznos biti uložen u sanaciju klizišta.

RAD OPĆINSKOG VIJEĆA STARI GRAD
SARAJEVO U 2025. GODINI

Do decembra 2025. godine Općinsko vijeće Stari Grad Sarajevo održalo je 10
redovnih sjednica, na kojima su razmatrani i usvojeni brojni akti i odluke od
značaja za unapređenje lokalne zajednice. Kroz konstruktivne rasprave i
konkretne poteze, vijećnici su pokazali posvećenost efikasnijem
upravljanju resursima, jačanju transparentnosti i pokretanju važnih
infrastrukturnih i komunalnih projekata, sve s ciljem poboljšanja kvaliteta
života građana. Tokom 2025. godine usvojeno je ukupno 267 akata.
Usvojeni akti su se odnosili na rad službi za upravu i stručnih službi Općine
Stari Grad Sarajevo i JKP “Općine Stari Grad” d.o.o., i to:

-Odluke o dodjeli i upravljanju posljednja dva parkinga, na Trgu Austrije i
ispred Doma Oružanih snaga BiH, a koji su predmet optužnice protiv
bivšeg načelnika;
-Odluke o dodjeli parking prostora;
-Normativni akti vezani za rad JKP “Općine Stari Grad Sarajevo”;
-Godišnji program rada Općine Stari Grad Sarajevo;
-Izvještaj o poslovanju JKP „Općine Stari Grad” d.o.o;
-Odluke o uspostavi registara za imovine Općine Stari Grad Sarajevo;
-Odluku o usvajanju Budžeta za 2025. godinu;
-Odluku o izmjenama i dopunama Budžeta za 2025. godinu;
-Odluku vezano za zakup poslovnih prostora na kojima Općina Stari Grad
Sarajevo ima pravo raspolaganja;
-Nacrt Budžeta za 2026. godinu;
-Niz drugih odluka značajnih za rad i funkcionisanje Općine Stari Grad
Sarajevo.

Bitno je napomenuti da je Općinsko vijeće Stari Grad Sarajevo,
kontinuirano izvještavano o svim aktivnostima Općinskog načelnika, službi
za upravu i stručnih službi Općine Stari Grad Sarajevo te je odlukama
pratilo projekte koji su realizovani u 2025. godini.

PROTOKOLARNE AKTIVNOSTI
RUKOVODSTVA I VIJEĆNIKA OPĆINSKOG

VIJEĆA STARI GRAD

Kao demokratsko izabrani zvaničnici, općinski vijećnici uzeli su učešće na
brojnim protokolarnim događajima i svečanostima u našem gradu, ali i
inostranstvu, te na taj način u dobrom svjetlu predstavili Općinu Stari Grad
i njene građane. 

PREDSJEDAVAJUĆI ŠKALJIĆ NA 7.
REDOVNOJ GENERALNOJ SKUPŠTINI UNIJE

OPĆINA TURSKOG SVIJETA

Na poziv predsjednika Unije općina turskog svijeta i gradonačelnika Grada
Bursa, Uğura İbrahima Altaya, predsjedavajući Općinskog vijeća Stari Grad
Sarajevo Seid Škaljić prisustvovao je 7. redovnoj Generalnoj skupštini Unije
općina turskog svijeta, a koja se održala u Istanbulu. Skupština je okupila
više stotina najviših predstavnika općina članica ove značajne organizacije.
Inače, Unija općina turskog svijeta (TDBB – Türk Dünyası Belediyeler Birliği)
ima preko 1.000 članica/općina iz skoro 30 različitih država svijeta od
Afrike, Balkana, Kavkaza do Centralne Azije. Općina Stari Grad Sarajevo,
jedna je od 33 općine iz Bosne i Hercegovine, koje su članice TDBB-a. 

RUKOVODSTVO OV-A NA OBILJEŽAVANJU
NACIONALNIH DANA PRIJATELJSKIH

DRŽAVA
Predsjedavajući i dopredsjedavajući Općinskog vijeća Stari Grad Seid
Škaljić i Kerim Smailbegović u posljednjem periodu bili su gosti na
svečanostima u organizaciji različitih diplomatskih predstavništava u našoj
zemlji. Riječ je o Iranu, Japanu, Grčkoj, Pakistanu, Irskoj.

POSJETE PRIJATELJSKIM GRADOVIMA NOVI
PAZAR I KRAGUJEVAC

Na pozive gradonačelnika Novog Pazara i Kragujevca, općinski vijećnici bili
su predstavnici Općine Stari Grad na svečanostima ovih prijateljskih
gradova.

KONFERENCIJA O ULOZI OPĆINA U EU
INTEGRACIJAMA BIH

Predsjedavajući Općinskog vijeća Stari Grad Sarajevo, Seid Škaljić,
učestvovao je na konferenciji „Uključivanje općina i gradova u proces EU
integracija Bosne i Hercegovine“. Na konferenciji je potvrđeno da je
upravo nivo lokalnih zajednica najoperativniji, jer je u direktnom kontaktu
sa građanima, a gotovo 70% obaveza u procesu usklađivanja sa evropskim
zakonodavstvom odnosi se na općine i gradove.

SVEČANOSTI POVODOM DANA
POBRATIMSKIH OPŠTINA BUDVA I BAR

Općina Stari Grad Sarajevo nastavlja jačati prijateljske veze i uspješnu
saradnju s pobratimskim opštinama u Republici Crnoj Gori.
Na poziv rukovodstava opština Budva i Bar, delegacija Općine Stari Grad
koju su činili Općinski vijećnici Sabahudin Arapović i Merima Arnautović,
prisustvovala je svečanostima ovih primorskih opština smještenih na
obalama Jadranskog mora.

https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/
https://radio8.ba/obiljezena-33-godisnjica-bitke-za-trebevic/


SEDMICA ITALIJANSKE KUHINJE
Ispred Katedrale Srca Isusova, na Trgu Fra Grge Martića, održan je jedan od
centralnih događaja ovogodišnje manifestacije Sedmica italijanske kuhinje
u svijetu. Događaju je prisustvovao i predsjedavajući Općinskog vijeća Stari
Grad, Seid Škaljić.

OBILJEŽEN DAN GRADA MAKARSKA
U ime Općine Stari Grad Sarajevo, vijećnik Željko Ler prisustvovao je
svečanostima povodom obilježavanja Dana Grada Makarske, s kojom je
Općina Stari Grad povezana pobratimskim odnosima još od 2015. godine.
Predstavnika Starog Grada u Makarskoj su dočekali gradonačelnik Zoran
Paunović i predsjedavajuća Gradskog vijeća Gordana Muhtić.

RAD JAVNOG KOMUNALNOG
PREDUZEĆA “OPĆINE STARI

GRAD” D.O.O.

UVOĐENJE CASHLESS
SISTEMA NAPLATE PARKINGA

Nakon što je Općina Stari Grad preuzela upravljanje parking prostorima
ispred Doma Oružanih snaga i Trga Austrije i isti dodjelila na korištenje JKP
“OSG” d.o.o. i time osigurala zakonito i transparentno upravljanje javnim
površinama, JKP “OSG” d.o.o. Sarajevo je u aprilu ove godine uvelo cashless
sistem plaćanja parkinga. U cilju digitalizacije procesa ovaj sistem
omogućava građanima brže, sigurnije i jednostavnije plaćanje parking
usluga, bez dugotrajnih zadržavanja a isto tako poboljšalo transparentnost
finansijskih tokova.

NOVI PARKING PROSTORI

Nakon višemjesečnog besplatnog parkinga za građane, osnivanjem
podružnice JKP „OSG“ d.o.o. Sarajevo u aprilu mjesecu počeo je sa radom
sistem naplate parking usluga na parkingu „Telali“. Tokom godine uveden
je sistem beskontaktnog kartičnog plaćanja.

Nakon višemjesečnog besplatnog korištenja parkinga i formiranja
poslovne jedinice “Tekija Čikma”, JKP “OSG” d.o.o. Sarajevo, počeo je sa
radom navedeni parking uz naplatu. Naplaćivanje parkinga se vrši po satu i
mogućnosti plaćanja dnevne karte za korisnike parking usluga. 



U maju mjesecu pušten je u rad parking u ulici Safvet-bega Bašagića. 
U cilju unapređenja usluga JKP ,,OSG” d.o.o. Sarajevo je tokom 2025. godine
ostvarilo značajan napredak u oblasti upravljanja parking površinama. Broj
izdatih parking mjesta povećan je za 100%, a na terenu je iscrtano preko
180 uličnih parking pozicija, uključujući mjesečna, invalidska i obnovljena
mjesta. Nadalje, postavljena je nova vertikalna signalizacija na svim
ulicama pod nadležnošću preduzeća, čime je osigurana jasnija regulacija sa
naplatom i posebno obilježenim invalidskim mjestima. Ovim aktivnostima
ostvarena je i značajna finansijska dobit, što potvrđuje efikasnost i
uspješnost rada preduzeća.



Javno komunalno preduzeće “OSG” d.o.o., Sarajevo, saniralo je ukupno 30
klupa na području Općine, i to lokacijama: Obala Isa-bega Ishakovića,
jezgra Baščaršije pa do Trg Oslobođenja - Alije Izetbegovića, Bistrika,
Kovača, Zmajevca, Faletića, Barica itd.

POSLOVI KOMUNALNE DJELATNOSTI

Tokom 2025. godine, JKP “OSG” d.o.o. pružalo je punu podršku Općini Stari
Grad Sarajevo u realizaciji aktivnosti na održavanju javnih površina,
slivnika, postavljanju horizontalne signalizacije i drugih komunalnih
aktivnosti. 

Osnivanjem JKP “Općine Stari Grad Sarajevo” d.o.o., ne samo da se
doprinijelo transparentnom i ekonomičnom upravljanju parking površina, a
što potvrđuju i finansijski pokazatelji, odnosno činjenica da je tokom 2024.
godine uplata Općini Stari Grad po osnovu zakupa parking prostora od
strane JKP “OSG” d.o.o iznosila 189.182,00 KM, dok je tokom 2024 godine,
dok je tokom 2025. godine iznosila 520.502,00 KM, nego je unaprjeđena
komunalna djelatnost napodručju općine Stari Grad. Naime, komunalne
djelatnosti predstavljaju osnovne usluge od općeg interesa (npr. odvoz
otpada, vodosnabdijevanje, održavanje javnih površina), koje su
neophodne za svakodnevni život građana, a koje su, svjedoci smo,
apsolutno zanemarene od strane nadležnih institucija. 

OPĆINA NABAVILA VOZILA ZA ČIŠĆENJE
ULICA I SNIJEGA ZA JKP „OSG“ D.O.O.
SARAJEVO

Iako komunalna čistoća i
zimsko održavanje nisu u
nadležnosti općina, već
kantonalnih institucija, Općina
Stari Grad odlučila je preuzeti
inicijativu, kako bi odgovorila
na potrebe građana koje često
ostaju nezadovoljene. Posebna
vrijednost novih vozila ogleda
se u tome što su prilagođena
uskim i strmim ulicama Starog
Grada, dijelovima koje često
ostanu neprohodne tokom
zime. 

U cilju poboljšanja komunalnih usluga i spremnijeg odgovora na zimske
izazove, Općina Stari Grad nabavila je tri specijalizovana vozila za potrebe
JKP „Općine Stari Grad“ d.o.o. Sarajevo. Riječ je o dva UTV vozila za
čišćenje snijega, opremljena odgovarajućim priključcima i motornom
vozilu za čišćenje javnih površina. 

VOZILA I OPREMA ZA GSS I JKP OSG, SLUŽBE
ZAŠTITE I SPAŠAVANJA OPĆINE STARI

GRAD SARAJEVO 

U okviru kontinuiranih aktivnosti Općine Stari Grad Sarajevo na jačanju
kapaciteta službi civilne zaštite i Gorske službe spašavanja (GSS), uručena
su nova vozila za potrebe službi zaštite i spašavanja. Isporučena su dva
quada za potrebe Gorske službe spašavanja Trebević (GSS), kao i dva
terenska vozila za potrebe JKP „OSG“ d.o.o., čime se dodatno unapređuje
operativna spremnost službi u hitnim situacijama i na nepristupačnim
terenima. Ova ulaganja predstavljaju dio šire strategije Općine Stari Grad
Sarajevo da unaprijedi sigurnost građana i osigura efikasno djelovanje svih
službi civilne zaštite u kriznim situacijama, posebno na nepristupačnim
terenima koji su karakteristični za Stari Grad, ali i unaprijedi komunalna
infrastruktura na području Starog Grada.

ZAPOČETI PROJEKTI I
PROJEKTI U TOKU

Niz projekata je započet u toku 2025. godine, koji zbog svoje
kompleksnosti nisu okončani u ovom izvještajnom periodu. Naime, većina
kompleksnih projekata se sastoji prije svega od dijela pribavljanja
potrebnih odobrenja i administrativnih saglasnosti, potom postupka javnih
nabavki te izvođenja radova i realizacije samog projekta.

Analizirajući potrebe građana i građanki Općine Stari Grad Sarajevo,
Strategiju razvoja Općine Stari Grad Sarajevo za period od 2024. do 2027.
godine, kao i činjenicu da na području Općine Stari Grad Sarajevo nema
sportske sale sa tribinama, odlučeno je da se započne projekat izgradnje
prve zatvorene sportske dvorane sa tribinama uz područnu OŠ „Edhem
Mulabdić“. Uvažavajući potrebu za ulaganjem u sport, prevashodno kroz
unaprjeđenje uvjeta za obavljanje različitih sportskih aktivnosti, planirano
je da po izgradnji sportske sale, istu koriste svi sportski klubovi sa područja
Općine Stari Grad Sarajevo. Pribavljena je urbanistička saglasnost kojom je
predviđena izgradnja sportske dvorane sa pratećim sadržajima, Suteren +
dio Prizemlje, tlocrtnog gabarita cca. 28.50 m + 12.00 m + 7.50 m + 8.00 m +
13.20 m + 15.80 m + 12.80 m + 1.40 m + 1.90 m + 2.30 m + 2.20 m + 6.70 m +
41.40 m. Proveden je postupak javne nabavke za odabir najpovoljnijeg
ponuđača za izradu Glavnog projekta, koji je izrađen i dostavljen na
reviziju. U narednom periodu će se pristupiti pribavljanju odobrenja za
građenje i provođenju tenderske dokumentacije za izbor najpovoljnijeg
ponuđača za izvođenje radova izgradnje sportske dvorane. 

IZGRADNJA SPORTSKE DVORANE U OKVIRU
OSNOVNE ŠKOLE “EDHEM MULABDIĆ”

Područje Bentbaše predstavlja unikatan i neponovljiv dio biološke,
hidrološke i geomorfološke raznolikosti, kojeg odlikuje pejzaž visoke
estetske vrijednosti. Ovo područje zajedno sa kulturno-historijskim
naslijeđem, vjerskim i tradicijskim vrijednostima pruža osnovu za
ostvarivanje edukativnih i eko-turističkih posjeta, kao i posjeta s ciljem
sportsko-rekreativnog turizma i uživanja posjetioca i razvoja pratećih
ekonomskih aktivnosti. Postojeći kompleks gradskog bazena Bentbaša,
trenutno nije u funkciji iako predstavlja atraktivan lokalitet za razvoj
sportsko-rekreativnog sadržaja u ovom dijelu Općine Stari Grad Sarajevo.
Obzirom na veliki značaj i memoriju koja sve građane i građanke vezuje za
ovo mjesto, Općina Stari Grad Sarajevo je izradila novo Idejno rješenje,
nakon što prethodno nije dobilo potrebne saglasnosti, te je u toku
postupka pribavljanja mišljenja Komisije za očuvanje nacionalnih
spomenika Bosne i Hercegovine.

REVITALIZACIJA BAZENA NA BENTBAŠI 

UREĐENJE TRGA ISPRED DOMA ORUŽANIH
SNAGA BOSNE I HERCEGOVINE

Općina Stari Grad Sarajevo je realizovala projekat uređenja fasade, krova i
vanjskih otvora Doma oružanih snaga, čija je vrijednost 1.861.000 KM.
Također, provela je postupak javne nabavke za izbor najpovoljnijeg
ponuđača za izradu projekta  uređenje trga, na način da se uradi
popločanje i uspostava fontane.

SANACIJE ULICA JELIĆA I S.H. MUVEKITA
Općina Stari Grad Sarajevo je pribavila urbanističku saglasnost za radove
rekonstrukcije ulica Jelića i S.H. Muvekita te je izrađen glavni projekat i u
toku je postupak pribavljanja odobrenja za građenje. U narednom periodu
je planirana priprema tenderske dokumentacije u svrhu provođenja
postupka javne nabavke.

REKONSTRUKCIJA BISTRIK KULE

Općina Stari Grad Sarajevo je započela projekat rekonstrukcije Tvrđave
Bistrik na Trebeviću, koja se nalazi na zemljištu označenom kao k.č. broj
142/3 kao dijela nekadašnje Astronomske opservatorije Trebević u svrhu
oživljavanja kompleksa Astronomske opservatorije Trebević, obzirom da se
Tvrđava Bistrik na Trebeviću, usljed posljedica ratnih dejstava i proteka
dužeg vremena neodržavanja i neobnavljanja, trenutno nalazi u
devastiranom i zapuštenom stanju. Kula Bistrik je jedna od mnogih
srednjovjekovnih kula i utvrda koje su se nalazile na planini Trebević, južno
od Sarajeva. Smještena je na strateškoj poziciji koja je omogućavala nadzor
i kontrolu prilaza gradu sa južne strane te potiče iz perioda srednjeg vijeka,
a korištena je kao dio sistema odbrambenih fortifikacija koje su štitile
dolinu rijeke Miljacke i Sarajevo.Okružena je prirodom i nalazi se u zoni
koja je danas popularna za planinarenje i izlete, ali sama kula je u
ruševnom stanju. Pribavljena je urbanistička saglasnost, te je proveden
postupak javne nabavke za izradu Glavnog projekta.

REKONSTRUKCIJA CAREVE ĆUPRIJE
Općina Stari Grad Sarajevo planira realizirati projekat rekonstrukcije
Carevog mosta, te je u toku izrada glavnog projekta u svrhu pribavljanja
potrebnih odobrenja te isti spada u jednu od važnijih i poznatijih gradskih
znamenitosti. Karakterističan je po jednostavnom, ali čvrstom kamenom
lukovnom dizajnu tipičnom za osmansku arhitekturu, izgrađen je 16.
vijeku, u doba Osmanskog carstva, kao dio šireg sistema urbanih i
infrastrukturnih radova u Sarajevu. Carev most nije samo saobraćajni
objekat, već i kulturni spomenik koji svjedoči o historijskoj važnosti
Sarajeva u vrijeme Osmanskog carstva te svjedočanstvo autentične
osmanske kamene arhitekture i inženjerske vještine tog doba. Cijeneći da
je ovaj most u iznimno lošem stanju, kao i da predstavlja značajan dio
historije pristupilo se realizaciji projekta rekonstrukcije Carevog mosta.

SANACIJA MOSTA ĆUMURIJA

Općina Stari Grad Sarajevo pribavila je saglasnosti za sanaciju mosta
Ćumurija, te je u toku postupak javne nabavke za izbor najpovoljnijeg
ponuđača za izvođenje radova. Riječ je o projektu koji Općina realizira
zajednički sa Direkcijom za ceste Kantona Sarajevo.

CESTOVNA INFRASTRUKTURA

U toku je sanacija stepeništa u ulici Tabijska i ulici Krka. Također, u toku je
sanacija puteva kroz Kasarnu “Faletići”.Kasarna Faletići je već 30 godina
zapuštena, pretvorena u divlju deponiju i potpuno neiskorišten potencijal.
Općina Stari Grad Sarajevo je započela konkretne radove na sanaciji
infrastrukture unutar kasarne, s jasnim ciljem, stvaranje zone za sport,
rekreaciju i boravak u prirodi, uz istovremeni odvoz nagomilanog otpada.



SPORTSKA I DJEČIJA IGRALIŠTA

Tokom 2025. godine započet je pojekat rekonstrukcije igrališta u Osnovnoj
školi “Vrhbosna”. Općina Stari Grad Sarajevo je izdala odobrenje za
rekonstrukciju ovog školskog dvorišta, te je okončan postupak javne
nabavke i izabran je izvođač, koji je započeo radove. Također, okončan je i
postupak javne nabavke za izbor izvođača za zamjenu stolarije na objektu
Osnovne škole “Vrhbosna”, te su započeti radove. Općina Stari Grad
Sarajevo osiguala sredstva za oba projekta.

Također, započet je projekat rekonstrukcije sportskog igrališta Osnovne
škole “Šejh Muhamed ef. Hadžijamaković” na Hridu te je izdata
urbanistička saglasnost i u toku je izraga Glavnog projekta i pribavljanje
odobrenja za građenje. Okončan je postupak javne nabavke za izbor
najpovoljnijeg ponuđača za sanaciju fasade i vanjskih otvora na objektu
područne OŠ Edhem Mulabdić na Širokači.

Zaključen je pojedinačni ugovor za sanaciju dječijeg igrališta u okviru
dječijeg igrališta u okviru vrtića “Pčelica”.

USPOSTAVA BICIKLISTIČKE STAZE
SARAJEVO – PALE

Delegacija Europske unije u Bosni i Hecegovini u saradnji sa nadležnim
institucijama implementira projekat uspostave biciklističke staze Sarajevo
– Pale, koji je u završnoj fazi. Riječ je o kompleksnom projektu obzirom da
isti velikim dijelom obuhvata lokalitet Zaštićenog područja Bentbaša te je
bilo potrebno uključiti sve relevantne institucije, i to: Zavod za zaštitu
kulturno-historijskog i prirodnog naslijeđa Kantona Sarajevo, Zavod za
planiranje razvoja Kantona Sarajevo i Ministarstvo komunalne privrede,
infrastrukture, građenja i zaštite okoliša. Projekat je u završnoj fazi te se
očekuje okončanje istog do sredine 2026. godine.

SANACIJA STANOVA ZA PRIPADNIKE
BORAČKE POPULACIJE

U toku je projekat sanacije stanova za pripadnike boračke populacije u
saradnji sa Ministarstvom za boračka pitanja Kantona Sarajevo. Riječ je o
projektu vrijednom 400.000,00 KM, koji je većim dijelom okončan te se
završetak preostalih stanova očekuje najdalje do maja 2026. godine.

SANACIJA STANA ZA PRIPADNIKE ROMSKE
NACIONALNOSTI 

U toku je projekat sanacije stana za pripadnike romske nacionalnosti u
saradnji sa Ministarstvom za ljudska prava i izbjeglice Bosne i Hercegovine.
Riječ je o projektu koji je većim dijelom okončan te se završetak preostalih
stanova očekuje najdalje do kraja januara 2026. godine.

SANACIJA SPOMEN OBILJEŽJA NA PIJACI
„MARKALE“

Općina Stari Grad Sarajevo je započela projekat sanacije spomen obilježja
na pijaci „Markale“, na način da je odabran izođač radova, kao i nadzorni
organ na istim i pribavljene potrebne saglasnosti. Okončanje radova se
očekuje do 05. februara 2026. godine.

SANACIJA DJEČIJEG IGRALIŠTA U OKVIRU
VRTIĆA „PČELICA“

Općina Stari Grad Sarajevo je započela projekat sanacije dječijeg igrališta u
okviru vtića „Pčelica“. Odabran je izvođač te se početak radova očekuje po
sticanju vremenskih prilika.

ZAKLJUČAK



ZAKLJUČAK
Godišnji izvještaj Općine Stari Grad Sarajevo za 2025. godinu potvrđuje
kontinuiranu posvećenost unapređenju kvaliteta života građana kroz
sveobuhvatan, odgovoran i održiv pristup razvoju lokalne zajednice. Kroz
aktivnosti predstavljene u uvodnom dijelu izvještaja jasno je vidljiv strateški
pravac djelovanja koji se temelji na inkluziji, odgovornom upravljanju i
transparentnosti. U oblasti konkurentnosti privrede i povećanja zaposlenosti,
Općina je nastavila provoditi mjere koje podstiču rast malih i srednjih
preduzeća, kreiranje novih radnih mjesta te jačanje ekonomskog okruženja
pogodnog za razvoj poduzetništva. Rezultati ostvareni kroz različite programe
podrške potvrđuju da je ekonomsko jačanje lokalne zajednice među
ključnim prioritetima. U segmentu prosperitetnog i inkluzivnog društvenog
razvoja, posebna pažnja posvećena je obrazovanju, kulturi, sportu, socijalnoj
zaštiti i podršci ranjivim skupinama. Uspješno realizirani projekti doprinijeli su
stvaranju otvorenije, solidarnije i pravednije lokalne zajednice.

Kroz aktivnosti vezane za odgovorno upravljanje infrastrukturom, prostorom i
okolišem, Općina je nastavila ulagati u obnovu i modernizaciju javnih površina,
unapređenje komunalne infrastrukture te zaštitu i očuvanje okoliša. Ovi napori
imaju dugoročni značaj za održivi razvoj i očuvanje kulturno-historijskih
vrijednosti Starog Grada. U oblasti transparentnosti u radu i unapređenja
administrativnih procesa, ostvareni su vidljivi pomaci ka efikasnijoj, otvorenijoj i
pristupačnijoj lokalnoj upravi. Digitalizacija usluga, poboljšanje komunikacije s
građanima i jačanje mehanizama odgovornosti doprinose stvaranju povjerenja
i jačanju institucionalnog integriteta.

Tokom godine zabilježen je i intenzivan nivo aktivnosti u okviru protokolarnih
posjeta i međunarodne saradnje, što potvrđuje sve veću prepoznatljivost
Općine na međunarodnom nivou. Saradnja s institucijama, organizacijama i
partnerskim gradovima doprinosi razmjeni iskustava i otvara nove
mogućnosti za razvojne projekte. Rad Općinskog vijeća tokom godine
obilježen je konstruktivnim pristupom, donošenjem odluka od javnog interesa
i aktivnim učešćem vijećnika u procesima planiranja i nadzora. Transparentan
i učinkovit rad Vijeća ostaje temelj demokratskog funkcionisanja lokalne
zajednice. Sveobuhvatno posmatrano, rezultati ostvareni tokom godine
odražavaju jasnu opredijeljenost Općine Stari Grad Sarajevo ka daljnjem
jačanju privrednog razvoja, unapređenju uslova života, odgovornom
upravljanju resursima i jačanju saradnje s građanima i partnerima. Ostvaren je
stabilan napredak u ključnim oblastima, a postavljeni temelji omogućavaju
nastavak planiranih razvojnih aktivnosti i u godinama koje slijede.




